
 Маќолањо бояд хулосаи тавсиявии муассисаи пешнињодкарда ѐ 
мутахассисони соњаро оид ба чоп дар матбуоти даврї дошта бошанд.  
 Ањамияти мавзуъ дар маќола бояд бо нишондоди натиљањои назариявию 

таљрибавї асоснок шуда, маќола хулосањои мушаххас дошта бошад.  
 Нусхаи чопии тањриршудаи маќолањо бо фосилаи 1, 5-и байни сатрњо ва бо 

њарфи Times New Roman, андозаи 14 ќабул карда мешаванд. Пешнињоди шакли 
электронии маќолањо (дар флеш ѐ ба воситаи почтаи электронї) њатмист.  
 Њаљми умумии маќола бо маводи аѐнї – наќша, расм, диаграмма (агар 

бошад, фењристи адабиѐт, аннотатсия бо забонњои тољикї, русї ва англисї то 100 
калима) аз 8 сањифаи чопї зиѐд набошад.  
 Формулањо, рамзњо ва ишорањои њарфї бояд бо истифода аз барномаи 

Microsoft Equation тањия шаванд.  
 Идораи маљалла њуќуќ дорад маќоларо тањрир кунад, баъзе таѓйироти 

заруриро ворид намояд ва дар сурати љавобгў набудани он ба муњтавои маљалла 
ба муаллиф љавоби рад гардонад.  

 Маљалла ба хотири гуногунандешї маводеро низ нашр мекунад, ки бо он 
мувофиќ нест. Ба дурустии далелњо муаллифон љавобгаранд. 

 
 
Муњтавои маљаллаи «Маорифи Тољикистон» дархўри фаъолияти тамоми 

муассисањои соњаи илму маориф ва онњоест, ки дар роњбарї, касбият, усули кор 
дар таълим, тарбия, рушди истеъдод, такмили ихтисос, тањсилоти иловагї, 
назорати дохилимактабї, робита бо оила ва љомеа, иттињодияњои методї ва 
дањњо пањлуњои дигари илму маориф ба маслињат ниѐз доранд, таљрибаи худро 
муаррифї кардан мехоњанд ва њадафашон як аст: шинохтани маќоми маориф чун 
омили амнияти миллї! 

Ваќте маљаллаи моро ба даст гирифтед, ба сањифањои он љиддї назар кардед, 
андеша, пешнињод, тањлил, фикри бикре дар робита ба муњтавои он манзури 
алоќамандон гардондед, њатман интизор бошед:  

„ маорифи кишвар рушд мекунад; 
„ сифати тањсилот боло меравад; 
„ сатњи касбияти омўзгор бењтар мегардад; 
„ идеологияи миллї шакли комил мегирад; 
„ маърифати љомеа такмил меѐбад. . .  
 Пас, биштобед, то аз манфиатњои маљаллаи «Маорифи Тољикистон» бањра 

баред. Обуна шудан ба маљалла шарти муњимми расидан ба њадафњост.  
«Маорифи Тољикистон» аз шумо ва барои шумост! 

Т А Л А Б О Т: 
 

МУШТАРИЁНИ АЗИЗ! 

6 НОЯБР - РӮЗИ КОНСТИТУТСИЯ 
 

Амид КОМИЛБЕК – ректори 

Донишгоҳи давлатии Хоруғ 

ба номи Моѐншо Назаршоев, 

доктори илмҳои сиѐсӣ, профессор 

 

НАҚШИ КОНСТИТУТСИЯ  

ДАР ТАЪМИНИ ҲАЁТИ ДУНЯВӢ 
 

 
Асосгузори сулҳу ваҳдати 

миллӣ - Пешвои миллат, Президенти 

Ҷумҳурии Тоҷикистон, муҳтарам 

Эмомалӣ Раҳмон дар суханронӣ 

бахшида ба 25-солагии қабули 

Конститутсия вазъияти давлати 

тозабунѐдро таҳлил карда, иброз 

намуданд, ки «вазъи ноороми он 

рӯзҳо дар назди роҳбарияти нав 

интихобшудаи давлату ҳукумат 

ҳалли вазифаҳои тақдирсоз ва дар 

навбати аввал, қатъи ҷангу хунрезӣ, 

барқарор намудани сохтори конститутсионӣ, таъмини волоияти қонун, сулҳу субот ва сарҷамъ 

намудани мардуми мамлакатро ба миѐн гузошта буд. Дигар масъалаи муҳимтарине, ки дар назди 

мо қарор дошт, ҳар чи зудтар таҳия ва қабул намудани Конститутсияи давлати соҳибистиқлоли 

тоҷикон буд». 

Дар идомаи суханронӣ Роҳбари давлат яке аз сабабҳои асосии низои дохилии давлати 

тозаистиқлолро «…мухолифати ду қувваи асосӣ – тарафдорони сохти дунявӣ ва ҷонибдорони 

бунѐди давлати исломӣ доир ба масъалаи таъмини сарнавишти ояндаи мамлакат, яъне муайян 

намудани сохтори давлатдорӣ»  номиданд. 

Бояд гуфт, ки раванди қабули Конститутсияи навин замоне ба амал омад, ки ҳаѐти ҷомеа ба 

маҷрои нав ворид гардида, моҳияти онро на ҳамаи қишрҳои ҷомеа пурра дарк менамуданд. 

Махсусан, доир ба шакли нави давлатдории миллӣ, ки дорои арзишҳои миллӣ ва умумибашарӣ, 

аз қабили дунявият, гуногунандешии сиѐсӣ ва мафкуравӣ, бисѐрҳизбӣ, шаклҳои гуногуни 

моликият, иқтисоди бозаргонӣ, соҳибкорӣ ва монанди инҳо мебошад, ба душворӣ байни 

табақаҳои гуногуни ҷомеа қабул мегардид. 

Дар низоми муносибатҳои байналмилалии муосир давлат институти асосӣ ба 

ҳисоб рафта, суботи сиѐсию ҷамъиятӣ ва рушди муносибатҳои иқтисодиро 

таъмин менамояд. Таҷрибаи марҳалаи навини давлатдории миллии халқи тоҷик 

баъди фурӯпошии Иттиҳоди Шуравӣ оғоз гашта, даҳсолаи аввали он роҳи 

мураккабро паси сар намуд. Мушкилоти асосӣ, гарчанде хотима додан ба низои 

дохилии мамлакат буд, муайян намудани низоми нави давлатдории миллӣ – идораи 

давлатӣ аз масъалаҳои асосӣ ба ҳисоб мерафт. 

Яке аз роҳҳои интихобкардаи Пешвои миллат аз рӯзҳои аввали давлатдорӣ шакли давлати 

дунявӣ буд, ки дар моддаи аввали Конститутсия дарҷ гардидааст. Бунѐди давлати дунявӣ аз 

масъалаҳои муҳимтарини сиѐсати давлатӣ ба ҳисоб мерафт. Моҳияти давлати дунявӣ маънои 

онро надорад, ки давлат арзишҳои маънавиро дар ҷомеа сарфи назар менамояд, балки барои 

ҳамзистии динҳои гуногун дар мамлакат шароит фароҳам меорад. 

Дар Тоҷикистон бо дарназардошти таҷрибаи ҷаҳонӣ ва сабақи талхи таърихӣ ҷудо намудани 

созмонҳои динӣ аз давлат дар Конститутсия ба таври мушаххас нишон дода шудааст. Дар моддаи 

8-и Конститутсия омадааст, ки «дар Тоҷикистон ҳаѐти ҷамъиятӣ дар асоси равияҳои гуногуни 

сиѐсӣ ва мафкуравӣ инкишоф меѐбад. Мафкураи ҳеҷ як ҳизб, иттиҳодияи ҷамъиятӣ, динӣ, 

ҳаракат ва гурӯҳе наметавонад ба ҳайси мафкураи давлатӣ эътироф шавад. Иттиҳодияҳои 

ҷамъиятӣ ва ҳизбҳои сиѐсӣ дар доираи Конститутсия ва қонунҳо таъсис меѐбанд ва амал 

менамоянд. Иттиҳодияҳои динӣ аз давлат ҷудо буда, ба корҳои давлатӣ мудохила карда 

наметавонанд.» 

«Ҳуқуқ ва озодиҳои динӣ аз арзишҳои бузург ва олии ҷомеаи мутамаддини умумибашарӣ 

мебошанд, ки дар Конститутсияи мо инъикос ѐфтаанд. Озодии виҷдон дар мамлакат кафолат 

дода шудааст». 

Дар моддаи 26-и Конститутсия омадааст, ки «ҳар кас ҳуқуқ дорад, муносибати худро нисбат 

ба дин мустақилона муайян намояд, алоҳида ва ѐ якҷоя бо дигарон динеро пайравӣ намояд ва ѐ 

пайравӣ накунад, дар маросим ва расму оинҳои динӣ иштирок намояд». 

Чунин муносибат дар ҷомеа гуногунандешӣ, муколама, таҳаммулпазирӣ ва амсоли ин барин 

арзишҳоро таҳким бахшида, ба сифати қувваи бузург баҳри рушду инкишофи давлат истифода 

менамояд. Чунин ақидаҳои бунѐдӣ аҳамияти худро то давраи мо аз даст надода, шоистаи омӯзиш 

мебошанд. Маҳз тавассути хотираи таърихӣ худшиносии миллӣ бедор мегардад ва ба бунѐди 

мафкураи миллӣ ва давлати миллӣ мусоидат менамояд. Соҳибихтиѐрии давлатӣ дар баробари 

бунѐди давлати миллӣ, эҳѐи фарҳанги миллӣ, сулҳу субот ва ваҳдати миллӣ ба эҳѐи арзишҳои 

динӣ ва ормонҳои таърихии миллат мусоидат намуд. Ин аст, ки Пешвои миллат баҳри дуруст 

дарк намудани моҳияти дин ва баромадани ҷомеа аз хурофоти динӣ дар солҳои соҳибистиқлолӣ 

гиромидошти як зумра мутафаккирони бузурги халқи тоҷикро дар сатҳи ҷумҳуриявию 

байналмилалӣ таҷлил намуданд, ки баҳри бедории миллии ҷомеаи мо мусоидат менамуд. Соли 

2009 – ро эълон кардани Соли бузургдошти Имом Аъзам ва бунѐду ба истифода додани масҷиди 

бузург дар пойтахти мамлакат - шаҳри Душанбе далолати сиѐсати оқилонаи давлату ҳукумат дар 

роҳи таъмини ҳуқуқ ва озодии динӣ дар ҷумҳурӣ мебошад. 

Ҳангоми мулоқот бо намояндагони аҳли ҷомеаи мамлакат Президенти Ҷумҳурии 

Тоҷикистон, муҳтарам Эмомалӣ Раҳмон изҳор  намуданд, ки «фарҳанги миллии тоҷикон дар 

ҳамбастагӣ бо арзишҳои динии мо дар тӯли ҳазору чорсад соли охир ташаккул ѐфтааст ва 

давлати дунявии мо ба ин даврони таърихӣ ҳамчун ҷузъи таркибии таърихи фарҳанги миллӣ 

муносибат менамояд. Фарҳанги исломии мо ҳамчун ҷузъи фарҳанги миллӣ бисѐр ҷиҳатҳои 

арзишманд ва зиндагисоз дорад, ки истифодаи дурусту оқилонаи онҳо метавонад барои эъмори 

ҷомеаи адолатпарвар ва ҳифзу таҳкими сулҳу амнияти умумӣ ва суботи сиѐсии мамлакат хизмат 

намояд.” 

Эҳѐи арзишҳои динӣ бо тамоми шаклҳои ба миллати мо хос  қисми таркибии эҳѐи фарҳанг 

ва андешаи миллӣ буда, баҳри пойдорӣ, суботи сиѐсӣ ва бақо мондани давлат хизмат менамояд. 

Бунѐди давлати миллии тоҷикон дар шароити навин аз рӯйи ақлу хирад, дониш, тасаввурот ва 

таҳлили таҷрибаи амиқи таърихӣ, дидгоҳ ва арзѐбии дурусти воқеияти зиндагии рӯзмарра, бо 

назардошти равандҳои геополитикии минтақа ва ҷаҳон бо фаъолияти шабонарӯзии Роҳбари 

давлат ба вуқуъ пайваста, зина ба зина амалӣ гардид. 

ПРЕЗИДЕНТИ МО – ИФТИХОРИ МО 

 

Абдуҷаббор РАҲМОНЗОДА –  

сафири фавқулода ва мухтори Ҷумҳурии 

Тоҷикистон дар Ҷумҳурии Ӯзбекистон, 

академики Академияи миллии илмҳои Тоҷикистон 

 

ХАЛЛОҚИЯТИ ИНСОНИ НЕКСИРАТ  

ВА НАКУСИЯР 
 

 

Воқеан, шахсиятҳои таърихӣ 

ҷиҳати расидан ба ин мартабаи воло 

масъулияти баландро бар дӯш 

доранд. Онҳо дар ин вазъият мавқеи 

худро дар ҷомеа устувор карда, 

хидмати халқро мояи ифтихор 

медонанд ва баҳри пойдор гардидани 

давлатдории миллӣ тамоми неру ва 

қобилияти шахсиву ташкилотчигии 

хешро сарф менамоянд. Яъне, давраи 

таърихие, ки фаъолияти иҷтимоиву 

сиѐсии чунин шахсиятҳоро фарогир 

мешавад, марҳилаи том ба ҳисоб 

рафта, бештари дастовардҳои давлату 

халқ бо номи эшон вобаста 

мегарданд. Агар аз ҳамин нуқтаи назар ба шахсияти Президенти Ҷумҳурии Тоҷикистон, Пешвои 

миллат, муҳтарам Эмомалӣ Раҳмон назар андозем, мебинем, ки як давраи муайяни таърихи 

халқи тоҷик ба фаъолияти пурсамари он кас вобаста мебошад. Ин фидоии миллат бо сифатҳои 

арзандаи роҳбарӣ, масъулияти бемисли сарварӣ, дараҷаи баланди раъиятпарварӣ, хислатҳои 

баланди одамӣ ва тинати бемисли инсонӣ дар байни халқ соҳиби эҳтиром, обрӯю иззат ва 

ҳурмату эътибор гардидаанд. Эмомалӣ Раҳмон аз ҷумлаи афроди масъулиятшиноси кишвари 

маҳбубамон маҳсуб меѐбанд, ки барои таҳкими давлатдории миллии тоҷикон саҳми босазо 

гузошта, дар таҳкими шохаҳои он, устувор гардидани иқтидор ва мавқеи ҷаҳонӣ пайдо кардани 

давлати ҷавону соҳибистиқлол заҳмати зиѐд кашидаанд. Ин фарзонафарди оқил бо ҳисси 

баланди меҳанпарастӣ анъанаҳои неки халқро аз нав зинда гардонда, Тоҷикистони азизро ба як 

кишвари воҳид табдил доданд ва бо хислатҳои неки инсонгароѐна ва хулқу рафтори ҳамидаашон 

дар дилу дидаи мардум роҳ ѐфтанд. Ба пиндори мо, хислати ҳамидаи шахсиву иҷтимоияшон 

муҳтарам Эмомалӣ Раҳмонро маҳбуби халқ гардонда, ба он кас иқболу обрӯ, қудрату тавон ва 

шуҳрату маъруфият бахшидаанд. Мехоҳам, ба таври иҷмолӣ баъзе аз паҳлуҳои неки 

инсонияшонро, ки ҳангоми сафарҳо ва замони ҳамкорӣ ба ин абармарди дунѐи сиѐсат мушоҳида 

кардаам, пеши назар оварам ва ба симои воқеияшон баҳои ҳақиқӣ манзур намоям. Дар ниҳоди 

Дар сиришти инсони покизазамир ҷавҳари одамият бештар зуҳур карда, дар 

гуфтор, рафтор ва пиндори ӯ ҳар як амалкард шоистаи таҳсин қарор мегирад. 

Хислатҳои ҳамидаи ин гуна одамон вирди забони мардум гашта, аксарият аз ҳосили 

заҳмат ва фаъолияти пурсамарашон ѐд мекунанд, номашонро ба некӣ гирифта, аз 

шуҷоат, матонат, далерӣ, ҷасурӣ ва камоли кордониашон изҳори назар менамоянд. 

зоҳириву ботинии Пешвои миллат, муҳтарам Эмомалӣ Раҳмон асолати одамӣ ва хислатҳои неку 

шоиста мақоми воло дошта, тинати баланди инсонӣ табиати нексиришташонро бештар зинат 

медиҳанд. Президенти давлати мо бо ин амалкарди хеш ба дили миллионҳо роҳ ѐфта, шуҳрати 

бемисл пайдо кардаанд. Одамияташон ҷанбаи баланди хирадсолорӣ дошта, фаъолиятмандии 

иҷтимоӣ ба эшон обрӯй, эътибор, мартабаи баланд ва мавқеи устувор дода, қобилияти 

сиѐсияшонро қавитар гардонидааст. Одамият ва одамгарӣ дар луғат ба ду маъно омада, аввалан, 

мафҳуми мардумӣ ва инсонӣ ва сониян, некухислатӣ, хушхӯйӣ, соҳиби беҳтарин хислатҳои 

инсонӣ будан, инсондӯстӣ ва раҳмдилиро ифода менамояд. Саъдии бузуруг ва муаллими ахлоқ 

дар бораи одамият чунин ишора мекунанд: 

Ба ҳақиқат одамӣ бош, вагарна мурғ донӣ, 

Ки ҳамин сухан бигӯяд ба забони одамият. 

Бешак, ҳамин хислатҳои “одамӣ” ва “одамият” дар тинату сиришти муҳтарам Эмомалӣ 

Раҳмон ва ҷавҳари ҷони он кас ҷой гирифта, дар ҳама ҳолат обрӯманд, зафарманд ва 

шарафмандашон гардондаанд. Сарвари давлат дар ташаккули шахсият ва фаъолияти иҷтимоии 

хеш аз ин арзишҳои писандидаи инсонӣ истифода намуда, онҳоро сармашқи кори хеш қарор 

додаанд. Ҳангоми сафарҳои корӣ ба шаҳру ноҳияҳо бо хурду бузург яксон падарвор ва 

фарзандвор муносибат ва муошират карда, бо таҳаммул ҳарфҳои ҳамсуҳбаташонро гӯш 

мекунанд, ба саволҳояшон ҷавоб мегӯянд ва дархосту пешниҳодҳояшонро ҳал мекунанд. Ҳини 

муошират ҳамеша фурӯтан, хоксор ва таҳаммулписанд буда, кибру ғурур ва ҳавобаландиро 

намеписанданд. Сарвари хирадманд синну соли ҳамсуҳбатро ба эътибор гирифта, суҳбат 

мекунанд ва кӯшиш менамоянд, ки гуфтугӯяшон озоду ошкоро бошад. Масалан, вақти суҳбат 

роҳбари хирадманд аз пирони рӯзгордида таҷрибаи ҳаѐтиашонро пурсон мешаванд, бо наврасону 

ҷавонон дар бораи аз бар кардани донишҳои замонавӣ сухан мегӯянд, бо модарон доир ба 

тарбияи фарзанд ва арҷгузории суннатҳои миллӣ баҳс менамоянд. То ба охир гӯш карданро 

писандида, ба ҳамсуҳбаташон имкон медиҳанд, ки мақсаду маромашро озод баѐн намояд. 

Роҳбари оқил хуб медонанд, ки беҳтарин хислати одамӣ дил ба даст овардан аст. Ин 

фарзонафард ҳангоми сафарҳо бо намояндагони қишрҳои мухталифи ҷомеа, аз ҷумла, олиму 

адиб, омӯзгору табиб, санъаткору ҳунарманд, деҳқону коргари заҳматкаш муносибати якхела 

намуда, хидматашонро қадр мекунанд ва ба шахсияташон эҳтироми хос мегузоранд. Дар ҷойи 

кор низ бо ѐрдамчиѐн, аъзои Ҳукумат, хидматчиѐни давлатӣ, муҳофизон ва кормандони одӣ бо 

эҳтиром муносибат менамоянд ва дар лаҳзаҳои фориғ аз кор бо боғбонони таҷрибадори 

Бӯстонсаро ва Қасри миллат вохӯрда, хоксорона бо онҳо суҳбат мекунанд ва доир ба парвариши 

ниҳолҳову гулҳо маслиҳатҳо медиҳанд. Ин фурӯтаниву хоксорӣ ва одамияти баланд 

эътиборашонро миѐни тамоми қишрҳои ҷомеа афзудааст. Роҳбари хирадпешаи мо ватандӯсти 

асил буда, хешро аз диѐри биҳиштосо дур тасаввур карда наметавонанд, мисли мағзи нон ва 

гавҳараки чашм Ватанашонро дӯст медоранд, шиори аввалини зиндагиашон “бо Ватан будану 

барои Ватан хидмат кардан” аст. Аз ин рӯ, дар ҳама баромадҳои худ моҳият ва арзиши 

ватандӯстиро шарҳ дода, ба қадру қимати Ватани ба ҷон баробар расидан ва ҳар як порчаи хоки 

меҳани муқаддасро азиз доштанро муҳим медонанд. Аз рӯзҳои нахустини ба сари қудрат омадан 

барои муттаҳидии сокинони Ватанаш талош намуда, роҳҳои алоқаро ба ҳамаи минтақаҳо боз 

карданд. 

Ин фазилатпарвари ватандӯст аз табиати зебои кӯҳистони Бадахшон, кӯҳҳои сарбафалаки 

он, чашмаҳои нуқравори ҷорӣ, мардуми барнодили вилоят ва меҳмоннавозии онҳо меболанд. Аз 

манзараҳои дилкаши Суғди бостон, гулбасарии боғистонҳои он, одамони нексиришту 

ҳимматбаланди вилоят, аз мавзеъҳои таърихиву бостонии ин куҳандиѐри Ватан сарфароз гашта, 

аз тамошои табиати афсунгари водии Зарафшон лаззат бурда, бо адибону шоиронаш фахр 

мекунанд. Хатлони зархезро бо асрори таърихи бостонаш қадр мекунанд, бо мардуми 

кушодарӯю кушодачеҳра, бо рӯду дарѐҳои дилкаш, бо заминҳои васеи пурсаховат, бо ѐдгориҳои 

бемисли таърихӣ, бо ҳунари чакандӯзону каҷбандии рӯймолҳои занону духтарони соҳибҷамолаш 

ифтихор дошта, аз ҳар ваҷаб хоки муқаддаси он шукрона менамоянд. Ҳамзамон, водии Ҳисору 

Раштро низ бо хислатҳои неки сокинонашон эҳтиром мекунанд, зебоиҳои табиати афсунгари 

дилнавозашонро, ки макони ангурбоғҳои серҳосил, одамони меҳмоннавоз мебошанд, самимона 

мепарастанд. Доимо суханони устод Мирзо Турсунзодаро ѐд меоваранд, ки гуфта: “Вале ман дар 

ҳама ҷо, дар ҳама кунҷу канори даҳр, Ҳамеша бо Ватан будам, Ҳамеша бо Ватан масрур.” 

Воқеан, “ба мисли гӯшту нохун ҳамеша бо Ватан” буда, ҳар порчаи онро чун гавҳар ва хоки 

муқаддасашро чун тӯтиѐ муқаддас медонанд. Бо мардуми инсондӯсту меҳмоннавози кишвар 

ифтихор карда, фарзандони бузургу шуҳратѐрашро қадр мекунад ва бо хидматҳои бемислашон 

баҳои сазовор медиҳанд. 

Дар табиату сиришти соҳибҷашни миллат мафҳуми “дӯстӣ” арзиши баланд дорад. Ин 

хислати ҳамида аз овони кӯдакӣ дар дилашон роҳ ѐфта, бо мурури замон ҳангоми ба дараҷаи 

шахсият расидан ҷойгоҳи хос касб кардааст. Ҳангоми дар мактаб таҳсил кардан аз устодони хеш 

моҳият ва мазмуни дӯстиро омӯхта, дар ин мавзуъ асарҳои зиѐд мутолиа кардаанд. Аз ин рӯ, бо 

ҳамсабақону устодон муносибати хуб карда, бо хислатҳои нармдилӣ, кушодачеҳрагӣ, дилѐбӣ ва 

ростгӯйиву ростқавлӣ писанди ҳамагон гашта буданд. Устоди замони мактабиашон - Иззатулло 

Куганов ва ҳамсабақонашон дар ҳузури банда борҳо доир ба хислатҳои неки Эмомалӣ Раҳмон 

сухан гуфта, дӯсту қадршинос буданашонро махсус таъкид кардаанд. Махсусан, омӯзгори 

шинохта, олими нуктасанҷ ва педагоги барҷаста Иззатулло Куганов қайд мекунад, ки “шогирди 

бофазлу хирад ва закиву толибилмаш Эмомалӣ ба қадри устодону рафиқон ва ҳамсабақонаш то 

ба имрӯз мерасад ва ба онҳо ҳамеша мушфиқу ғамхор аст.” Дар воқеъ, мо борҳо шоҳиди он 

будем, ки Сарвари кишвар ҳар вақте ба Данғара сафар намоянд, ҳатман бо ҳамсабақон, 

ҳамкурсҳо ва дӯстони наздикашон мулоқот мекунанд. Бо онҳо нишаста, ѐди кӯдакиву наврасӣ ва 

ҷавонӣ менамоянд, аз дӯстии беғараз ва овони мактабхониашон қиссаҳо карда, аз устодону 

пирони барнодили ноҳияашон ѐдовар мешаванд ва ба кирдорҳои шоистаи онҳо баҳои сазовор 

медиҳанд. Мо борҳо муносибати неку дӯстонаи он касро бо шодравон Каромат, ки ҳамсинф ва 

рафиқи давраи бачагиашон ба ҳисоб мерафт, аз наздик дидаем. Онҳо ҳамеша ба ҳамдигар бо 

меҳру муҳаббат муносибат мекарданд, якдигарро самимона эҳтиром менамуданд ва аз сари сидқ 

ва бо шавқи беандоза ба қадри ҳамдигар мерасиданд. Ҳамин муносибати некбинонаву ҳалимона 

дӯстиашонро ба бародарӣ табдил дода буд. Дар сиришти Сарвари давлати мо ба қадри дӯсти 

ҷонӣ расидан ҳангоми се соли хидмат дар сафи Қувваҳои Мусаллаҳ ташаккул ѐфта, дар флоти 

баҳрӣ бо фарзандони халқҳои гуногун дӯстӣ пайдо карда, бо ҳамватанони хеш на танҳо рафиқ, 

балки мунису ғамхор гардида буданд. Мо бо чанд тан аз дӯстони ҳамхизмати фарзанди фарзонаи 

миллат суҳбат карда, хислатҳои неку шоистаашонро аз забони онҳо шунидаем. Эшон бо як 

самимият дар бораи дӯстиву рафоқати Эмомалӣ Раҳмон, хайрхоҳиву дасткушодӣ, ҳалимиву 

меҳрубонияшон сухан гуфта, ба рафиқи мушфиқ, дӯсти беғараз буданашон ишораҳо кардаанд. 

Бешак, фотеҳи фарҳанги одамгарӣ дар тамоми умри бобаракати хеш дӯстони зиѐде пайдо 

намуда, дар ҳама сатҳу зинаҳо ва ҳатто, ҳангоми Сарвари давлат интихоб шуданашон то ба 

имрӯз ба қадри онҳо мерасанд ва ҳурмату эҳтиромашонро ба ҷо меоваранд, аз самимияту 

рафоқат, ҳиммату ҷавонмардӣ, ҳимматбаландиву саховатпешагии онҳо ба ифтихор ҳарф 

мезананд. Агар дар бораи Шералӣ Сафаров, Алимурод Тағоймуродов барин дӯстону шогирдон 

сухан равад, хотираҳои ширинро пеши назар меоваранд ва дар чеҳраашон фараҳмандӣ зиѐдтар 

эҳсос мешавад. Сипаҳсолори миллат доимо ишора мекарданд, ки: “Дӯст машмор, он ки дар 

неъмат занад, Лофи ѐриву бародархондагӣ. Дӯст он бошад, ки гирад дасти дӯст, Дар 

парешонҳоливу дармондагӣ.” Ин мисраъҳо ҳанӯз аз замони мактабхонӣ сарманшаи илҳому 

амалкарди фаъолияти ҳаррӯзаашон ба шумор мерафтанд. Президенти маҳбуби халқ, воқеан 

раиятпарваранд. Ин пеша барояшон мояи ифтихор аст. Ин аст, ки бо мардум муносибати неку 

инсондӯстонаро шарафи инсонӣ ва хислати барҷастаи одамӣ медонанд. Фархундарой дар ҳар 

сафари корӣ бо деҳқонони одиву асил, бо модарони меҳрубон, бо ҷавонону зиѐиѐн суҳбат карда, 

аз аҳволи иҷтимоияшон пурсон мешаванд ва бо дилу ҷон шарики суҳбаташон мегарданд. Аз 

ҷумла, дар ноҳияи Лахш бо деҳқонони заҳматпеша мулоқот карда, доир ба ҳосили замин, сифати 

маҳсулот, коркарди замин ва дигар масъалаҳои кишоварзӣ суҳбат ороста, табъи онҳоро ниҳоят 

шод гардонданд. Дар Бадахшон бошад, ҳамин гуна мулоқотро бо ҳунармандон анҷом дода, ба 

кору заҳматашон баҳои баланд доданд. Вохӯрӣ ва суҳбаташон дар шаҳри Турсунзода бо ду 

деҳқони асил - бобои Камол ва бобои Неъмат ва ба меҳнати ангурпарварии онҳо баҳои баланд 

доданашон дар ҳақиқат, тасхиркунанда буд. Ҳамин гуна муносибати неки раиятпарваронаро 

ҳини суҳбат бо қаҳрамонмодар, Қаҳрамони меҳнати сотсиалистӣ Гавҳарбӣ Пиракова дар ноҳияи 

Восеъ мушоҳида намудем. Боре дар хонаи Энаҷон Бойматова меҳмон шудем. Ӯ таассуроташро аз 

мулоқот бо Эмомалӣ Раҳмон нақл карда, бо як эҳсосоти баланд ва ифтихор аз раиятпарварию 

хоксории Сарвари давлат, ҷавони ҳалиму хоксор ва кордону хоҷагидор буданашон сухан гуфт. 

Дар Кӯлоб аз миѐни омӯзгорон устодашон Иззатулло Кугановро шинохтани Сарвари давлат, 

хидматҳои шоистаи ӯро дар тарбияи насли наврас махсус қайд карданашон диққати ҳамаро ҷалб 

кард. Чеҳранамои миллат номи раиси овозадор Миралӣ Маҳмадалиевро доимо бо ифтихор 

мегиранд. Дар вақти дар вазифаи раиси хоҷагӣ кор кардан, пасон дар Шурои Олӣ ва замони 

сарварӣ дар Ҳукумат дар бисѐр масъалаҳои хоҷагидорӣ аз вай борҳо маслиҳат пурсидаанд. 

Чунин муносибати некбинонаро дар ҳар сафарашон дидан мумкин буд. 

Пешвои муаззами миллат марди фарҳангдӯст ва фарҳангпарвар буда, арзишҳои фарҳангиро 

қадр менамоянд. Ба шарофати он кас “Шашмақом” ва “Фалак” умри дубора диданд. Анъанаҳои 

неки фарҳангӣ аз нав эҳѐ гаштанд. Мардум тавассути кӯшишҳои Сарвари давлат аз асолати 

ҷашнҳои миллӣ, амсоли Сада, Наврӯз, Тиргон ва Меҳргон огаҳӣ пайдо карданд ва суннатҳои 

инсондӯстонаву башардӯстонаи ин суннатҳои милливу умумибашариро аз нав зинда гардонданд. 

Президенти кишвар барои рушди санъати миллӣ замина фароҳам оварда, ҳунармандиро равнақ 

доданд, анъанаҳои неки ниѐгонро аз нав зинда гардонда, барои таҳкими фарҳанги миллӣ роҳи 

васеъ кушоданд, фарҳангро ҳастии миллат эълон намуда, дар рушду равнақи он саҳми босазо 

гузоштаанд. Дар қалби Пешвои миллат эҳтиром ба илму адаб ҷӯш мезанад. Бо ташаббуси 

Сарвари давлат 1100 - солагии давлати Сомониѐн ҷашн гирифта шуд. Дар кишвар ҳамоишҳои 

бошукӯҳи илмӣ баргузор гашта, бисѐр масъалаҳои норавшани таъриху фарҳанг аз нав баррасӣ 

шуданд, барои рушди илм роҳи васеъ боз шуд ва олимон аз ҷиҳати моддӣ ва маънавӣ дастгирӣ 

ѐфтанд. Ин абармарди дунѐи сиѐсат ба таърихи адабиѐти халқи тоҷик ифтихор менамоянд. Бо 

ташаббуси он кас дар панҷоҳ ҷилд осори гаронбаҳои адибону орифони тоҷик чоп ва дастраси 

хонандагон гардид. Сарвари маърифатпарвар дар ҳамоишҳои бонуфузи илмӣ иштирок карда, 

доир ба нақши олимону адибони гузаштаву муосири тоҷик дар рушди тамаддуни башарӣ 

маъруза карда, ба осори онҳо баҳои баланд доданд. Инчунин, дар фурсатҳои муносиб бо 

донишмандону адибон, аз ҷумла, Сотим Улуғзода, Ҷалол Икромӣ, Ғаффор Мирзо, Муъмин 

Қаноат, Лоиқ Шералӣ, Бозор Собир, Меҳмон Бахтӣ борҳо мулоқот карда, назари онҳоро дар 

бораи ҷомеа, давлат, миллат ва забони ноби тоҷикӣ шунида, дар ин асос қарорҳои дахлдор қабул 

кардаанд. Гоҳо гурӯҳе аз онҳоро дар сафарҳои корӣ ҳамроҳ гирифта, дар мулоқоту вохӯриҳо ба 

онҳо сухан медоданд ва онҳо аз ашъорашон намунаҳо хонда, дили ҳозиринро шод мегардонданд. 

Президенти кишвар ҳангоми бистарӣ шудани устод Сотим Улуғзода ба Москва рафта, 

нависандаи маҳбубро хабар гирифта, ба ӯ кумакҳо карданд. Ҳатто, пас аз марги нависанда дастур 

доданд, ки турбаташро ба Душанбе оранд ва дар мазори адибон барояшон ҷой ҷудо кунанд. Баъд 

аз ин макони охирати ин нависандаи маҳбуб дар Тоҷикистон муқаррар гадид ва имрӯз дӯсторони 

каломи бадеъ ба Лучоб рафта, мазори ӯро зиѐрат менамоянд. Ба ҳамин монанд, турбати Бозор 

Собир аз Амрико ба Тоҷикистон оварда шуд. Ин фарзанди суханпарвари миллат ба қисме аз 

адибон  бевосита шиносоӣ доштанд. Ба истеъдоди фитрӣ, дониши фарогир ва ҳунари шоирии 

Лоиқ Шералӣ борҳо баҳои баланд додаанд. Ба Муъмин Қаноат эҳтироми махсус дошта, ба 

ашъори ватандӯстонаи Бозор Собир, Гулназар, Гулрухсор низ баҳои баланд додаанд. Сарвари 

давлат ба хотири эҳѐи суннатҳои устувори халқи тоҷик пеш аз таҷлили Наврӯз бо зиѐиѐн вохӯрӣ 

карданро ба ҳукми анъана дароварданд. Ҳамин тавр, зиѐиѐнро хазинаи тиллоии миллат 

муаррифӣ карда, хизмати шоистаи онҳоро ҳамеша қадр кардаанду мекунанд. 

Барои Роҳбари давлати мо расидан ба қадри ятимону барҷомондагон мояи ифтихор буда, 

ҳамеша аз аҳволи ятимон, бепарасторон, барҷомондагон пурсон мешаванд ва ба онҳо кумаки 

моддиву маънавӣ мерасонанд. Ман ѐд дорам, ки дар Бадахшон баъди суханронии ду хонандаи 

мактаб - интернати Рӯшон, ки аз деҳаҳои дурдасти Бартанг барои донишандӯзӣ ба ин мактаб - 

интернат омада буданд, Роҳбари саховатпеша, дастур доданд, ки барои фарзандони кӯҳистони 

Бадахшон мактаб - интернати замонавӣ бо хобгоҳҳои алоҳидаи духтарона ва писарона бунѐд 

намоянд. Баъди ду сол ин мактаб бунѐд шуд ва дар расми ифтитоҳи он шахсан иштирок карда, 

изҳор намуданд, ки “ман ҳеҷ гоҳ шуморо хор шудан намемонам ва дар тарбияи шумо саҳми 

падаронаи хешро мегузорам”. Баъди ин то ба имрӯз садҳо нафар мактаби мазкурро хатм карда, 

ба муассисаҳои таҳсилоти олии касбӣ дохил шуданд ва хешро бо ифтихор пайравони Пешвои 

миллат медонанд. Раҳнамои миллат дар Шаҳринав, Рашт, Лахш, Ҳисор, Темурмалик, 

Ҷалолиддини Румӣ, Бобоҷон Ғафуров, Хуҷанд, Роғун ва дигар шаҳру ноҳияҳо бо чунин наврасон 

вохӯрӣ карда, барояшон шароити беҳтар фароҳам оварданд. Аз аҳволи кӯдакону наврасони 

маъюб низ тез–тез хабар гирифта, ба муассисаҳои онҳо кумак менамоянд, барои идомаи таҳсил 

барояшон имтиѐзҳо муқаррар карда, соле чанд маротиба аз ҳисоби маоши худ ва фонди 

захиравии Президент ба чунин мактабҳо туҳфаҳо тақдим мекунанд. Пешвои миллат хуб 

медонанд, ки “Ҳар кӣ хандонад ятими хастаро, Боз ѐбад ҷаннати сарбастаро”. Ин андешаи Шайх 

Аттор тавассути нақлҳои падари бузургвор дар дилашон ҷой гирифта, дар вақти ба сари қудрат 

омадан онро сармашқи зиндагии хеш намуданд ва роҳи саховат ва хайру эҳсонро пеш гирифта, 

дар миѐни халқ, бахусус, наврасону ҷавонони ятиму маъюб маҳбубияти зиѐд пайдо кардаанд. 

Мардуми одӣ ва боиродаи тоҷик бо чунин хислатҳои сарварашон ифтихор намуда, ҳамеша ин 

амалҳои шоистаи ӯро бо қаноатмандӣ ѐд мекунанд. 

Сипаҳсолори замон ба қадри забони ноби тоҷикӣ низ мерасанд ва онро муқаддас 

мешуморанд. Ба фасоҳату балоғати забон аҳаммияти аввалиндараҷа дода, аз зиѐиѐн дархост ба 

амал меоваранд, ки ба қадри ин рамзи муҳимми давлатдорӣ расанд ва барои густаришу рушди он 

саҳми босазо гузоранд. Ба ин хотир таассуроти хешро дар китоби “Забони миллат - ҳастии 

миллат” (дар ду ҷилд) муфассал баѐн карда, мегӯянд, ки “Забони мо хело устувор аст, мо имрӯз 

ҳам ашъори Рӯдакиро аз рӯйи нусхаи аслаш мутолиа менамоем.” Яъне, ҳазору сад сол қабл 

мардуми тоҷик ба ин забон ҳарф мезаданд, шеър эҷод мекарданд ва асарҳои илмӣ таҳия карда, 

вориди ганҷинаи илму адабиѐти ҷаҳонӣ мегаштанд. Имрӯз бо кӯшиши Пешвои миллат забони 

тоҷикӣ рушд карда, воқеан, мақоми давлатиро сазовор гардидааст. Сарвари фарҳангпарвару 

забоншинос дар толори Донишгоҳи байналмилалии забонҳо зимни суханронӣ доир ба 

хусусиятҳои фарқкунандаи забони тоҷикӣ ва шириниву шевоии он изҳори назар карданд. Онро 

рамзи пойдории давлат дониста, аз соҳибони забон даъват ба амал оварданд, ки ба покизагиву 

суфтагии он аҳаммияти бештар диҳанд ва онро ҳамчун гавҳараки чашм аз ҳама гуна равандҳои 

ҷаҳонишавӣ ҳифз намоянд. Сарвари давлат борҳо таъкид менамоянд, ки “Ҳар кас ба забони худ 

сухандон гардад, Донистани сад забон осон гардад”. Ба ҳамин нуктаи муҳим такя карда, талаб 

мекунанд, ки таълими забони тоҷикиро дуруст ба роҳ монда, асолати забони ноб ҳифз карда 

шавад ва ҳамчун омили бақои ҳастии миллат рушду такомул ѐбад. 

Ба замми ин ҳама, фаъолиятмандиҳои иҷтимоӣ, Роҳбари давлат мактаби давлатдории 

тоҷиконро дар замони соҳибистиқлолӣ ба вуҷуд оварданд, ки он самараҳои нек ба бор овардааст. 

Дар шароити кунунӣ давлатдории миллиро тавон бахшидан, онро аз таъсирҳои манфии хатарҳои 

ҳозиразамон ҳифз кардан ва ба рушди давлатдории миллӣ роҳ кушодан кори осон нест. 

Хушбахтона, ба Президенти мо имкон даст додааст, ки бо хидматҳои шоиста ва амалҳои солеҳи 

худ соҳиби мактаби давлатдорӣ гарданд. Имрӯзҳо “Мактаби давлатдории Эмомалӣ Раҳмон” 

таъсис ѐфтааст, ки ҳазорҳо ҷавон ихтиѐрӣ ба он мепайванданд ва хешро пайравони Сарвари 

давлат медонанд. Дар ҳамин замина мафҳумҳои “Пайравони Пешвои миллат” ва “Мактаби 

давлатдории Эмомалӣ Раҳмон” зуҳур карда, дар кишвар тарафдорони зиѐдеро пайдо кардаанд. 

Бовар дорем, ки ҷавонони имрӯза, бешак, ин мактабро дастгирӣ менамоянд ва барои рушди он 

талош ҳам мекунанд. Ин мактаби Пешво ба шаҳрвандони мамлакат таҷрибаи ҳаѐтӣ ва корӣ дода, 

ба рушди Тоҷикистон роҳи васеи пешрафт ва тараққиѐтро боз менамоянд. 

ШАХСИЯТ 
 

Насруддин ОХУНЗОДА –  

номзади илми филология 

 

ПУБЛИТСИСТИКА:  

БОЗТОБИ СИМОИ ПЕШВОИ МИЛЛАТ 

 
Корномаҳои ин шахсияти 

барҷаста зиѐду пурҷабҳа ва дар баъзе 

ҳолатҳо фарогири арсаи ҷаҳониянд. 

Яке аз хидматҳои таърихию 

мондагор ва ватандӯстонаи ин 

сиѐсатмадори бузург гирифтани 

пеши роҳи хунрезиҳо дар кишвар ва 

ноил шудан ба сулҳу салоҳ мебошад. 

Ба таври мухтасар хидматҳои  

таърихии Асосгузори сулҳу ваҳдати 

миллӣ – Пешвои миллат, Президенти 

Ҷумҳурии Тоҷикистон, муҳтарам 

Эмомалӣ Раҳмонро ба таври зайл 

метавон баҳогузорӣ намуд: 

1. Бо сарварии хирадмандона ва 

фидокорию ҷонбозиҳои Президенти ҷумҳурӣ, муҳтарам Эмомалӣ Раҳмон дар Тоҷикистони 

ҷангзада сулҳу осоиш ба даст омада, ваҳдати миллӣ ҳамчун падидаи сиѐсӣ ҳукмфармо гардид ва 

ба ғояи миллӣ табдил ѐфт. 

2. Хатари аз байн рафтан ва пора-пора шудани давлати Тоҷикистон бо кӯшишҳои Пешвои 

миллат баратараф карда шуд. 

3. Ба Президенти кишвар, муҳтарам Эмомалӣ Раҳмон муяссар гардид, ки нухбагони сиѐсии 

дорои тафаккури баланд ва содиқ ба ормонҳои миллиро баҳри рушди мамлакат дарѐфт ва 

муттаҳид намоянд. 

4. Пешвои миллат ба бедории тафаккури сиѐсии мардум мусоидат карда, дурнамои ояндаи 

сохти давлатдориро тарҳрезӣ намуданд, ки бо номи давлати демократӣ, дунявӣ, ҳуқуқбунѐд ва 

ягона (унитарӣ) маълуму машҳур мебошад. 

5. Ба ташаккул ѐфтан ва мустаҳкам гардидани сохтори ниҳодҳои интизомии мамлакат асос 

гузоштанд. 

6. Тоҷикистон зина ба зина, бо таҳким ѐфтани сулҳу субот ба кишвари саноатию аграрӣ 

табдил ѐфта, созандагиву бунѐдкорӣ дар қаламрави он рушду тақвият ѐфт. 

Дар замони пуртазоди ҷаҳони муосир, ки ҳар рӯз дигаргуниҳои азим ба вуқуъ 

пайваста, ҷомеаи ҷаҳониро ба таҳлука андохтааст, нақши шахсият дар давлатсозӣ 

боз ҳам барҷастатар зуҳур мекунад. Имрӯз мардуми тоҷик ба хидматҳои фарзандони 

барӯманди хеш бо нигоҳи амиқ ва бо умед менигарад. Барои мардуми тоҷик чунин 

шахсият дар замони муосир Асосгузори сулҳу ваҳдати миллӣ – Пешвои миллат, 

Президенти Ҷумҳурии Тоҷикистон, муҳтарам Эмомалӣ Раҳмон мебошанд, ки бо 

меҳнати худ, бо корномаи беназирашон шуҳрати ҷаҳонӣ пайдо кардаанд.  

7. Президент ба инкишофи ҷомеаи мадании шаҳрвандӣ мусоидат карда, ваҳдату ягонагӣ ва 

ватандӯстиро шиори аҳли ҷомеа эълон намуданд. 

8. Падидаи сулҳ дар кишвар бо номи Президенти кишвар, муҳтарам Эмомалӣ Раҳмон 

иртиботи қавӣ дошта, он ҳамчун модели сиѐсии ба ҷанг нуқта гузоштан ва омили асосии таҳкими 

сулҳу ваҳдат барои кишварҳои ҷангзадаи дунѐ хидмат мекунад. 

9. Шуҳрату нуфузи Тоҷикистон ба ҳайси як давлати мустақил дар ҷаҳон боло рафт ва 

таҷрибаи сулҳи тоҷикон, ки тарроҳаш муҳтарам Эмомалӣ Раҳмон буданд, мавриди омӯзишу 

ибратпазирии ҷаҳониѐн гашт. 

10. Низоми нави давлатдорӣ ба миѐн омада, иқтисоду иҷтимоиѐти кишвар рушду такомул 

ѐфт ва некуаҳволии аҳли ҷомеа таъмин гардид. 

Ин ҳама хидмат ва таъмини сулҳ дар кишвар, аз як тараф, заминаҳои асосии ваҳдати миллӣ, 

руҳияи созандагӣ, инкишофи соҳаҳои гуногуни хоҷагии халқ, эътибору нуфузи Тоҷикистон дар 

арсаи байналмилалӣ ва амсоли инҳо гардида бошад, аз сӯйи дигар, боиси тавлиди осори 

гуногуни илмиву публитсистӣ ва ҳунариву бадеӣ доир ба шахсият ва кору пайкори муҳтарам 

Эмомалӣ Раҳмон шуд. Шинохти қобилияти роҳбарӣ, дар қавли худ устувор будан ва дар иҷрои 

он кӯшидан, пайваста фикри ободии кишвар, осудагии он ва некуаҳволии мардумро дар сар 

доштан, ҳама ҷо тарғиби илму фарҳанг кардан, ҳисси масъулият ва кордониро аз тобеон хостан 

аз хислатҳои умдаи муҳтарам Эмомалӣ Раҳмон мебошад, ки дар ташаккули образи эшон 

заминагузор шуданд.  

Асосгузори сулҳу ваҳдати миллӣ – Пешвои миллат, Президенти Ҷумҳурии Тоҷикистон, 

муҳтарам Эмомалӣ Раҳмон дар фаъолияти роҳбарии худ тавонистанд ҳама ҳадафу барномаҳоеро, 

ки баҳри пешрафти ҷумҳурӣ нақши муассир ва ҳалкунанда доштанд, бо садоқат ва бо ҳисси 

баланди масъулият ба иҷро расонанд ва дар ин замина нақшаҳои бузургтари дигарро барои 

рушду таҳаввули ҷомеа тарҳрезӣ намоянд. Сарвари давлат дар кӯтоҳтарин муҳлати таърихӣ 

тавонистанд кишвари гирифтори ҷангро ба минтақаи амн ва ошѐни сулҳ табдил дода, 

Тоҷикистонро барои ҳамкориҳои густарда бо кишварҳои тараққикардаи ҷаҳон ҳамчун 

мамлакате, ки сиѐсати «дарҳои кушод»-ро пеш гирифтааст, шиносонанд. Дар арсаи 

байналмилалӣ Пешвои миллат ҳамчун сиѐсатмадори сулҳовар ва ташаббускор маъруф 

гардидаанд. Чун нишони садоқатмандӣ ва талаботи табиати фазои эҷод корнамоиҳои Пешвои 

миллат, муҳтарам Эмомалӣ Раҳмон мавриди таваҷҷуҳи адибону публитсистон қарор гирифта, 

дар хусуси хидмату заҳматҳои мондагори таърихии Сарвари давлат асарҳои зиѐде ба нашр 

расиданд. Китобшиноси собиқадор Шариф Комилзода асарҳоеро, ки фаъолият ва корномаҳои 

Пешвои миллатро инъикос мекунанд, дар китобномаи «Эмомалӣ Раҳмон дар адабиѐти бадеӣ» 

феҳрист намудааст, ки он 844 асарро дар бар мегирад.  Дар баробари ин, Пажӯҳишгоҳи илмӣ-

таҳқиқотии фарҳанг ва иттилооти Вазорати фарҳанги Ҷумҳурии Тоҷикистон китобномаи 

«Пешвои миллат – Эмомалӣ Раҳмон»  дар 8 ҷилд ба нашр расонд, ки он фарогири ҳамаи асарҳо 

доир ба фаъолияти Сарвари давлат буда, барои пажӯҳишгарон муфиду судманд ва роҳнамо 

мебошад.  

Шоистаи таъкид аст, аввалин асаре, ки дар он перомуни фаъолияти Эмомалӣ Раҳмон сухан 

меравад, «Дар роҳи таҳкими ҷомеаи демократӣ ва ҳуқуқбунѐд» ба шумор рафта, он бо фарогири 

маҷмуи мақолаҳо соли 1996 ба нашр расидааст. Баъдан осори наве дар ин замина пайдо шуданд, 

ки симои Пешвои миллатро барҷастаю равшан таҷассум кардаанд. Дар ин асарҳо муаллифон 

таҳаввулот ва дигаргуниҳои сиѐсию иқтисодӣ ва иҷтимоиро, ки дар даврони соҳибистиқлолии 

Тоҷикистон ба амал омадаанд, ба риштаи тасвир кашида, нақш ва симои Президенти Ҷумҳурии 

Тоҷикистон Эмомалӣ Раҳмонро дар рушди бемайлони ҳаѐти иқтисодиву иҷтимоӣ ва фарҳангии 

Тоҷикистон нишон додаанд.  

Асарҳоеро, ки фаъолият ва корнамоиҳои Сарвари давлатро инъикос менамоянд, метавон ба 

гурӯҳҳои зер тақсим кард: 

1. Асарҳои дорои хусусияти таърихӣ;  

http://www.pitfi.tj/
http://www.pitfi.tj/

2. Асарҳои ба сафарҳои Президент бахшидашуда;  

3. Асарҳои назмию насрӣ;  

4. Асарҳои публитсистӣ;  

5. Асарҳои дар матбуоти даврӣ чопшуда. 

Дар ин мақола танҳо асарҳои публитсистӣ  мавриди пажӯҳиш қарор дода шудааст. Фаъолият 

ва корнамоии беназири Сарвари давлат Эмомалӣ Раҳмон манбаи илҳоми адибону публитсистон 

ва муаррихон қарор гирифта, онҳо доир ба хидматҳои беназир ва сафару мулоқотҳои Пешвои 

миллат асарҳои зиѐде эҷод намудаанд. Дар ин ҷо метавон асарҳои И. Усмонов «Асноди сулҳ», 

«Роҳи сулҳ», «Пайки оштӣ» (бо ҳаммуаллифӣ), «Лаҳзаҳои сулҳи ботадбир», «Сулҳнома», 

«Таърихи сиѐсии Тоҷикистони соҳибистиқлол», «Таҳкими сулҳ ва таҳаввулоти Тоҷикистон», 

«Савганди сулҳофаринӣ», А. Достиев «Ситораи ғолиб», В. Ғаффорӣ, З. Сайидзода «Эмомалӣ 

Раҳмон дар оинаи замон» ва даҳҳои дигарро ѐдрас шуд, ки дар онҳо бевосита фаъолияти 

Президенти кишвар зина ба зина чун воқеияти бебаҳс нишон дода шудааст. Асарҳоеро, ки 

фаъолияти сулҳофарии Эмомалӣ Раҳмонро фаро гирифтаанд, метавон ба ду гурӯҳ ҷудо намуд: 

1. Асарҳое, ки хусусияти таърихӣ дошта, аз ҷониби муаррихону сиѐсатмадорон навишта 

шудаанд; 

2. Асарҳои публитсистӣ, ки муаллифонашон адибону публитсистон мебошанд.  

Муаллифони гурӯҳи аввали асарҳо, ки сиѐсатмадору муарриханд, бештар ба рафти 

музокирот эътибор дода, аз воситаҳои ҳунари нигорандагӣ камтар кор гирифтаанд. Дар асарҳои 

онҳо марҳалаҳои ба даст овардани сулҳу ваҳдати миллӣ ва лаҳзаҳои ҳассосу ҳалкунандаи 

раванди музокироти сулҳи тоҷикон, нақши Эмомалӣ Раҳмон ҳамчун Раиси Шурои Олӣ ва сипас 

ба ҳайси Президенти кишвар лаҳза ба лаҳза чун шахсияти асосии музокироти сатҳи олӣ инъикос 

шудааст. Як хусусияти асосии ин асарҳо дар он аст, ки муаллифон на танҳо ҳамчун шоҳид 

раванди музокироти сулҳи тоҷиконро инъикос кардаанд, балки бо таҳлилу баррасиҳо онро 

арзѐбӣ намудаанд. 

Воқеан, мавзуи сулҳу субот дар ҷомеа ҳамеша дар меҳвари таваҷҷуҳи публитсистону адибон 

қарор дорад, зеро асоси пешрафт ва тараққиѐти давлат, шароити мусоиди фаъолият дар кулли 

соҳаҳо сулҳу ваҳдат аст. Аз ин рӯ, дар осори адибону публитсистон фаъолияти созандаву 

сулҳофаринии Президенти кишвар Эмомалӣ Раҳмон мавқеи намоѐн дорад, зеро ин мавзуи замон 

аст. Дар ин замина, профессор М. Муродӣ таъкид медорад: «Публитсистика ифодагари руҳияи 

давру замони муайян буда, ба набзи иҷтимоӣ, авзо ва талаби сиѐсии он сахт алоқаманд аст. Бе ин 

мавзуи баҳси публитсистикаро пешакӣ наметавон муайян кард. Раванди зиндагӣ, пешомадҳои 

ҳаѐт, авзои ҷомеаи худ ғояи тавлиди матолиби публитсистикаро ба миѐн меорад ва қарору 

дастуроти расмӣ ба он руҳу равони тоза мебахшад.»  

Дар осори адибону публитсистон раванди ба даст овардани сулҳи тоҷикон дигаргуна тасвир 

шудааст, ки кори хонандаро дар дарки умқи масъала осонтар мегардонад. Аз ҷумла, ин 

хусусиятро дар асарҳои алоҳида ва очерку эссеҳои М. Тоштемиров, З. Саидов «Ҳомии сулҳу 

ваҳдат» (1997), М. Тоштемиров «Корвони истиқлол – ба сӯйи истиқбол» (1999), В. Сухомлинов, 

Г. Шалаев «Роҳ ба сӯйи созиш» (2003.), С. Мирзошоҳ, Ш. Ҳаниф «Меъмори ваҳдат» (2004), 

«Бахтофарин» (2011), А. Ҳамдам, Л. Чигрин «Корномаи Эмомалӣ Раҳмон» (2012), Ш. Мӯсо 

«Президенти мо» (2014), «Ҷасорат» (2016), «Пешво – ифтихори мо» (2016), «Пайғоми истиқлол» 

(2016), Т. Зулфиқор «Чойхонаи лаби ҷар» (2018) ва ғайра мушоҳида мекунем. 

Бояд гуфт, ки шахсияти муаллиф дар тасвири инсони бунѐдкор нақши бориз дорад. Агар 

муаррихону муҳаққиқон бештар ба таҳлили арқом ва далоил такя кунанд, публитсистону 

нависандагон аз имконоти ҳунарӣ ва аносири публитсистию бадеӣ фаровон истифода мекунанд. 

Ба таъбири муҳаққиқ М. Муродӣ: «Онҳо аксар ба он вобастаанд, ки соҳибқалам кист: 

публитсисти касбӣ, олим, мунаққид, адиб. Ҳар кадоме аз инҳо мекӯшад, доир ба масъалаҳои 

гуногуни ҳаѐти иҷтимоиву сиѐсӣ, фарҳангӣ, адабӣ ва амсоли ин баҳс кунад, фикри худро ироа 

намояд, саҳмашро дар ҳалли онҳо гузорад. Аммо ин амал дар қолаб ва дараҷаҳои гуногун сурат 

мегирад. Агар публитсисти касбӣ дар ироаи матлаб аз имкониятҳои жанрии мақола, нигориш, 

табсира, фелетон ва ғайра истифода барад, мунаққиди адабиѐт, асосан, аз жанрҳои нигориши 

адабӣ, мақола ва тақриз кор мегирад. Нависанда бошад, бештар аз имконияти очерк, қайдҳои 

сафар, мактуб, эссе истифода мекунад.» 

Дар публитсистикаи тоҷик инъикоси мавзуи бунѐдкорию созандагӣ ва ба шоҳроҳи рушду 

тараққиѐт ворид гардидани Тоҷикистон, агар дар як идда навиштаҳо хусусияту тобиши таҳлилӣ 

пайдо карда бошад, дар матолиби дигар оҳанги нақлӣ ва оморӣ ба худ касб кардааст. Осори 

публитсистии марбут ба ҷабҳаҳои созандагӣ, пешрафти саноату иқтисодиѐти кишварро, ки дар 

онҳо нақш ва хидматҳои анҷомдодаи Президенти кишвар, муҳтарам Эмомалӣ Раҳмон бориз аст, 

метавон ба ду гурӯҳ ҷудо кард: 

1. Асарҳое, ки ҷанбаи бадеии пурқувват доранд. Ҳарчанд ин осор дар заминаи ҳуҷҷату 

санадҳои муътамад таълиф гардидаанд, дар онҳо тасвир ва обуранги бадеӣ мавқеи меҳварӣ 

дорад. Ба таъкиди адабиѐтшинос Р. Мусулмонқулов, дар ин асарҳо «…тахайюл дар шаклгирии 

асар нақш дошта, аммо истиқлол надораду тобеи воқеият аст». Ба ин асарҳо қиссаҳои мустанади 

адибони соҳибтаҷриба Б. Муртазо «Нақби Истиқлол» ва Ш. Мӯсо «Мардистон», «Достони 

Роғун» ва «Ҷасорат» дохил мешаванд. 

2. Асарҳое, ки дар онҳо таҳлилу таҳқиқи журналистӣ ва нақл бозгӯйи фаъолияти Сарвари 

давлат дар такя ба факту далелҳо бартарӣ дорад. Ин асарҳо сирф публитсистӣ буда, дар онҳо 

забон ва шеваи баѐни муаллифон, аслан, журналистӣ мебошад. Ба ин гуна асарҳо китобҳои М. 

Тоштемиров, С. Фаттоев  «Шоҳроҳи сулҳофарӣ ва бунѐдкории Президент Эмомалӣ Раҳмон» 

(2008), Н. Абдулваҳҳоб, У. Шерхон «Ваҳдатовар» (2014), А. Раҳим «Пайвандгари марзҳо ва 

дилҳо» (2011)-ро метавон шомил намуд. 

Дар асарҳои Б. Муртазо «Нақби Истиқлол», Н. Абдулваҳҳоб, У. Шерхон «Ваҳдатовар», Ш. 

Мӯсо «Мардистон», «Достони Роғун»,  «Ҷасорат», М. Тоштемиров «Шоҳроҳи сулҳофарӣ ва 

бунѐдкории Президент Эмомалӣ Раҳмон», А. Раҳим «Пайвандгари марзҳо ва дилҳо» ва ғайра 

марҳалаҳои бунѐдкорӣ дар ҷумҳурӣ, ки бо талошу иқдомҳои Пешвои миллат роҳандозӣ 

гардидаанд, инъикос ва бозтоби воқеӣ ѐфтаанд. Мусаллам аст, ки ҳар яке аз ин адибон ва 

публитсистон бо сабку услуби хос, дарку ҷаҳонбинии фардӣ, сар фурӯ бурдан ба умқу паҳнои 

ҳодисаҳо (воқеият), қобилияти вижа ва истифода аз далоилу арқоми муътамад ба тасвири 

бунѐдкорию созандагӣ ва дар асоси ин, офаридани симои воқеии Президенти кишвар Эмомалӣ 

Раҳмон саъй кардаанд. Дар ин замина, риояи қавонину аркони услуби публитсистӣ, такя намудан 

ба далелҳо, бозтоби ҳақиқат, тасвири ҷузъиѐт ва дар умум, то чӣ ҳад муваффақ гардидани 

публитсистони тоҷик дар инъикосу тасвири тантана ва шукӯҳу шаҳомати раванди бунѐдкорӣ дар 

кишвар мавқеи муҳим ишғол мекунад.  

Офариниши образи шахсиятҳои муқтадир дар таҷрибаи адибони публитсист раванди 

тӯлониест, ки вобастагӣ ба арзишу дараҷаи маҳорат дорад. Симои Пешвои миллат дар 

публитсистикаи замони истиқлолро давоми анъанаи адибони замони Шуравӣ дар баррасии авзои 

иҷтимоиву сиѐсии давру замон метавон номид. Ҷиҳати умда он аст, ки истиқлолу озодии кишвар 

барои адибони публитсисти мо имкон додааст, ки нақши иттилоотии публитсистика доманаи 

густардатар пайдо намояд. Махсусан, офариниши образи публитсистӣ уфуқҳои навинро пайдо 

карда, он ҳамчун як шакли инъикоси воқеият бозгукунандаи моҳияти ҳаѐт гардидааст.  

Таҳқиқ нишон медиҳад, ки адибони публитсист бо завқи баланду маҳорати хос набзи 

ҷомеаро ташхис карда метавонанд, талаботу рағбати хонандаро ба инобат мегиранд, муҳити 

сиѐсиву идеологиро  дарк месозанд ва дар заминаи ин ҳама имконот образи шоиставу барҷастаи 

Роҳбари давлатро офарида метавонанд. Уфуқҳо ва ҷанбаҳои  фарогири асарҳои публитсистӣ 

тавонистаанд сиѐсати пешгирифтаи Пешвои миллатро ҳамчун як идеали иҷтимоӣ дар ҷомеа ба 

вуҷуд оваранд. 

ҲИФЗИ МУҲИТИ ЗИСТ 
 

Парвина САМАНДАРЗОДА –  

рӯзноманигор 
 

ТАШАББУСҲОИ ПЕШВОИ МИЛЛАТИ 

ТОҶИКОН - НАҶОТБАХШИ САЙЁРА 
 

 
Ин ҳама ба сокинони сайѐра 

ҳушдор медиҳад, ки бояд дар лобалои 

усулҳои навини табиати ивазшаванда 

ба омӯхтани илмҳои навин ҷиҳати 

пешгирии офатҳои табиӣ шуғл 

варзанд. Тамоми расонаҳои хабарии 

маъруф  аз ин ҳама оқибатҳо ҳамарӯза 

мегӯянд, гӯѐ оқибатҳои имрӯзро ба 

риштаи таҳлил мекашанду садҳо 

коршиносро ба барномаҳояшон даъват 

мекунанд ва аз “кӣ гунаҳгор”-у “кӣ 

парҳезгор” будани давлатҳо мегӯянд, 

офатҳоро ба сиѐсат олуда ва 

ҳангомасозӣ мекунанд. Вале аз роҳҳои 

пешгириву мутобиқшавӣ ангор касе 

нагуфту намегӯяд. Аз ин тағйироти ҷаҳонӣ Президенти Ҷумҳурии Тоҷикистон, муҳтарам 

Эмомалӣ Раҳмон, шуруъ аз соли 1999 тариқи Маҷмааи Умумии СММ огоҳӣ дода буданд. Аз 

захираи дусолаи маҳсулоти ниѐзи аввал Сарвари давлат борҳо таъкид намудаву ба гӯши 

башарият расонда буданд, ки қимативу камшавии маҳсулоти ғизоӣ ба инсоният таҳдид мекунад, 

ки ин ҳама нишонаҳои тағйирѐбии глобалии иқлим мебошанд. Вазъи иқтисодиву иҷтимоии  соли 

2020 ва паҳн гардидани бемории сироятии Ковид – 19, ба вуҷуд омадани ҳашароти гуногуни 

зараррасон, кам шудани ҳосилнокии хок далели возеҳи гуфтаҳои боло шуданд, ки аз ҳама ҷиҳат 

ба давлатҳои тамоми дунѐ хисороти моливу пулӣ ворид намуданд. Тоҷикистон на танҳо бо ба 

миѐн гузоштани масъалаҳои дар боло зикршуда, балки бо чанд ташаббуси дигаре, ки 

бозгӯкунандаи мушкилоти имрӯзаи аҳли башар аст, таваҷҷуҳи мамолики дунѐро ба худ ҷалб 

намуд. Президенти Ҷумҳурии Тоҷикистон, муҳтарам Эмомалӣ Раҳмон ба мисли бархе аз 

давлатҳо, на ба хотири манфиатҷӯйиҳои сиѐсӣ, балки ба хотири кумак ба сокинони сайѐра 

ташаббусҳои хубе арзѐбию роҳандозӣ намуданд таваҷҷуҳи давлатҳои абарқудратро ба 

мушкилоти пешгӯинамудаи Тоҷикистон равона сохтанд.  Хусусан, масъалаи таъмини аҳолии 

сайѐра бо оби тоза дар меҳвари ташаббусҳои Пешвои миллати тоҷикон қарор дошту дорад. 

Вобаста ба ҳалли масоили марбут ба об, соли 2000 Ассамблеяи генералии СММ 7 қарордод ва 4 

Гармиҳои бисѐрсола, обшавии пиряхҳо, эҳтиѐҷмандии қимате аз  сокинони 

сайѐра ба оби тоза, азият аз гуруснагӣ, нокифоягии дарѐфти ками маҳсулоти ғизоӣ, 

қиматӣ, сӯхтори ҷангалзорҳо ва заминларзаҳои шадид дар кишварҳои мутараққии 

ҷаҳон гувоҳи тағйирѐбиии ҷаҳони имрӯза аст. Тайи солҳои охир ин тағйирот 

бештар эҳсос мешавад. 

стратегия қабул намуд, ки тибқи иттилои Вазорати корҳои хориҷии Тоҷикистон ва манбаъҳои 

дигар,  инҳо мебошанд: 

1. Соли 2003 “Соли байналмилалии оби тоза”; 

2. Эълони солҳои 2005 – 2015  чун Даҳсолаи байналмилалии амал “Об барои ҳаѐт”; 

3. Эълон намудани соли 2013 – Соли байналмиллалии ҳамкориҳо дар соҳаи об; 

4. Эълон намудани солҳои 2018 – 2028 ҳамчун Даҳсолаи байналмилалии амал “Об барои 

рушди устувор”. 

Ин ташаббусот боис гардиданд, ки дар ҳалли масоили алоқаманд ба об ҷомеаи ҷаҳонӣ 

бетараф набошад ва чандин минтақаи ҷаҳон, ки аз набудани оби ошомиданӣ азият мекашиданд, 

бо дастгирии созмонҳои байналмилалӣ ба оби тоза дастрасӣ пайдо намоянд. Дар ин баробар 

Тоҷикистон, дар самти мубориза бар зидди зуҳуроти терроризм ва экстремизм ва дигар хатарҳои 

ба он вобаста бо Сарварии Президенти Ҷумҳурии Тоҷикистон, муҳтарам Эмомалӣ Раҳмон 

мавқеи фаъол касб намудааст. Ташаббусҳои Тоҷикистон оид ба ҳалли масъалаҳои амниятӣ, 

мубориза бо терроризм, экстремизм ва гардиши ғайриқонунии маводи мухаддир дар самти 

байналмилал ба дурустии гуфтаҳои боло ишорат мекунанд.  Баргардондани ҳазорҳо нафар аз 

фирефташудагон ба таблиғоти гурӯҳҳои ифротӣ аз Сурияву Димишқ ба ватан аз ташаббусҳои 

дигари Сарвари давлат мебошанд, ки кишварҳои мутараққии ҷаҳон танҳо ҳамин сол, яъне соли 

2023 ба ин амали Тоҷикистон пайравӣ карда истодаанд. Қайд кардан бамаврид аст, ки дар 

мубоҳисаҳои умумии Иҷлосияи 72-уми Маҷмаи Умумии Созмони Милали Муттаҳид 19-уми 

сентябри соли 2017 Эмомалӣ Раҳмон, Президенти Тоҷикистон роҷеъ ба масъалаҳои терроризму 

ифротгароӣ суханронӣ намуда, таъкид карда буданд, ки  тавсеаи миқѐси терроризм ва 

ифротгароӣ, ҷангу низоъҳои мусаллаҳонаи мазҳабӣ, ҷинояткории муташаккили фаромиллӣ ва 

гардиши ғайриқонунии маводи мухаддир ба амнияти кишварҳо  хатари ҷиддӣ эҷод карда 

истодааст.1 

Ҳамзамон, дар ин робита рӯзҳои 18 – 19 – уми октябри соли 2022 дар шаҳри Душанбе 

Конфронси байналмилалии сатҳи баланд таҳти унвони “Ҳамкории байналмилалӣ ва минтақавӣ 

оид ба амният ва мудирияти сарҳад ҷиҳати муқовимат ба терроризм ва пешгирӣ аз ҳаракати 

террористҳо” баргузор гардид, ки дар кори он вазирон, намояндагони вижаи созмонҳои 

байналмилалӣ ва давлатҳои ҳамҷавор, коршиносони соҳаи таъмини бехатарии сарҳадот ва дигар 

ташкилотҳоро ба ҳам овард, ки доир ба ин падидаи номатлуб табодули назар карданд. Мавриди 

зикр аст, ки Ҳукумати Ҷумҳурии Тоҷикистон қаблан низ дар ҳамкорӣ бо СММ, САҲА, ИА ва 

дигар шарикони байналмилалӣ ду конфронси сатҳи баланди байналмилалиро бахшида ба мавзуи 

мубориза бо терроризм ва экстремизм дар солҳои 2018 ва 2019 дар шаҳри Душанбе муваффақона 

баргузор намуда буд. Тағйирѐбии глобалии иқлим ва ҳифзи пиряхҳо аз масъалаҳои дигари 

қобили таваҷҷуҳи ҷомеаи ҷаҳонӣ аст. Дар ин самт низ Роҳбари давлат, муҳтарам Эмомалӣ 

Раҳмон нақши боризи худро  гузоштанд. Дар робита ба ин  рӯзи 6 ноябри соли 2022 дар шаҳри 

Шарм-аш-Шайхи Миср Конфронси байналмилалии иқлими СММ (COP27) баргузор гардид, ки 

дар он дар маҷмуъ беш аз 120 роҳбари давлатҳои дунѐ, аз ҷумла, Тоҷикистон ширкат варзиданд. 

Эмомалӣ Раҳмон, Президенти ҶТ, низ дар 27-умин Конфронси байналмилалии иқлими СММ 

(COP27) суханронӣ намуданд. Сарвари давлат дар ин конфронс гуфтанд, ки ҳиссаи Тоҷикистон 

дар ҳаҷми глобалии партовҳои газҳои гулхонаӣ хеле кам буда, аз рӯйи ин нишондиҳанда дар 

ҷойи 130-ум қарор дорад. Ҳамзамон, Президенти ҶТ, муҳтарам Эмомалӣ Раҳмон афзуданд, ки 

Тоҷикистон ташаббусҳои зиѐдеро барои боз ҳам кам намудани партовҳои газҳои гулхонаӣ амалӣ 

мекунад. "Мо нақша дорем, ки ҳиссаи худро дар татбиқи стратегияи бе партовҳо то соли 2050 

тавассути рушди энергетикаи сабз афзоиш диҳем", - таъкид карданд Сарвари давлат дар 

Конфронси 27-уми СММ оид ба иқлим. 

                                                 
1
 Маълумот аз сомонаҳо. 

Боиси тазаккур аст, ки Пешвои миллат, муҳтарам Эмомалӣ Раҳмон зимни суханронии худ 

дар мулоқоти якуми Панели сатҳи баланд оид ба масъалаҳои об ва иқлим, ки 3 марти соли 2021 

дар шаҳри Душанбе доир шуд, масъалаи обшавии пиряхҳоро ба миѐн гузошта таъкид карданд:  

“Мутаассифона, обшавии пиряхҳои Арктика ва Антарктида боиси баландшавии сатҳи уқѐнуси 

ҷаҳонӣ гардидааст. Ин омил, дар навбати худ, метавонад ба ҳаѐт ва некуаҳволии садҳо миллион 

сокини Замин, хусусан, дар кишварҳои хурди ҷазиранишин ва минтақаҳои наздисоҳилии онҳо, 

таҳдид ба бор орад. Возеҳ аст, ки ин масъалаи доғи рӯз бояд дар меҳвари таваҷҷуҳи хоси ҷомеаи 

ҷаҳонӣ ва хусусан, пешвоѐни сиѐсӣ қарор дошта бошад. Дар ин робита пешниҳод менамоям, ки 

соли 2025-ум Соли байналмилалии ҳифзи пиряхҳо эълон гардида, санаи Рӯзи ҷаҳонии ҳифзи 

пиряхҳо муайян карда шавад.” (Садои мардум. №29 (4291). 

Хушбахтона, ин пешниҳоди Сарвари давлат, муҳтарам Эмомалӣ Раҳмон 14 декабри соли 

2022 аз ҷониби Маҷмаи Умумии Созмони Милали Муттаҳид зимни иҷлосияи 77-уми ин ниҳод 

ҷонибдорӣ ѐфт ва қатъномаи “Соли 2025 соли байналмилалии ҳифзи пиряхҳо” қабул гардид. Ин 

иқдоми навбатии Асосгузори сулҳу ваҳдати миллӣ - Пешвои миллат, Президенти Ҷумҳурии 

Тоҷикистон, муҳтарам Эмомалӣ Раҳмон бо пуштибонии 153 кишвари узви СММ пазируфта шуд.  

Ин ҷо суоле ба миѐн меояд, ки магар нафаре ба чунин ғамхорӣ, бидуни андешаи овардани 

манфиати ҳангуфт, дар ҷаҳоне, ки аз ҷанги атомиву ҷанги сард ва таҳримҳои беохири ҷоришуда 

алайҳи дигар давлатҳо, ки ҳама барои мардуми одӣ мушкилӣ ба бор меорад, дар фикри беҳбудии 

аҳли башар ҳаст?! 

Ба андешаи инҷониб, на. Чаро ки давлатҳои абарқудрат миѐни ҳам, вале ба воситаҳои 

гуногун меҷанганд, аммо мардуми одӣ ҳамоно дар тарсу ҳаросу қашшоқӣ зиндагӣ ба сар 

мебараду миллионҳо нафар қурбонии ин ҷангҳо мешаванд. Вале Президенти маҳбуби мо имрӯз 

ҳамчун қосиди сулҳ шинохта шудаву андешаи сулҳҷӯѐнаи худро ба аҳли сайѐра интиқол 

медиҳанд. Аз ин ҳама бармеояд, ки Тоҷикистонро Пешвои миллат ба ҷаҳониѐн ҳамчун давлати 

башардӯст муаррифӣ намуда, исбот кардаанд, ки ҷумҳурии мо нисбат ба мушкилоту қазияҳое, ки 

дар мамолики гуногуни олам рӯй медиҳанд, бетараф набуда, дар ин ҷода тадбирҳои нав ба навро 

меандешанд ва Тоҷикистон давлати ташаббускор ва ғамхори ҷомеаи ҷаҳонӣ боқӣ мемонад. 

МУҚАДДАСОТИ ДАВЛАТ 

 

1. Нишони давлатии Ҷумҳурии Тоҷикистон рамзи Истиқлолияти давлатии 

Ҷумҳурии Тоҷикистон мебошад. 

2. Парчами давлатии Ҷумҳурии Тоҷикистон рамзи истиқлолияти давлатии 

Ҷумҳурии Тоҷикистон мебошад. 

3. Суруди миллии Ҷумҳурии Тоҷикистон рамзи давлати соҳибихтиѐр, 

демократӣ, ҳуқуқбунѐд, дунявӣ ва ягона, ифодагари дӯстии пойдори ҳамаи халқу 

миллатҳои кишвар мебошад. Эҳтироми воло ва донистани Суруди миллии 

Ҷумҳурии Тоҷикистон вазифаи муқаддаси ҳар як шаҳрванди кишвар аст. 

ИСТИҚБОЛ 

 

Гавҳар МУРОДОВА – омӯзгори 

Коллеҷи санъати шаҳри 

Душанбе ба номи Аҳмад Бобоқулов 

 

ПАРЧАМАТ БОДО ПАРАФШОН, ТОҶИКИСТОН! 
 

 

Мақсади дарс: Шинос намудани 

хонандагон бо таърихи пайдоиши парчам, 

парчам ҳамчун рамзи давлатдорӣ ва 

соҳибистиқлолӣ. Эҳтиром ва муҳаббати онҳо 

нисбат ба рамзҳои давлатии Тоҷикистон. 

Аѐният: Шоҳбайтҳои адибон оид ба 

парчами миллӣ, иншо ва рефератҳои 

хонандагон, таҷҳизоти техникӣ. 

Пас аз риояи одоби салом ҳама якҷоя 

Суруди миллии Тоҷикистонро аз ҷо хеста 

иҷро мекунанд. 

Омӯзгор (баъд аз сухани муқаддимавӣ): 

– Парчами миллии мо яке аз рамзҳои 

муқаддаси соҳибихтиѐрии Ватани азизамон - Ҷумҳурии Тоҷикистон мебошад. Низомнома дар 

бораи Парчами давлатии Ҷумҳурии Тоҷикистон 11-уми декабри соли 1999 бо қарори №892-и 

Маҷлиси Олии Ҷумҳурии Тоҷикистон тасдиқ шудааст. Президенти Ҷумҳурии Тоҷикистон, 

муҳтарам Эмомалӣ Раҳмон дар Паѐми телевизионии худ ба муносибати Рӯзи Парчам аз 23-юми 

ноябри соли 2010 рангҳои Парчами давлатиро “ифодагари роҳи таърихии халқи Тоҷикистон ва 

баѐнгари арзишҳои фарҳанги миллӣ ва сиѐсӣ” донистаанд. Бояд зикр кард, ки “Дирафши 

ковиѐнӣ” то замони мо аҳамияти таърихии худро ҳифз карда омадааст ва он дар маркази ливои 

Президенти Ҷумҳурии Тоҷикистон дарҷ ѐфтааст, ки рамзи абадӣ, бардавомии таърихии 

давлатдории миллии тоҷикон мебошад. (Ровиѐн бо қироати шеърҳо доир ба Парчам барномаро 

идома медиҳанд.) 

Азиза: – 24-уми ноябри соли 1992 Ҷумҳурии Тоҷикистон расман соҳиби рамзи давлатдории 

мустақил ва соҳибистиқлолӣ - Парчами давлатӣ гардид. Соли 2009 бо ташаббуси Президенти 

мамлакат ин санаи муборак – 24 ноябр “Рӯзи Парчам”-и давлатӣ эълон шуда, мардуми мо 

ҳамасола ин рӯзи муборакро дар саросари кишвари маҳбубамон бо шукӯҳу шаҳомати хоса 

таҷлил менамоянд. 

Рустам: – Зеро ин рӯзи муборак тибқи Қарори Ҳукумати Ҷумҳурии Тоҷикистон таҳти №254 

аз 12-уми майи соли 2007 “Дар бораи рамзҳои давлатии Ҷумҳурии Тоҷикистон” муқаррар 

Ҳар як давлати мустақилу соҳибихтиѐр тавассути Нишон, Парчам ва Суруди 

миллии худ дар ҷаҳон муаррифӣ мегардад, зеро ин рамзҳо рамзҳои истиқлолият ва 

нишонаи асосии давлатдорӣ ба шумор меравад. Аз ин рӯ, эҳтиром ва арҷ гузоштан ба 

парчам маънои арҷ гузоштан ба тамоми арзишҳои миллат, аз ҷумла, ниѐгони 

тамаддунофар ва фарҳанги миллии мо аз оғози таърих то ба имрӯз мебошад. Эҳтироми 

парчам эҳтироми миллат ва давлату давлатдорӣ аст, зеро Парчам дар баробари 

Нишон ва Суруди миллӣ аз ҷумлаи рамзҳо ва  муқаддасоти давлатӣ ва рамзи баҳамоиву 

ваҳдатофарӣ маҳсуб  мешавад. 

Эмомалӣ Раҳмон 

шудааст. Бинобар ин, 24 ноябр ҳамчун Рӯзи Парчами Ҷумҳурии Тоҷикистон ворид гардид ва 

ҳамасола аз тарафи мардуми шарифу сарбаланди Тоҷикистон бо ифтихор аз давлату давлатдорӣ 

ва соҳибистиқлолӣ таҷлил мегардад.  (Қироати шеърҳо.) 

Шаҳло: – Парчами миллӣ ифодагари иқболу истиқлол, иттиҳоду сарҷамъӣ, нангу номус, 

ватандӯстиву ватанпарастӣ ва ҳувияти миллии мардуми куҳанбунѐду фарҳангии мо буда, 

волотарин мақсаду мароми тоҷиконро дар ҷилои рангҳои худ инъикос намудааст (Эмомалӣ 

Раҳмон). 

Шариф: – Парчами Ҷумҳурии Тоҷикистон аз се ранг иборат аст: сурх, сафед ва сабз. Ранги 

сурх рамзи муборизаву ҷоннисории халқ барои озодӣ ва истиқлол. Ранги сафед: нишони бахту 

саодат, умеду орзу ва ранги сабз нишони сарсабзиву шукуфоӣ, сарбаландиву хуррамӣ ва обадият 

мебошад. 

Алишер: – Расми тоҷ: мо – тоҷикон, аз қадим мардуми тоҷдорем ва дар тӯли асрҳо аз он 

ифтихор мекунем. Ҳафт ахтар – ҳафт иқлим, ҳафт рӯзи ҳафта, ҳафт бародар. Рақами ҳафт барои 

мардуми мо рақами бахосият аст. 

Шоҳин: – 30 августи соли 2011 бо иштироки Президенти кишвар, муҳтарам Эмомалӣ 

Раҳмон дар маркази шаҳри Душанбе Парчами давлатии Ҷумҳурии Тоҷикистон дар баландии 165 

метр парафшон гардид, ки дар ҷаҳон баландтарин буда, тӯли матои рангинкамони он ба 60 метр 

ва паҳноиаш ба 30 метр баробар мебошад. 

Лола: – Ҷоиз ба таъкид аст, ки мардуми тоҷик нисбат ба парчам эҳтироми самимӣ ва 

эътиқоди хоса доранд. Вобаста ба ҳукмронии сулолаҳо аз замони қадим то имрӯз парчамдории 

тоҷиконро чунин шарҳ додан мумкин аст: 

Лоиқ: – Дирафши ковиѐнӣ; 

Бунафша: – Рамзи империяи Ҳахоманишӣ; 

Лутфия: – Дирафши давлати Ашкониѐн; 

Карим: – Дирафши давлати Сосониѐн; 

Сабрина: – Дирафши давлати Сомониѐн; 

Шуҳрат: – Дирафши сулолаи Ғӯриѐн; 

Лайлӣ: – Парчами Аморати Бухоро; 

Содиқ: – Байрақи Ҷумҳурии Мухтори Шуравии Сотсиалистии Тоҷикистон; 

Зебо: – Байрақи Ҷумҳурии Шуравии Сотсиалистии Тоҷикистон; 

Шоҳин: – Парчами давлатии Ҷумҳурии Тоҷикистон. 

Амина: – Аввалин парчами тоҷикон Дирафши Ковиѐн аст. Парчам ҳамчун рамзи давлатӣ 

дар таърихи давлатдории тоҷикон мақоми хоса дошта, тибқи сарчашмаҳои таърихӣ ин суннати 

аҷдодӣ таърихи беш аз 4000 - сола дорад. 

Фирӯз: – Ҳанӯз дар китоби “Авесто” аз номи Аҳурамаздо чунин омадааст: “Чаҳорумин 

кишвари неке, ки ман–Аҳурамаздо офаридам, Баҳдии зебои афроштадирафш буд.” Аҷдоди 

шарафманди мо на танҳо империяҳои абарқудратро ба монанди Ҳахоманишиѐну Ашкониѐн ва 

Сосониѐну Сомониѐн таъсис додаанд, балки яке аз давлатҳои соҳибпарчам буданд. 

Маҳиноз: – Парчами Хонигарии Бухоро, дертар Аморати Бухоро (то 1-уми сентябри соли 

1920), баъдан Ҷумҳурии Шуравии Халқии Бухоро (аз 23-юми сентябри соли 1921 то 14-уми 

августи соли 1923 ва аз 11-уми октябри соли 1923 то 19-уми сентябри соли 1924) ҳар кадоме бо 

таҳрирҳои нав, ки рамзи асосиашон ҳилол ва ситора буд, бо алифбои форсӣ “Ҷумҳурии Шуравии 

Халқии Бухоро” навишта шуда буд, рӯйи кор омаданд. 

Самандар: – Баъд аз он парчамҳои Тоҷикистон бо тақозои талабот ва сиѐсати вақт давра ба 

давра иваз шудан гирифтанд, ки аслан аз Парчами ИҶШС гирифта шуда буданд. 

Гавҳар: – Парчам дар солҳои 1929 – 1931. Тоҷикистон 14-уми октябри соли 1924 чун 

Ҷумҳурии Мухтори Шуравии Сотсиалистӣ дар таркиби ҶШС Ӯзбекистон таъсис ѐфт ва 16-уми 

октябри соли 1929 ба Ҷумҳурии Шуравии Сотсиалистии Тоҷикистон табдил ва ба таркиби 

ИҶШС дохил шуд. Ин парчам 23-юми феврали соли 1929 пазируфта шудааст. 

Меҳрдод: – Бо ҷумҳурии иттифоқӣ шудани Тоҷикистон ва пазириши Қонуни асосии нав 

парчами он низ дигар шуд ва ин дирафшро 25-уми феврали соли 1931 қабул карданд. 4-уми 

июли соли 1935 парчам дигаргун шуд ва номи ҷумҳурӣ дар парчам ба забони русӣ навишта 

шуд. 

Шаҳло: – Парчам дар солҳои 1940 – 1946. Соли 1928 алифбои тоҷикӣ аз форсӣ ба лотинӣ 

табдил ѐфт. Ин дигаргунӣ дар парчам низ ифода ѐфт. Дар он рӯзгор номи ҷумҳуриро дар парчам 

бо ҳарфҳои зарҳалии лотинӣ (РСС Тоҷикистон) ва русӣ (Таджикская ССР) менавиштанд ва дар 

болои он нишонаи заррини “досу болға”-ро менигоштанд. 

Бахтовар: – Парчам дар солҳои 1946 – 1953. Соли 1940 алифбо аз лотинӣ ба кириллии 

русӣ табдил дода шуд ва парчам низ дигаргун шуд. Ранги он сурх монд ва номи ҷумҳурӣ дар 

парчам бо ҳарфҳои зарҳалии кириллии тоҷикӣ (РСС Тоҷикистон) ва кириллии русӣ (Таджикская 

ССР) навишта шуд. Дар болои ҷумҳурӣ нишонаи зарини “досу болға” нигошта шуд. 

Мастура: – Парчами ҶШС Тоҷикистон аз 20-уми марти соли 1953 то 9-уми сентябри 

соли 1991. Парчами ҶШС Тоҷикистон порчаи сурхе буд ба андозаи 1:2, ки ду рахи сафед ва сабз 

дошт. Рахи сафед ду баробар паҳнтар аз рахи сабз буд. Ранги сафед рамзи пахтакорӣ, бунѐди 

саноати кишвар ва ранги сабз ифодагари кишоварзӣ буд. 

Мунир: – Парчами Тоҷикистон дар солҳои 1991 – 1992. То пазириши парчами кунунӣ, 

Тоҷикистон парчами пешинаи шуравиашро бо андак дигаргунӣ, бе ситораи панҷгӯша ва 

нишонаи коммунистии “досу болға” ба кор мебурд. Рангҳои парчам ба андозаи зерин буданд: 1:2 

сурх, 1:5 сафед, 1:10 сабз, 1:5 сурх. 

Нигора: – Парчами давлатии Ҷумҳурии Тоҷикистон рамзи истиқлолияти давлатии 

Ҷумҳурии Тоҷикистон мебошад. Ҳанӯз 12-уми ноябри соли 1991 Президиуми Шурои Олии 

Ҷумҳурии Тоҷикистон бо назардошти Эъломияи истиқлолияти давлатӣ озмун барои беҳтарин 

матну оҳанги Суруди миллӣ, Парчам ва Нишони давлатӣ қарор қабул намуда, низомномаро дар 

бораи Нишон ва Парчам эълон намуд. 

Акрам: – Бо дарназардошти талаботи озмун комиссияи босалоҳият ва ҳайати доварон ба 20 

нафар таъсис дода шуд, ки ба ҳайати он рассомон, наққошон, олимон, аз ҷумла, академикҳо 

Муҳаммад Осимӣ, Раҳим Масов ва Фозил Тоҳиров шомил гардида буданд. Дар натиҷа, ба кори 

комиссия зиѐда аз 200 адад тарҳи Нишону Парчам пешниҳод гардид. Аз ин ҳама пешниҳодҳо 

тарҳи Нишон ва Парчаме ҷои аввалро соҳиб гардид, ки сарварии гурӯҳи кории онро рассом 

Зуҳур Ҳабибуллоев ба уҳда дошта, муаллифи бевоситаи Парчам Маҳмадулло Сайдалиев гардид. 

Нӯшин: – Оид ба интихоби лоиҳаи Парчам ва Нишон комиссияи давлатие, ки аз ҷониби 

З.Ҳабибуллоев, А.Заневский, Л.Додхудоева, Н.Игнатушина ва М.Сайдалиев пешниҳод шуда буд, 

нукта гузошт. Авҷ гирифтани ҷанги шаҳрвандӣ ба таҳия ва қабули рангҳои нави давлатӣ монеа 

эҷод кард ва танҳо санаи 24-уми ноябри соли 1992 дар Қасри Арбоб дар Иҷлосияи ХУ1 Шурои 

Олии Ҷумҳурии Тоҷикистон Нишон ва Парчами нави давлатӣ қабул гардид. 

Афшин: – Дар иҷлосия “Қарор оид ба Парчами Ҷумҳурии Тоҷикистон ва “Қарор оид ба 

Нишони Ҷумҳурии Тоҷикистон” қабул гардид, ки дар асоси он ба моддаи 169 ва 170-уми 

Конститутсияи Ҷумҳурии Тоҷикистон тағйирот ворид карда шуд. Мувофиқи он “Парчами 

давлатии Ҷумҳурии Тоҷикистон рамзи истиқлолияти давлатӣ, иттифоқи вайроннашавандаи 

коргарон, деҳқонон ва зиѐиѐн, дӯстӣ ва бародарии ҳамаи халқҳои маскуни ҷумҳурӣ мебошад”. 

Ровии 1: – Мо-хонандагон ба Модар-Ватани худ содиқона хизмат мекунем ва кӯшиш 

менамоем, ки хубу аъло хонда, бо ахлоқи намунавӣ ва кору фаъолияти шоиста парчамбардори 

давлати соҳибистиқлоли Тоҷикистон бошем. (Лаҳзаи мусиқӣ). 

Омӯзгор аз фаъолияти шогирдон изҳори қаноатмандӣ карда, онҳоро барои ҳифзи арзишҳои 

миллӣ бештар бештар шавқманд мегардонад. 

Супориши вазифаи хонагӣ: Дар хона иншо ѐ реферати хуб дар мавзуи “Парчамат бодо 

парафшон, Тоҷикистон” навиштан. 

ЗАБОНИ МАН – ҶАҲОНИ МАН 
 

Холмурод ҒИЁСПУР –  

омӯзгори МТМУ, №6,  

ноҳияи Шамсиддини Шоҳин 

 

ПОСДОРИ ЗАБОНИ МИЛЛӢ БОШЕМ 
 

 

То ба сари ҳокимият омадани ин 

сулола, забони тоҷикӣ бо номҳои 

гуногун шинохта мешуд ва то истилои 

арабҳо ҳамчун забони оромию 

авестоӣ, суғдиву паҳлавӣ, форсӣ ва 

ҳоказо муаррифӣ мегардид. Маҳз дар 

замони Сомониѐн соҳиби мақоми 

давлатӣ гардид ва ба сифати забони 

коргузорӣ мавқеъ паӣдо карда, зиѐда 

аз ҳазор сол ба миллату тоҷик хидмат 

кард. Мутаассифона, як муддат ин 

забони нобу шоирона ба забони 

дуюмдараҷа мубаддал гардида, аз 

таваҷҷуҳи ҷомеа дур шуда буд. Бо вазидани насими истиқлолият он умри дубора ѐфт. Ба 

шарофати Истиқлолияти давлатӣ Тоҷикистон забони тоҷикӣ дар арсаи байналмилалӣ муаррифӣ 

гардида, аз баландтарин минбарҳои сатҳи ҷаҳонӣ, аз ҷумла, Созмони Миллали Муттаҳид садо 

медиҳад, ки боиси ифтихори ҳар як фарди кишвар мебошад. 

Ба ин забони беолоишу шоирона нобиғаҳои миллат - Абуабдуллоҳи Рӯдакӣ, Абуалӣ ибни 

Сино, Абулқосим Фирдавсӣ, Садриддин Аӣнӣ, Бобоҷон Ғафуров ва дигар бузургон асарҳои 

оламшумул навиштаву номи тоҷикро ба ҷаҳониѐн муаррифӣ намуданд ва дар инкишоф ва 

посдории забон саҳми арзишманд гузоштанд. 

Забонро пояи давлат меноманд ва он барои мардуми соҳибтамаддун ва фарҳангдӯсти тоҷик 

арзиши олӣ дорад. Бинобар ин, нуфузу манзалати онро мо - соҳибзабонон ҳоло дар дохили 

кишвар ва берун аз он баланд мебардорем. Хушбахтона, ҳоло ба забони ширину фасеҳи тоҷикӣ 

тақрибан беш аз 160 миллион нафар тоҷику форс дар Тоҷикистон, Афғонистон, Эрон, Осиѐи 

Марказӣ, Федератсияи Россия, Ҳиндустон, Покистон ва дигар мамолики дунѐ сухан мегӯянд. Ин 

нишонаи он аст, ки забони мо хеле бою ғанист. Ба ин маънӣ ишора карда, дар яке аз 

суханрониҳояшон Асосгузори сулҳу ваҳдати миллӣ - Пешвои миллат, Президенти кишвар, 

муҳтарам Эмомалӣ Раҳмон зикр намудааанд: «Забони тоҷикӣ яке аз забонҳои ғаниву 

сарватманди ҷаҳон буда, қудрати ифода кардани кулли мафҳумҳоро дорад». 

Мутобиқи моддаи 2- и Конститутсияи Ҷумҳурии Тоҷикистон, забони давлатии Тоҷикистон 

забони тоҷикӣ аст. Ҳоло барои пешрафти забони давлатӣ ва густариш пайдо кардани доираи 

истифодаи он шароитҳои мусоид фароҳам оварда шуда, монеаву маҳдудияти сунъӣ, ки то 

Забони тоҷикӣ таърихи беш аз панҷҳазорсола дошта, аз қадимтарин ва 

пурмаҳсултарин забонҳои ҷаҳон ба шумор меравад. Он дар давраи давлатдории аҳди 

Ҳахоманишиҳо, Кӯшониѐн аз Ҳинду Чин то Риму Юнон, аз Урал то халиҷи Форс доман 

паҳн карда, мардумро муттаҳид менамуд. Дар аҳди аввалин давлати тоҷикон- 

Сомониѐн забони тоҷикӣ мақом ва рушду равнақи бесобиқа ѐфт. 

истиқлолият мавҷуд буданд, аз байн бардошта шуда, бо қабули Конститутсия (6 ноябри с.1994) 

ва Қонуни Ҷумҳурии Тоҷикистон «Дар бораи забони давлатии Ҷумҳурии Тоҷикистон» (5 

октябри соли 2009) такомулу таҳаввули забон дар мамлакат муваффақона ва бомаром идома 

дорад. Маҳз бо қабули Қонуни Ҷумҳурии Тоҷикистон «Дар бораи забони давлатии Тоҷикистон» 

мукотиба байни вазорату идораҳо, ташкилоту муассисаҳо, созмонҳои ҷамъиятӣ, инчунин, забони 

соҳаҳои маориф, илм, фарҳанг, воситаҳои ахбори омма, санадҳои меъѐрии ҳуқуқӣ, номгузорӣ ва 

ғайра ба забони давлатӣ таъмин гардидааст. 

Забони ҳар як миллат бояд устувор, тоза ва доим дар густаришу ташаккулѐбӣ бошад, яъне 

шахшуда не, балки бо адабиѐт ва осори гузашта мудом ғанӣ гардонида шавад. Пӯшида нест, ки 

дар миѐни арзишҳои маънавию фарҳангӣ аз ҳама асосӣ забон аст. Агар забони миллат ба ҳадде 

боқувват набошад, ки фарҳангашро муаррифӣ намояд, пас аҳли ҷомеа тадриҷан ҳайсияти 

миллиро аз даст дода, ногузир таҳти таъсири фарҳангҳои ғайр қарор мегирад ва ба арзишҳои 

бегона рӯ меорад. 

Боиси таассуф аст, ки имрӯзҳо дар маҳфилҳои илмӣ, ҷамъомаду чорабиниҳои гуногун 

баъзеҳо калимаҳои забонҳои ғайрро ба кор мебаранд. Гӯѐ истифодаи калимаи бегона ҳатмист ва 

он сатҳи донишро муайян мекарда бошад. Шояд чунин ашхос мехоҳанд, ки бо истифода аз 

калимаҳои забони ғайр аз дигарон фарқ кунанд, суханрониашон тарзе бошад, ки барои аксар 

ноошно намояд. Ҳузновар он аст, ки бештар ҷавонон забонро бо дигар забонҳо махлут намуда, 

нодуруст истифода мебаранд. Истифодаи ноҷои таркибу ибораҳои русиву англисӣ, корбурди 

калимаҳои лаҳҷавӣ гуфтори онҳоро дағал намудаву муоширатро хароб кардаааст. Ҳол он ки 

ҷавонон меросбари фарҳангу забон ва миллат маҳсуб меѐбанд. Аз ин рӯ, ба онҳо зарур аст, ки ба 

тозагии забон ва риояи талаботи меъѐри забони тоҷикӣ аҳамият диҳанд, зеро дар шароити 

ҷаҳонишавӣ, ки имкони ба ҳам омезиш ѐфтани фарҳангҳо бештар шудааст, аз байн рафтани 

фарҳангу забонҳои хурд ва беҳимоятмонда ногузир мебошад. Ба касе пӯшида нест, ки дар асри 

нав пахшу ишғол кардани давлатҳо бо силоҳ не, балки тавассути фарҳанг ва иқтисод суръат 

гирифта истодааст. Имрӯз мо шоҳиди онем, ки кишварҳои абарқудрат ба ҳар минтақа ва давлати 

алоҳидае, ки қадам гузоранд, ҳатман он ҷо нишонаҳо аз фарҳанги он давлат, анвои хӯрок, сару 

либос, мусиқӣ ва дигар унсурҳояшон ба назар мерасад. Бинобар ин, моро лозим аст, ки забони 

нобу ширини худро хифз намоему нагузорем, ки бо забону фарҳанги ғайр олуда гардад. 

Имрӯз ҳар як шаҳрванди кишварро зарур аст, ки беш аз пеш баҳри боз ҳам рушду равнақ 

ѐфтани забони давлатӣ кӯшиш намояд ва бобати аз байн нарафтани фарҳанги ниѐгон ҳамеша дар 

ҷаҳду талош бошад ва дар пос доштани он ҳамеша саҳми арзишманд гузорад. Зеро дар меҳвари 

худшиносии ҳар як инсони бархӯрдор аз ҳувияти миллӣ бояд таваҷҷуҳ ба забони тоҷикӣ ва 

гиромидошти он қарор дошта бошад. 

 

 

 

Умри миллат ба умри забон вобаста аст. Барои он, ки номи миллат  аз 

саҳфаи таърихи башарӣ нобуд нашавад, бояд чароғи раҳнамои худшиносию  

худафрӯзияш-забонро ҳифз кунад ва онро ҳамчун волотарин мерос ба наслҳои  

оянда расонад. 

Эмомалӣ РАҲМОН 

ПЕШНИҲОД 

 

Азим БАЙЗОЕВ – ходими илмии 

 Пажӯҳишгоҳи рушди маориф  

ба номи Абдураҳмони Ҷомӣ 

 

МЕЪЁРИ БАҲОГУЗОРӢ: АДОЛАТ 

ВА ҲАВАСМАНДӢ 
 

 

Яке аз нишондиҳандаҳо (меъѐрҳо)-и 

маъмулии баҳогузорӣ чунин аст: 

Баҳои “5” ба коре гузошта мешавад, ки  

ягон ғалати имлоӣ ва аломатҳои китобат 

надорад ва ѐ як ғалати имлоӣ ѐ аломати 

китобат дорад. 

Баҳои “4” ба коре гузошта мешавад, ки 

се ғалати имлоӣ ва ду ғалати аломати 

китобат дошта дорад. 

Баҳои “3” ба коре гузошта мешавад, ки 

панҷ ғалати имлоӣ ва се ғалати аломати 

китобат дошта дорад. 

Баҳои “2” ба коре гузошта мешавад, ки 

зиѐда аз панҷ ғалати имлоӣ ва се ғалати аломати китобат дошта дорад. 

Дар ин маврид як чизи муҳим ба назар гирифта намешавад: ҳаҷми матни пешниҳодшуда 

(шумораи калимаҳо дар матни диктант, нақли хаттӣ ва иншо). Ба ибораи дигар, барои ҳар як 

синф вобаста ба сатҳ ва чорякҳо шумораи калимаҳо дар матни корҳои хаттӣ муайян шудаанд, ки 

марҳала ба марҳала зиѐдтар мешавад, аммо баҳо аз рӯйи шумораи умумии ғалатҳо (имлоӣ, 

аломатҳои китобат) гузошта мешавад. Масалан, агар хонанда ба 6 (шаш) ғалати имлоӣ ва 4 (чор) 

ғалат дар гузоштани аломатҳои китобат роҳ диҳад, баҳояш “ду” (ғайриқаноатбахш) аст, 

новобаста ба он ки шумораи калимаҳо дар матн 20-то аст, ѐ 80-то. Ба андешаи комили мо, чунин 

тарзи муносибат аз рӯйи адолат нест. Ин вазъро дар мисоли диктанти санҷишӣ дар синфҳои 

ибтидоӣ ба тариқи возеҳ нишон медиҳем. Барои диктанти санҷишӣ дар охири соли таҳсил барои 

ҳар як синф матнҳое пешниҳод мешаванд, ки шумораи калимаҳояшон чунин аст: синфи якум – 

то 20 калима, синфи дуюм – то 40 калима, синфи сеюм – то 60 калима, синфи чорум – то 80 

калима. Тибқи меъѐри мавҷуда баҳои “ду” ва таносуби шумораи ғалатҳо бо ҳаҷми иҷрои кор 

(дарсадии иҷрои кор) чунин аст (ҳаҷми матн дар охири соли хониш ба назар гирифта шудааст): 

Роҷеъ ба тарзу усулҳои арзѐбии сатҳи дониш, маҳорату малака ва салоҳиятҳои 

хонандагон дар шароити муносибати босалоҳият ба таълим то имрӯз аз ҷониби 

мутахассисону масъулони соҳа андешаҳои гуногун пешниҳод шудаанд. Аммо ҳақиқат 

ин аст, ки дар низоми таҳсилоти миѐна, аз ҷумла, зинаи ибтидоии он то ҳоло аз ҳамон 

меъѐрҳои мавҷудаи баҳогузорӣ истифода мешавад. Дар раванди таълими забони 

тоҷикӣ барои санҷиши сатҳи донишу маҳорати хонандагон анҷом додани корҳои 

хаттӣ: имлои калимаҳо, диктанти санҷишӣ, нақли хаттӣ ва иншо нақши муҳим 

доранд. Тибқи дастуру барномаҳои ҷорӣ меъѐри баҳогузорӣ ба чунин навъи фаъолиятҳо 

маъмулан аз рӯйи ҳисоби ғалатҳои содиршуда муайян мегардад. 

Синфи 1 (20 калима): 10 ғалат (6 имлоӣ, 4 аломати китобат) 50%-и корро ташкил 

медиҳад,  50%-и дигари кор дуруст иҷро шудааст; 

Синфи 2 (40 калима): 10 ғалат  = 25%, 75%-и кор дуруст иҷро шудааст; 

Синфи 3 (60 калима): 10 ғалат  = 17%, 83%-и кор дуруст иҷро шудааст; 

Синфи 4 (80 калима): 10 ғалат  = 12,5%, 87,5%-и кор дуруст иҷро шудааст. 

Ҳамон тавре ки мушоҳида мешавад, агар хонандаи синфи чорум аз 80 калимае, ки дар матни 

диктанти санҷишӣ пешниҳод шудааст, 70 (!) калимаро дуруст нависад ҳам, баҳои “ду” 

(ғайриқаноатбахш) мегирад. Оѐ ин аз рӯйи инсоф аст? 

Агар мо тарзи арзѐбии сатҳи донишу маҳоратҳои толибилмонро дар зинаҳои дигари 

таҳсилот, аз ҷумла, дар имтиҳоноти Маркази миллии тестӣ, дар имтиҳоноти ҷории тестии 

муассисаҳои таҳсилоти олии касбӣ мушоҳида кунем, пай бурдан душвор нест, ки дар он ҷо маҳз 

ҳаҷми кори дуруст иҷрошуда ба назар гирифта мешавад. Масалан, ба донишҷӯ 25 тест пешниҳод 

мешавад ва барои ҳар ҷавоби дуруст ӯ соҳиби чор хол мегардад (дар маҷмуъ, ҳадди аксар ба 100 

баробар мешавад). Сипас натиҷаи кори ӯро маҳз аз рӯйи ҳамин меъѐр бо шаклҳои гуногун (фоиз, 

калимагӣ, ҳарфӣ ва ғайра) ифода мекунанд. Дар аксар кишварҳои олам низ аз рӯйи ҳамин меъѐр 

(дарсадии иҷрои кор) баҳо мегузоранд. Бо назардошти мулоҳизаҳои боло, барои арзѐбии 

салоҳиятҳои хонандагон аз корҳои хаттӣ чунин меъѐрро пешниҳод кардан ба мақсад мувофиқ 

аст: 

БАҲОИ “5” ба коре гузошта мешавад, ки  86-100%-и калимаҳо дуруст навишта шудаанд. 

БАҲОИ “4” ба коре гузошта мешавад, ки 71-85%-и калимаҳо дуруст навишта шудаанд. 

БАҲОИ “3” ба коре гузошта мешавад, ки  51-70%-и калимаҳо дуруст навишта шудаанд. 

БАҲОИ “2” ба коре гузошта мешавад, ки  50% (ѐ камтар аз он) калимаҳо дуруст навишта 

шудаанд. 

Тибқи ин меъѐр баҳои хонандагоне, ки дар маҷмуъ 10 ғалат содир кардаанд, вобаста ба 

синфҳо дар мисоли диктанти санҷишӣ (ки дар боло шарҳ дода шуд) чунин мешавад: синфи якум 

– 2, синфи дуюму сеюм – 4, синфи чорум – 5. 

Чунин тарзи муносибат ба баҳогузорӣ афзалиятҳои зиѐд дорад, ки муҳимтарини онҳо 

чунинанд: 

1. Шаффофият: омили субъективӣ аз байн меравад, омӯзгор имкони ба таври сунъӣ баланд 

ѐ паст кардани баҳоро надорад. 

2. Дақиқӣ: ҳар як хонанда баҳои худ ва баҳои шарикдарсашро аниқ ҳисоб карда метавонад. 

Масалан, агар дар синф 10 хонанда баҳои якхелаи “4” гирифта бошад ҳам, ҳар яке медонад, ки аз 

дигаре чӣ гуна фарқ дорад. 

3. Адолат: хонанда вобаста ба ҳаҷми кори дуруст иҷрошуда баҳо мегирад, зеро таносуби 

ҳаҷми кор ва баҳо ба назар гирифта мешавад. 

4. Рушди мустақилона: хонанда натиҷаҳои ҳар кори худро бо корҳои хаттии пешина 

муқоиса карда, хулоса мебарорад ва самти фаъолияти ояндаи худро муайян мекунад. 

Тибқи қоидаи маъмулӣ, ба нақли хаттӣ ва иншо ду баҳо гузошта мешавад: мазмун (рушди 

тафаккур) ва савод (риояи қоидаҳои имло). Дар ин сурат, меъѐри баҳо ба мазмун мисли пешина 

боқӣ мемонад, аммо дар қисмати савод, яъне риояи қоидаҳои имло аз ҳамин меъѐри 

пешниҳодшуда (таносуби дарсадии иҷрои кор бо ҳаҷми он) истифода буран лозим аст. Ба таври 

намуна, инро дар иншо барои синфҳои ибтидоӣ нишон медиҳем: 

Миқдори калимаҳои иншо (тибқи барномаи таълим) 

Синфҳо 
Чорякҳо 

I II III IV 

2 – – 25-30 30-35 

3 30-35 35-40 40-45 45-50 

4 50-55 55-60 60-65 65-70 

Арзѐбии натиҷаи кори хонандагон оид ба иншо: 

Баҳо Мазмун Савод (меъѐри мавҷуда // меъѐри 

нав) 

«5» Матни иншо мувофиқи мавзуъ ва нақша 

навишта шуда, қисмҳо бо сархатҳо ҷудо 

шудаанд. Ҷумлаҳо дуруст, калимаҳо 

бамавқеъ истифода шудаанд. 

Ягон ғалати имлоӣ, китобатӣ ва услубӣ 

надорад ва ѐ як ғалати имлоӣ ѐ аломати 

китобат дорад. // 86-100%-и матн 

(калимаҳо) дуруст навишта шудааст. 

«4» Матни иншо мувофиқи мавзуъ ва нақша 

навишта шуда, қисмҳо бо сархатҳо ҷудо 

шудаанд. Дар сохтани ҷумлаҳо ва 

интихоби калимаҳо ғалати дағал ба 

назар намерасад. 

Се ғалати имлоӣ ва ду ғалати аломати 

китобат дорад. // 71-85%-и матн 

(калимаҳо) дуруст навишта шудааст. 
 

«3» Матни иншо қисман мувофиқи мавзуъ 

ва нақша навишта шуда, қисмҳо пурра 

бо сархатҳо ҷудо нашудаанд. Дар 

сохтани ҷумлаҳо ва интихоби калимаҳо 

ғалатҳо ба назар мерасанд. 

Панҷ ғалати имлоӣ ва се ғалати 

аломати китобат дорад. // 51-70%-и 

матн (калимаҳо) дуруст навишта 

шудааст. 

«2» Матни иншо мувофиқи мавзуъ ва нақша 

навишта нашудааст. Сархатҳо дуруст 

гузошта нашудаанд. Дар ҷумласозӣ ва 

интихоби калимаҳо ғалатҳои зиѐд 

мавҷуданд. 

Зиѐда аз панҷ ғалати имлоӣ ва се ғалати 

аломати китобат дорад. // 50% ѐ 

камтар аз 50%-и матн (калимаҳо) 

дуруст навишта шудааст. 

 

Хеле муҳим аст, ки меъѐрҳои баҳогузорӣ вобаста ба ҷорӣ шудани муносибати босалоҳият ба 

таълим барои фанҳои дигар, аз ҷумла, барои зинаҳои асосӣ ва миѐнаи умумии таҳсил низ аз рӯйи 

ҳамин принсип таҷдиди назар гардад, зеро он адолату шаффофиятро дар арзѐбии салоҳиятҳои 

хонандагон таъмин мекунад. Ин масъала ҷанбаҳои равонӣ (психологӣ) низ дорад: он баҳоро аз 

василаи сарзаниш ба василаи ҳавасмандсозӣ табдил медиҳад. Мо умедворем, ки мутахассисону 

масъулон ва муаллифони китобҳои дарсӣ дар ин масъала бетараф нахоҳанд буд. 

 

Мегӯянд, ки дар дарвозаи донишгоҳи Стелленбоши Африқои Ҷанубӣ 

навиштаҳои зерин овехта шудаанд: “Нест кардани ҳар миллате ба 

истифодаи бомбаҳои ҳастаӣ ѐ истифодаи мушакҳои дурпарвоз ниѐз надорад. 

Он танҳо мунҷар ба коҳонидани сатҳи таълим аст ва таввасути донишҷӯѐн 

додани иҷозати фиребу тақаллуб дар имтиҳонот таҳқиқ мепазирад. Он гоҳ 

натиҷа ба ин минвол хоҳад буд: Беморон аз дасти чунин пизишкон мемиранд. 

Биноҳо аз дасти чунин муҳандисон фурӯ мерезанд. Пул дар дасти чунин 

иқтисоддонон ва ҳисобдорон гум мешавад. Одамгарӣ аз дасти чунин 

“донишварон”-и дин мемирад. Адолат аз дасти чунин доварону қозиѐн зоеъ 

мегардад. Суқути низоми омӯзиш-суқути миллат аст. 

Аз интернет 

РИСОЛАТ 
 

Зебунисо ҚОСИМОВА –  

омӯзгори мактаби №33,  

ноҳияи Ҷалолиддини Балхӣ 

 

ШОГИРДОН – ТАҶАССУМГАРИ СИМОИ УСТОД 
(Ба озмун) 

 

 

Оид ба муаллим ва нақши ӯ дар 

ҷомеа қариб ҳама шахсони намоѐни 

ҷомеа дар замонҳои гуногун ибрози 

назар намудаанд, ки ҷавҳари тамоми 

гуфтаҳои онҳоро дар суханони фарзанди 

фарзонаи миллати тоҷик, Пешвои 

миллат, муҳтарам Эмомалӣ Раҳмон 

дарѐфт намудан мумкин аст: «Муаллим 

ақл, шарафу виҷдони ҷомеа ва симои он 

мебошад. Вай донишу заковат, гармии 

худро бедареғ ба фарзандони халқ 

медиҳад ва хешро хушбахт меҳисобад.” 

Бисѐр шунидаем, ки мегӯянд: муаллимӣ 

ишқ аст. Бале, муаллимӣ ишқ аст, вале 

ҳайф аст, агар ин ишқ мунтақил нашавад. Муаллим бояд коре кунад, ки ишқ бо ахлоқу дониш 

вуҷуди шогирдонро низ фаро бигирад. Агар чунин имконият даст дод, он гоҳ зери партави ишқ 

барои ҳар ду ҷониб паймудани кӯчаҳои пур аз рози дониш осон ва шавқовар хоҳад гашт. 

Нависандаи рус Лев Толстой мегӯяд: “Муаллимӣ пешаи наҷиб аст. Вале на ҳар шахсеро, ки 

тарбия ва маълумоти муаллимӣ мегирад, муаллим гуфтан мумкин аст. Муаллими ҳақиқӣ онест, 

ки ки сидқан ба муаллим будани худ эътиқод дорад ва ҳамеша бар ин бовар аст, ки ӯ ҷуз 

муаллим каси дигар буда наметавонад.” Дуруст аст, ки чунин ашхос каманд, аммо онҳо бо 

фидокориҳое, ки дар роҳи интихобкардаашон зоҳир мекунанд, ҷомеаро аз ҳузури худ хабардор 

хоҳанд кард. Барои як муаллими ҳақиқӣ доштани якчанд қобилият бисѐр муҳим аст, масалан: 

фазосозӣ ва муназзамии дарс. Фазосозӣ ба маънои таҳияи муқаддимаи дарс аст. Дар муддати 

кӯтоҳ муаллим бояд барои дарси нав чунон фазое муҳайѐ кунад, ки дар он хонанда бидуни 

душворӣ вориди мавзуи нав гардад. Муназзамии дарсро бояд ба маънои тақсими дурусти вақт 

фаҳмид. Яъне вақт он гуна тақсимбандӣ шавад, ки хонанда барои ҳазми мавзуъ фурсати мувофиқ 

пайдо кунад ва ҳеҷ ҷузиѐти ба дарс бегона набояд ба раванди таълим монеа ворид намояд. 

Интиқоли дониш: Муаллим қабл аз он ки ба дарс ҳозир шавад, бояд ду ҷиҳатро ба назар 

бигирад. Нахуст бояд бо зоҳири худ ва суханони худ аҳамият диҳад, зеро дарс танҳо додани 

дониш нест, балки дар зимни он тарбияи ахлоқии хонанда низ ҳаст. Дуюм,  мавзуи дарсро аз 

Дар бораи ин ки муаллими ҳақиқӣ бояд чӣ гуна бошад, бисѐр навиштаанду боз ҳам 

хоҳанд навишт. Мисли ин аст, ки ҳар кас мехоҳад, дар симои муаллим инсони ормонии 

худро бибинад. Ҳамин аст, ки яке ӯро шоиртабиату хушсухан, дигаре зебову хушлибос, 

сеюмӣ донову хушахлоқ ва чорумӣ раҳнамову раҳкушо медонад. Аммо аз нигоҳи мо, 

ҳақиқат ин аст, ки муаллими воқеӣ дар худ ҳамаи ин сифатҳоро каму беш таҷассум 

кардааст. 

адабиѐти гуногун биомӯзад, нисбат ба он чи дар китоби дарсӣ омадааст, маълумоти бештар 

дошта бошад, аз асбоб васоити  аѐнӣ дуруст истифода карда тавонад. Муаллим инро набояд 

фаромӯш кунад, ки донишро ба таври иҷборӣ интиқол додан мумкин нест, чаро ки барои 

илмомӯзӣ шавқро бояд дар дили шогирдон бедор кард. Маҳз шавқи бедоршуда шогирдонро 

кунҷков мегардонад ва онҳо баъд аз дарс низ мавзуи онро аз китобҳои дарсӣ пайгирӣ хоҳанд 

кард. Ҳамин хусусиятро ба назар гирифта, педагоги машҳур Константин Ушинский гуфтааст: 

“Талаба зарф нест, ки онро  бо об пур кунӣ, балки машъалест, ки бояд барафрӯзӣ.”  

Ворид шудан ба ҷаҳони ботинии хонанда: Муаллим агар ҳангоми машғулият ба ҳолати 

равонии шогирдон дуруст таваҷҷуҳ накунад ва дарсро ба қавле, бо “чашмони пӯшида” гузарад, 

даргумон аст, ки аз дарѐи заҳмати худ дурри мақсуд ба даст оварда тавонад. Вақте мо мегӯем, ки 

нисфи дарс таълим ва нисфи дигар тарбия аст, пас бояд устод он қадар зирак ва рамузфаҳм 

бошад, ки ҳолати ботинии шогирдро бо ним нигоҳ дарк кунад. Ба онҳо имкон диҳад, ки суоли 

худро боҷуръатона баѐн доранд. Ҳангоми суол кардани шогирд, муаллим набояд бо тундӣ посух 

бигӯяд, зеро минбаъд шогирд агар чизеро нафаҳмад, барои донистани он ҷадал нахоҳад кард. 

Дар миѐни шогирду устод ҳар қадар эҳтиром ва ҳусни тафоҳум зиѐд бошад, дарс ҳамон 

қадар пурсамар хоҳад гузашт. Муаллим бояд аз вазъи иҷтимоӣ, тавонмандии руҳии хонанда 

огоҳӣ дошта бошад ва дар заминаи ин бо шогирдон муносибати баробар ва мунсифонаро ба роҳ 

монда тавонад. Ба ѐд биѐрем, байти машҳурро, ки шоир дар он мефармояд: 

Дарси муаллим ар бувад замзамаи муҳаббате, 

Ҷумъа ба мактаб оварад тифли гурезпойро. 

Сари масъалаи ин, ки оѐ ҳамаи кӯдакон қобилияти якхелаи дарки донишҳоро доранд ѐ не, 

баҳсҳо зиѐданд, аммо як чиз мусаллам аст, ки дар дунѐ ҳеч кӯдаке  аз истеъдод орӣ нест. Вазифаи 

муаллим низ ҳамин аст, ки ба кадом самт майл доштани истеъдоди кӯдакро дарѐбад ва ба он 

таваҷҷуҳашро равона намояд, ки дар оянда кӯдак масири дурусти зиндагиро интихоб карда 

тавонад. Ба ҳамин маъно ҳакими машҳур Имом Ғаззолӣ фармудааст, ки кӯдак дар назди падару 

модар амонатест, ки қалбаш саҳифаи холӣ аз ҳар гуна нақшу сурат мебошад ва падару модару 

устодонанд, ки ин саҳифаро бо тарҳи зишт ѐ нек мунаққаш мегардонанд. Албатта, бо гузашти 

худ ҳар давраи муайяни таърихӣ тарзу усулҳои таълим  дигаргуниҳоеро дар худ бипазиранд. 

Чунончи, дар замони ҳозира ба муаллимон бештар ду равиш дар раванди дарс тавсия дода 

мешавад. Яке суханварӣ (барандагӣ) ва дигаре ѐрирасонӣ. Суханварӣ ба хотири он гуфта 

мешавад, ки муаллим ба хонандагон суолоти худро пешниҳод мекунад,... ки мақсад аз онҳо 

санҷидани малакаи шогирдон аст ва (ѐрирасонӣ) кумаки муаллим ба шогирдон ба хотири 

такмили дониши онҳост. Яъне, дар ин навъи таълим кӯдак бояд ба воситаи донишҳои азхудкарда 

дарсҳои навро низ мустақилона аз бар намояд.  

Муаллимӣ масъулият аст. Ин гуфта беш аз ҳама, дар миѐни самурайҳо-ҷанговарони ҷопони 

асрҳои миѐна бараъло дида мешуд. Яке аз шигифтиҳои ин масъулият он буд, ки агар шогирд 

рафтори номуносибе содир мекарду барояш ҷазоеро лоиқ медиданд, устод низ ба хотири ҳифзи 

шарофати худ он ҷазоро ба худ дархост мекард, агарчи он ҷазо қатл ҳам бошад. Маълум аст, ки 

дар Ҷопони имрӯза чунин нест, вале маорифи пешрафтаи он дар заминаи ҳамин гуна таълимоти 

ҷавонмардонаи пешиниѐнаш қомат рост кардааст. 

Дар анҷом мо бояд дар ѐд дошта бошем, ки агарчи ҳама чиз, аз ҷумла, шаклҳои таълим 

тағйрпазир ҳастанд, як чиз ҳаргиз тағйир намепазирад ва он ин аст, ки ахлоқи муаллим, дониши 

муаллим, тарзи рафтору гуфтори муаллим тамоми умр дар оинаи вуҷуди шогирд инъикос хоҳад 

ѐфт ва шахсони мушоҳидакор зуд дармеѐбанд, ки кадом устод ӯро тарбият додааст. Зеро ҳар 

кадоми мо бинои тарбияти инсонии худро бар дӯши сутунҳое баланд бардоштаем, ки 

бунѐдгузори хишти аввалини он МУАЛЛИМ мебошад. 

ДАРС – ШАКЛИ АСОСИИ ТАШКИЛИ ТАЪЛИМ 
 

 

Бартарии дарс ин аст, ки дар он бо 

алоқамандӣ роҳандозӣ кардани корҳои 

фронталӣ, гурӯҳӣ ва инфиродӣ имконоти мусоид 

ҷой дорад. Ин ба омӯзгор имкон медиҳад, ки 

мунтазам ва пайдарҳам маводи таълимро баѐн 

намояд, инкишофи қобилиятҳои маърифатиро 

идора ва ҷаҳонбинии илмии донишҷӯѐнро 

ташаккул диҳад; дигар намудҳои фаъолияти 

толибилмон, аз ҷумла, фаъолияти беруназсинфӣ 

(беруназаудиторӣ) ва хонагиро ҳавасаманд созад. 

Дарс имкон медиҳад, ки вазифаҳои тарбиявӣ 

тавассути мазмун ва методҳои фаъолияти 

педагогӣ самаранок ҳал карда шаванд. Дарс шакли ташкили раванди педагогие мебошад, ки 

омӯзгор дар ҷараѐни вақти аниқ муқарраршуда фаъолияти маърифатии коллективӣ ва дигар 

фаъолияти гурӯҳиро бо дарназардошти хусусиятҳои ҳар як донишҷӯ (толибилм) бо истифодаи 

намуд ва воситаю методҳои кор роҳбарӣ менамояд. Дарс бо аломатҳои хоси худ: гурӯҳи доимии 

толибилмон, роҳбарии фаъолияти онҳо бо дарназардошти хусусияти ҳар яки онҳо ва бевосита 

азхудкунии асосҳои фанни омӯхташаванда дар дарс аз дигар шаклҳои гуногуни ташкили таълим 

фарқ мекунад. Ин аломот на танҳо хусусияти дарс, балки моҳияти онро инъикос менамояд. 

Муаллимони аҳди Шуравӣ зери шиори «Як дарси хуб мазмуни як асарро дорад» фаъолият карда, 

ба ҳар дарс бо тайѐрии пухта меомаданд. Айни замон омӯзгорон дар дарсҳо усулҳои пассив 

(ғайрифаъол), фаъол ва интерактивӣ (ҳамфаъол)-ро  истифода мебаранд. 

Истифодаи моҳиронаи методҳои нави фаъоли таълим ва воситаҳои техникии муосири 

таълимӣ, аз ҷумла, компютер, планшет, тахтаи электронӣ ва слайди мавзуъҳо яке аз талаботи 

дарси муосир буда, субъектони асосии раванди педагогӣ – устод ва донишҷӯѐнро водор месозад, 

ки ба ҳар дарс бо омодагии ҳамаҷониба ҳозир шаванд. Бо талабот ва дархости ҷомеаи навин 

педагогикаи муосир мазмуни таълимро тағйир дода, онро аз назари нав дида мебарояд. Имрӯз 

дарси муосир бо истифодаи тарзу методҳои нав: усулҳои фаъол ва интерактивӣ (ҳамфаъол) 

Дарс шакли асосии ташкили таълим буда, се вазифаи асосиро бар дӯш дорад: 

маърифатбахшӣ, тарбиявӣ ва инкишофи зеҳну тафаккур. Дар муассисаҳои таҳсилоти 

олӣ, литсею омӯзишгоҳҳои касбӣ-техникӣ ва коллеҷҳо ба ҷуз дарс – лексия, шаклҳои 

гуногуни ташкили таълим, ба монанди семинар, конференсияҳои таълимӣ, илмӣ, мизи 

мудаввар, экскурсия (саѐҳат)-и таълимӣ, машғулиятҳои амалӣ, лабораторӣ, 

факултативӣ, таҷрибаомӯзиҳои таълимӣ, истеҳсолӣ ва пешаздипломӣ, вазифаю 

супоришҳои хонагӣ, реферат, корҳои курсӣ ва дипломӣ, машварат, санҷиши фосилавӣ 

(рейтинг), санҷишу имтиҳон ва амсоли инҳо истифода бурда мешаванд. Дар доираи ин 

шаклҳои гуногуни таълим корҳои коллективӣ, фронталӣ, гурӯҳӣ ва инфиродӣ баргузор 

мегарданд. 

ташкил ва гузаронда мешавад. Дар хусуси истифодаи усулҳои нави таълим ва самаранокии онҳо 

Расулов С.Х., Раҷабов Н.М. дар китоби «Дарси шавқовар» (Душанбе, 2022) андешаҳои ҷолиб 

баѐн кардаанд, ки барои ҳамаи зинаҳои таҳсилот, аз ҷумла, муассисаҳои таҳсилоти олии касбӣ 

мувофиқ меоянд: 

1. Усули пассив (ғайрифаъол)-и таълим. Дар ин ҳолат омӯзгор нақши асосӣ дошта, ҷараѐни 

дарсро назорат ва роҳбарӣ мекунад. Донишҷӯѐн зери супориш ва риояи дастурҳои омӯзгор 

ҳамчун шунавандаи пассив амал ва вазифаҳоро иҷро мекунанд. Робитаи устод ва донишҷӯѐн 

тариқи пурсиш, ҷавоб ба саволҳо, иҷрои тест ва ғайра ғайрифаъол сурат мегирад. 

Дар ин гуна дарсҳо омӯзгор «қаҳрамони асосӣ» буда, донишҷӯѐн фаъолияти карахт доранд. 

Ин усул аз назари инноватсияи педагогӣ ва технологияҳои таълими муосир ба таври зайл 

фаҳмида мешавад: 

Камбудиҳо: усули пассив (ғайрифаъол) ва камсамар; номуваффақона азхудкунии маводи 

таълимӣ аз сӯйи донишҷӯѐн; фикру андеша ва мулоҳизаронии сусти донишҷӯѐн; мавҷуд 

набудани вазифаҳои эҷодӣ; суст ташаккул ѐфтани тафаккури донишҷӯѐн; хуб ҷалб нагардидани 

диққати донишҷӯѐн; бетоқатӣ ва хасташавии донишҷӯѐн; дуруст идрок нагардидани мазмуни 

маводи таълимӣ;  дар хотир суст ҳифз шудани маводи таълимӣ. 

Бартариҳо: омодагии нисбатан осони омӯзгор ба дарс; имкони пешниҳоди миқдори 

нисбатан зиѐди маводи таълимӣ дар доираи маҳдуди вақти дарсӣ; усули самарабахш дар баъзе 

маврид барои омӯзгорони пуртаҷриба, агар донишҷӯѐн мақсадҳои дақиқ, ҳаваси донишу илмҷӯӣ  

дошта бошанд, ба омӯзиши фан мароқ зоҳир намоянд. 

Дар усули ғайрифаъоли таълим донишҷӯѐн ҳамчун шунавандаи пассив амал мекунанд. 

Хондани лексия намуди маъмултарини фаъолияти пассиви омӯзгор маҳсуб меѐбад. 

2. Усули фаъоли таълим. Бо истифодаи ин усул донишҷӯ иштирокчии фаъол мегардад, 

аммо ӯ танҳо бо устод муошират мекунад. Усули фаъоли таълим мустақилият ва худомӯзиро 

рушд медиҳад, вале донишҷӯѐн амалан тарзи корро дар гурӯҳ намеомӯзанд. 

3. Усули интерактивӣ (ҳамфаъол)-и таълим. Имрӯз таълими интерактивӣ аҳамияти 

бештаре касб кардааст. Бо ин усул ҳамкории васеи донишҷӯѐн на танҳо бо омӯзгор, балки бо 

ҳамдигар ташкил карда шуда, фаъолияти босамари онҳо дар раванди таълим таъмин мегардад. 

Мавқеи устод дар дарсҳои интерактивӣ ба самти фаъолияти донишҷӯѐн ҷиҳати расидан ба 

мақсадҳои дарс кам карда мешавад. Устод нақшаи дарсро тартиб медиҳад, ки дар он асосан 

саволу ҷавоб, баҳсу мунозираҳо миѐни худи шогирдон сурат мегиранд. Устод дар ин ҳолат як 

навъ нақши фасилитатор-ро иҷро мекунад. Яъне, ӯ ҳамчун педагог-психологи дастурдиҳанда 

омӯзиши коллективӣ ѐ таълими байниҳамдигариро моҳирона ба роҳ мемонад. Бо истифодаи 

усули интерактивӣ маводи тадрисӣ дар зеҳн ва хотир нағзтар ҳифз мешавад. 

Фаъолкунонии амали маърифатии донишҷӯѐн аз донишу маҳорати педагогии омӯзгор 

вобаста буда, бо ташкили он маводи таълимӣ бошуурона, мақсаднок ва амиқ дарк ва аз худ карда 

мешавад. 

Аз ин рӯ, донистани тамоюли имконпазири воқеии таълимии донишҷӯѐн: эҳсос ва идрок, 

диққат, тафаккур, тасаввур, тахайюл, хотир, захираҳои дониш, қобилияти дарк, зеҳн, суръат ва 

гиро будани тафаккур, шавқу рағбат, майл ва дигар равандҳои маърифатии психологии 

донишҷӯѐн зарур буда, дар тавзеҳи мавзуъ ѐрӣ дода, омӯзгорро дар фаъолияти педагогӣ 

муваффақ мегардонад. 

Проблемагузорӣ дар дарс. Яке аз талаботи дарси муосир проблемагузорӣ буда, дар бедор 

намудани шавқу рағбат ба омӯзиш нақши бузург мебозад. Ба мақсади ҷалби диққати донишҷӯѐн, 

ташаккули тафаккур ва фикрронӣ, идроки мазмуни маводи таълимӣ ва дар хотир нигоҳдории он, 

ошкор сохтани захираҳои дониш ва инкишофи қобилиятҳои эҷодӣ усули проблемагузорӣ 

истифода бурда мешавад. Бо масъалагузорӣ оғоз кардани дарс диққатро ҷалб ва тафаккурро 

ангезиш медиҳад. Чунончи, пеш аз баѐни мавзуи нав аз аҳли синф пурсида мешавад, ки «Номи 

мавзуъ чиро ифода мекунад?», «Дар бораи ҳамин мавзуъ чӣ маълумот ѐ тасаввурот доред?», «Ин 

мавзуъ ѐ ба ҳамин монанд мавзуъро дар дигар фанни таълимӣ хондаед?» ва амсоли инҳо. 

(Масалан, аз фанни Забони тоҷикӣ «Ҷумлаҳои нопурра», саволгузориро аз номи мавзуъ оғоз 

кардан мумкин аст). Проблемагузориро метавон дар ҳамаи лаҳзаҳои дарс истифода бурда, ба 

донишҷӯѐн саволҳои «Чаро? Чаро чунин аст? Барои чӣ? Чӣ бояд кард? Аз чӣ сабаб…? Ба 

андешаи Шумо….? Чӣ қадар…?» ва ғайра. Агар саволу супоришҳо (сода ѐ мураккаб) дуруст, 

фаҳмо ва мувофиқ манзур шаванд, ҷавобҳо низ ҳамон тавр гирифта мешавад. 

Аҳамияти иқтибос дар дарс. Зимни баѐни мавзуъ овардани иқтибос, шарҳу тавзеҳи ягон 

назарияи илмӣ бисѐр муҳим аст. Иқтибос мазмуни мавзуи дарсӣ ва сатҳи илмии онро баланд 

мебардорад. Омӯзгор бояд иқтибосҳоро дар ҷойи зарурӣ ҷолиб ва моҳирона истифода барад. 

Истифодаи ду-се иқтибос, вобаста ба мавзуъ аз ин зиѐдтар кифоя аст. 

Истифодаи аѐният дар дарс. Истифодаи аѐният дар дарс нақши калон дорад. Васоити аѐнӣ 

бояд ороиши зебо дошта, босифат ва мазмуннок бошанд ва вобаста ба муҳтавои мавзуъ нишон 

дода шаванд. Аѐният дарсро ҷолибу шавқовар ва  диққати донишҷӯро ҷалб намуда, онро 

хотирмон мегардонад. Дуруст  гуфтаанд, ки «Шунидан, кай бувад монанди дидан.» 

Асосгузори илми педагогика Я.А. Каменский аѐниятро «қоидаи тиллоӣ»-и таълим унвон 

додааст. Китоби дарсӣ, васоити таълимӣ, харита, глобус ва ҳатто бӯр, бӯри ранга низ аѐният 

ҳисобида мешаванд. Дарси муосир истифодаи васоити аѐниии замонавӣ ва техникии таълим 

(ВТТ), техника ва технологияҳои нави барои таълими имрӯза пешбинишударо тақозо мекунад. 

Тахтаи электронӣ аз ҷумлаи онҳост. 

Истифодаи тахтаи синфӣ дар дарс 

Тахтаи синфӣ (доска) ба се мақсад истифода бурда мешавад: 

1. Навиштани мавзуи нав, нақша ва саволҳои зарурӣ; 

2. Навиштани санаҳо, факту рақамҳо, мафҳумҳо, калимаю ибораҳои мушкилфаҳм барои 

таҳлил, фаҳмонидан ва дар хотир нигоҳ доштан; 

3. Тасвир намудани схема, ҷадвал (таблитса), диаграмма, нақша. 

Навиштаҷоту тасвирҳо бояд равшан, хоно ва фаҳмо бошад. Ҳусни хатти зебои омӯзгор 

аҳамият дошта, барои ҷалби диққат ва дар хотир гирифтани навиштаҷот ѐрӣ медиҳад. 

Тахтаи электронӣ. Омӯзгор тавассути тахтаи электронӣ слайди мавзуъро презентатсия 

(рӯнамоӣ) карда, онро намоишкорона мефаҳмонад. Истифодаи тахтаи электронӣ низ ба се мақсад 

аст. 

а) пешниҳоди  схема, ҷадвал (таблитса), диаграмма, нақша, лаҳзаҳои тасвирӣ дар шакли 

намоиши таҷрибаҳо, лаҳзаҳои зарурии филмҳои ҳуҷҷатӣ ѐ бадеӣ (видео-дарсҳо); 

б) пурра ва ғанӣ гардонидани мазмуну муҳтаво ва мақсади дарс; 

в) дарки амиқи лексия, мавзуи дарсӣ аз ҷониби донишҷӯѐн ва гузарондани онҳо аз тарзи гӯш 

кардану навиштан ба тарзи дидану шунидан, ки дар натиҷа ҳолати психологии онҳо дар 

азхудкунии маводи таълимӣ беҳтар ва ғанитар мегардад. 

Матни маводи таълимӣ дар тахтаи электронӣ набояд пурра, балки фишурдаи он бояд 

мухтасар бо ҷадвалу диаграммаҳо ва расму тасвирҳои мувофиқ ба мазмуни мавзуъ ҷой карда 

шавад.  Экрани тахтаи электронӣ бояд равшан ва аз тамоми гӯшаи аудитория намоѐн бошад, 

алалхусус,  донишҷӯѐни дар қафо нишаста, ҳама гуна маводро дидаю хонда тавонанд. Хуб аст, 

ки агар омӯзгор ба донишҷӯѐни дараҷаи биноии сустдошта барои дар курсҳои пеш нишастан 

тавсия диҳад. 

Барои худи муаллим: 

- Рефлексия дар анҷом ва берун аз вақти дарс. Рефлексия (худтаҳлилкунии амалҳои 

анҷомдода) -и омӯзгор нисбат ба дарси ташкилкардааш. Таҳлили муваффақият ва камбудиҳо аз 

назари муаллифи дарс. 

Сифати таълим ва боло бурдани сатҳи он, асосан, аз муносибати дурусти иштирокчиѐни 

раванди таълим вобастагӣ дорад. Ҳар синну сол ва зинаҳои таълим хусусиятҳои хоси худро 

дошта, муносибати толибилмро ба таълим тағйир медиҳанд. Дигаршавии муносибат бештар дар 

синфҳои болоӣ ба мушоҳида мерасад. Дарвоқеъ, хатмкунандагони муассисаҳои таҳсилоти 

миѐнаи умумӣ (МТМУ) нисбат ба омӯзиши фанҳои таълимӣ муносибаташонро тағйир медиҳад. 



  

 

«Маорифи Тоҷикистон» – №11, ноябри соли 2023 30 

ПЕДАГОГИКА 

 

Шавкат КАРИМЗОДА – номзади 

илмҳои педагогӣ, директори 

Филиали Донишкадаи ҷумҳуриявиии 

такмили ихтисос ва бозомӯзии 

кормандони соҳаи маориф дар шаҳри Душанбе 

 

ТЕХНОЛОГИЯҲОИ  

ТАЪЛИМИ КӮДАКОНИ ЛАЁҚАТМАНД 
 

 

Муҳаққиқи маъруф, устод Муҳаммадулло 

Лутфуллоев менависад, ки “мо хотираи 

талабаҳоро аз қонуну қоида, таърифот ва 

далелу рақамҳои шахшуда пур мекунему 

татбиқи амалии онҳоро намеандешем. Ҳол он 

ки мағзи талабаро на чун хум пур кардан, 

балки чун шамъ афрӯхтан, тафаккур ва 

эҳсосро барангехтан, онҳоро ба худомӯзӣ ва 

фаъолияти амалӣ бештар тайѐр кардан лозим 

аст”1. 

Ин фикрро донишманди шинохта, 

шодравон Убайд Зубайдов тақвият дода, яке 

аз монеаҳои бузургеро, ки дар пеши роҳи 

ташаккули қобилияти эҷодӣ ва лаѐқатнокии 

кӯдакон меистад, дар тарси хато кардан мебинад. Бинобар ин, ба андешаи мавсуф, «ба 

калонсолон, педагогон, падару модарон зарур аст, ки дар ҳолати рӯй додани нокомиҳои кӯдакон 

на танҳо бомулоҳиза бошанд, инчунин, баъзе эҳсосоти номатлуби худро низ зоҳир насозанд. Бо 

кӯдак оид ба баъзе ҳолатҳои мазмуннокии фаъолияташ бояд бомулоҳиза андеша ронанд»2. 

Ҷ. Рензулли3 бар асоси консепсияи лаѐқатмандии барвақти худ, «усули ғанӣ гардидани 

таълим»-ро пешниҳод намудааст, ки моҳияти он чунин аст: 

1. Фаъолияти умумии маърифатӣ – барои муайян кардани доираи манфиатҳои кӯдак 

(тавассути марказҳои махсус аз рӯи манфиатҳо). 

2. Таълими гурӯҳӣ – барои рушд додани қобилиятҳои дарк, муқоиса, таҳлил. 

                                                 
1 Лутфуллоев М. Дарс. Душанбе, “Маориф”, 1995, с. 61. 
2 Зубайдов У. Таълими тафриќа ва мактаби муосир // Зубайдов У.-Душанбе, 2013.- с. 164. 
3 Рензулли Дж. Модель обогащающего школьного обучения: практическая программа стимулирования одаренности детей // 
Основные современные концепции творчества и одаренности / Под ред. Богоявленской Д.Б. ‟ М.: Молодая гвардия, 1997. ‟ с. 14. 

Дар педагогикаи муосир якчанд консепсияи бунѐдӣ мавҷуд буда, дар онҳо ба таври 

кофӣ барнома ва усулҳои зиѐд барои таълими кӯдакони лаѐқатманд таҳия шудаанд. Аз 

нуқтаи назари педагогӣ, метавон мақсадҳои гуногунро дар барномаҳои таълимӣ ѐ 

тарбиявӣ барои кӯдакони лаѐқатманд пешниҳод намуд. Масалан, рушди зеҳн, ташаккул 

ва такмили малакаҳои иҷтимоӣ ва коммуникатсионӣ, ѐ рушди мақсадноки қобилиятҳо 

ва майлҳо дар кӯдакони лаѐқатманд аз ҷумлаи чунин мақсадҳо мебошанд. 

3. Ҳалли вазифаҳо дар гурӯҳҳои хурд. Хусусияти ин самт дар он аст, ки кӯдак, вобаста аз 

синну сол (3 ѐ 7 сол), фаъолона иштирок мекунад ѐ роҳбари лоиҳа мебошад – пешниҳоди 

масъала, муайян кардани усулҳои ҳал, қобилияти идора кардани натиҷаҳои кор. 

Як қатор мактабҳо дар саросари ҷаҳон тибқи консепсияи Ҷ.Рензулли фаъолият мекунанд, 

инчунин, стратегияи онро барои кор бо кӯдакони лаѐқатманд низ қабул мекунанд. Моҳияти он 

дар пурратар намудани барномаи оддии таълимӣ хулоса меѐбад. Дар натиҷа, ба ғайр аз 

суръатбахшии раванди таълим, ғанигардонии мундариҷаи он низ ба вуҷуд меояд, чунки дар 

кӯдак вақти бештари озод барои иҷрои амалҳои дӯстдоштааш боқӣ мемонад. Ин стратегия, тавре 

мебинем, ба фаъолияти мустақили хонанда нигаронда шудааст. Ба ин монанд, дарсҳои босуръати 

таълимиро барои кӯдакони лаѐқатманд тавсия додан мумкин аст, ки ҳатто дар муассисаҳои 

таълимии томактабӣ низ принсипҳои барномавии суръатбахшӣ ва амиқсозии таълим татбиқ 

карда шаванд. 

Ҳамин тавр, метавон ақидаи муқобилро оид ба муттаҳидкунии барномаи таълимӣ дастгирӣ 

намуда, нақши таълими анъанавиро барои кӯдакони лаѐқатманд бо дарназардошти он, ки 

эҳтиѐҷоти махсуси кӯдакони лаѐқатманд танҳо тавассути таълими иловагӣ қонеъ карда шаванд 

(то онҳо имкон пайдо кунанд, берун аз мактаб онро аз худ намоянд), муҳим донист. 

Принсипи ислоҳоти барномаҳои таълимии муқарраркардаи Ҷ. Рензуллиро идома дода, М.П. 

Лапчик1 се стратегияи махсусгардонии барномаҳои таълимиро пешниҳод мекунад: суръат 

бахшидан ба ҷараѐни таълим; амиқтар гардонидани таҳсил дар як ѐ якчанд соҳа; мундариҷаи 

нави маводи таълимӣ аз соҳаи анъанавии «ғайрикӯдакона». 

Дар асоси таҳқиқоти олимон консепсияҳо ҳамчун омӯзиш универсалӣ ба ҳисоб рафта 

наметавонанд, зеро рушди аффективӣ бо рушди маърифатӣ зич алоқаманд аст. Ҳар як кӯдак 

дорои махсусиятҳои ақлонию зеҳние мебошад, ки шахсияти ӯро муаррифӣ мекунад. Гарчанде ки 

кӯдакони гуногунлаѐқат аслан вуҷуд доранд, вале дар амал, мо аксар вақт ба ҳолатҳое дучор 

мешавем, ки кӯдакони дар баъзе соҳаҳо қобилиятҳои махсусдошта, худро дар дигар соҳаҳо 

ошкор намесозанд. Онҳо метавонанд қобилиятҳои барҷастаи маърифатӣ ва консепсияи нисбатан 

пасти «Ман» дошта бошанд, малакаҳои кофии муошират надошта ва ҳамзамон, истеъдоди 

баланди эҷодиро дар мусиқӣ нишон дода, дар ҳама соҳаҳо эҳтимолан хеле қавӣ ҳастанд, аммо аз 

сабаби ҳавасмандкунии нокифоя ҳеҷ гоҳ комилан қобилиятҳои худро ошкор насохтаанд.  

Як қатор мафҳумҳои лаѐқатмандӣ мавҷуданд, ки ҳамаи онҳо ба мавҷудияти неру ба 

дастовардҳои баланд бо дарназардошти қобилиятҳои барҷаста оварда мерасонанд. Дар шарҳ 

мафҳуми “лаѐқатмандӣ” ҷузъи эҷодӣ ва шахсиро ба назар гирифта наметавонад. Ҳангоми кор бо 

кӯдакони лаѐқатманд ҳамеша мушкилоти педагогӣ ва равонӣ сар мезанад, ки бо намудҳои 

гуногуни истеъдодҳо, равишҳо ва усулҳои зиѐди ихтилофноки назариявӣ вобаста мебошанд. Дар 

худбаҳодиҳии кӯдакони лаѐқатманд аксар вақт миѐни «Ман»-и идеалӣ ва воқеӣ тафовут 

мушоҳида мешавад. Як қатор омилҳо (стандартҳои баланди арзѐбии фаъолияти худ, муносибати 

интиқодӣ ба худ ва ғайра) на танҳо заминаи номусоиди эҳсосӣ эҷод месозанд, балки аксар вақт 

дар шакли монеаҳои мушаххаси равонӣ ҳам барои зуҳури қобилиятҳо ва ҳам барои рушди 

мусбати онҳо баромад менамоянд. Ҳангоми баррасии мушкилоти рушди лаѐқатмандӣ ҳамчун 

мушкилоти равонӣ ва педагогӣ метавон таърифи лаѐқатмандиро ҳамчун хусусияти 

психофизиологӣ, тафовути психологӣ ва иҷтимоиву психологии шахсият дар асоси мафҳуми 

қобилиятҳо истифода бурд. Лаѐқатмандӣ дар доираи тадқиқот ба таври зайл баррасӣ карда 

мешавад: ҳамчун амволи психофизикии шахс, ки бо нишондиҳандаҳои фаъолияти сохторҳои 

алоҳидаи низоми марказии асаб муайян карда мешавад; ҳамчун сифати психогенетикӣ, ки 

таъсири хусусиятҳои генетикии баданро ба қобилият, инчунин, таъсири мутақобилаи омилҳои 

генетикӣ ва муҳити зист таъмин мекунад; ҳамчун сатҳи баланди рушди зеҳнӣ ѐ қобилияти ақлӣ, 

ки бо истифодаи санҷишҳои махсус муайян кардан мумкин аст; ҳамчун маҷмуи вазифаҳои 

                                                 
1 Лапчик М.П. Методика преподавания информатики: Учебное пособие для студентов физико-математических факультетов 
пединститутов. -Свердловск: Свердл. пед. ин-т, 1987. ‟ с. 52. 

тафаккур ва маърифатӣ, ки ба самтҳои асосии фаҳмиши лаѐқатмандӣ оварда расонданд: ҳамчун 

маҷмуи қобилиятҳои умумӣ ѐ махсус ва ҳамчун сатҳи баланди эҷодиѐти шахсият; дар натиҷаи 

таъсири мутақобилаи маърифатӣ (зеҳнӣ, эҷодӣ, иҷтимоӣ, мусиқӣ ва ғайра), хислатҳои 

ғайрихудогоҳии шахсӣ (ҳавасмандӣ, манфиатҳо, худогоҳӣ, вазъи эҳсосотӣ) ва иҷтимоӣ (фазои 

оилавӣ ва мактабӣ, рӯйдодҳои ҳаѐтан муҳим), муҳит; ҳамчун маҷмуи қобилиятҳои ақлӣ ва 

хусусиятҳои шахсӣ, ки дар заминаи муносибати синнусолӣ ба назар гирифта шудаанд. 

Ҳангоми баррасии лаѐқатҳои наврасони синну соли миѐна фаҳмидем, ки лаѐқатмандӣ 

ҳамчун сифати ҳамгироишудаи шахсият баррасӣ шуда, дар заминаи ихтироъ ва қобилияти як 

хонандаи мактаб ташаккул ва дар ҳузури муҳити мусоиди иҷтимоӣ рушд меѐбад (пеш аз ҳама, 

дар оилаҳо ва мактаб), ки дар раванди таълиму тарбия фаъолияти маърифати хонандагонро 

ташкил медиҳанд. Маълумотҳоро ҳангоми баррасии равишҳои гуногуни мафҳуми лаѐқатмандӣ 

бо хулосаи донишмандон чунин ҷамъбаст кардан мумкин аст: 1) Ин хислати шахсияти 

психогенетикӣ мебошад; 2) Дар муҳити мусоид инкишоф меѐбад; 3) Дар раванди маърифатӣ 

худро нишон медиҳад. 

Боварӣ ҳаст, ки лаѐқатмандии хонандагони мактаб бо зуҳури устувори қобилияти зеҳнӣ, 

суръати равандҳои тафаккур, зеҳни систематикӣ, ҳосилнокии баланди фаъолияти руҳӣ, эҷоди 

тафаккур, суръати азхудкунии иттилооти нав, кунҷковии зеҳнӣ, хоҳиши дониш дар соҳаи 

интихобшуда, ташаккули худогоҳӣ тавсиф карда мешавад. Ин ҷузъҳои сохторӣ табиати 

лаѐқатмандии синнусолиро тавсиф мекунанд. Лаѐқатмандӣ дар соҳаи барномасозӣ ҳамчун 

сифати ҳамгироишудаи шахсият баррасӣ шуда, дар заминаи қобилиятҳо ва маҳоратҳои хонанда 

барои барномасозӣ ташаккул ва дар сурати фароҳам овардани шароити мусоиди иҷтимоӣ 

(ҷараѐни омодагӣ ба олимпиада) инкишоф меѐбад. Ҳамчун хусусиятҳои сохтории лаѐқатмандӣ 

дар соҳаи барномасозӣ метавон қобилияти зеҳнӣ, маҳсулнокӣ ва суръати равандҳои тафаккур, 

кунҷковии зеҳнӣ ва хоҳиши дониш дар соҳаи интихобшударо ҷудо кард. Тавассути моделсозии 

назариявӣ меъѐрҳои муайян кардани сатҳи рушди лаѐқатмандӣ дар соҳаи барномасозӣ мушаххас 

карда шуд: 

1) Зуҳури устувори қобилияти зеҳнӣ (қобилияти таҳлил, ҷамъбаст, пешгӯӣ, аналогия ва 

ғайра) ҳангоми таҳияи алгоритмҳо, барномаҳои навиштан ва хоҳиши рушди онҳо; 

2) Суръати равандҳои фикр ҳангоми кор бо сохторҳои алгоритмӣ ва татбиқи амалии усулҳои 

барномасозӣ, тафаккури систематикӣ; 3) Зуҳури устувори кунҷковии зеҳнӣ дар соҳаи 

барномасозӣ; 4) Хоҳиши гирифтани донишҳои нав дар соҳаи барномасозӣ ва систематизатсияи 

онҳо. 

Дар натиҷаи таҳқиқ се сатҳи рушди лаѐқатмандӣ дар соҳаи барномасозӣ муайян карда шуд: 

1) Паст (зуҳури ноустувории қобилияти зеҳнӣ ҳангоми ҳалли мушкилот, суръати пасти 

равандҳои фикр, набудани кунҷковӣ дар мавзуъ, зуҳуроти ошкорои хоҳиши ба даст овардани 

донишҳои нав дар соҳаи барномавӣ), барномасозӣ, ҳамзамон, омодагӣ барои шинохтан ва 

худогоҳии лаѐқатмандӣ дар соҳаи барномарезӣ); 

2) Миѐна (зуҳури устувори қобилияти зеҳнӣ ҳангоми ҳалли мушкилиҳои миѐна; суръати 

миѐнаи равандҳои фикр; кунҷковӣ бо ҳавасмандии мусбат дар ҳалли мушкилот; хоҳиши дониш 

дар соҳаи интихобшуда ҳангоми ҳавасмандгардонии омӯзгор; муайян кардани ҳудудҳои худ; 

лаѐқатмандӣ ва қабули маблағҳо барои рушди он); 

3) Баланд (зуҳури устувори қобилияти зеҳнӣ дар ҳалли мушкилиҳои сатҳи дилхоҳ, суръати 

баланди равандҳои фикрӣ, ҳосилнокии фаъолияти руҳӣ, кунҷковии устувор дар соҳаи 

барномасозӣ; хоҳиши устувори дониш дар соҳаи интихобшуда; огоҳӣ оид ба чӣ гуна 

мустақилона иштирок кардан) дар раванди рушди истеъдоди ӯ дар барномасозӣ). Дар айни замон 

барои хонандагони синни болоӣ яке аз воситаҳои самарабахши муайян намудани қобилият ва 

сатҳи лаѐқатмандӣ мебошанд; инчунин, инкишофи қобилияти зеҳнӣ ва эҷодӣ олимпиадаҳои 

фаннӣ мебошанд. 

ШЕВАҲОИ НАВИНИ ТАДРИС 

 

Хосият АҲМАДОВА –  

омӯзгори МТМУ №52-и  

шаҳри Душанбе 

 

ТАЪЛИМИ ҲАРФИ КАЛОН ДАР ДАРС 
(Ба озмун) 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
5 дақиқа 

 

 

 

Истифодаи ҳарфи калон дар 

матни хаттӣ 
 Ҳадафҳои омӯзиш: 

Дар анҷоми омӯзиш ман: 
 

- ҳарфи калонро дар матни 

хаттӣ дуруст истифода 

мебарам; 

- медонам, ки исмҳои хос бо 

ҳарфи калон навишта 

мешаванд. 

 

 

 

 

 

 

Саволи калидӣ: 
 Дар кадом ҳолат ман 

аз ҳарфи калон 

истифода мебарам? 

 

 

 

 

 

 

Фаъолият барои иҷро:                   Хоҳед донист: 
Кӯшиш намоем                            

Мушоҳида намоем              Ҳар як ҷумлаи нав дар матн бо ҳарфи  

Хулоса намоем                     калон навишта мешавад. 

Татбиқ намоем 

Мулоҳиза намоем 

Ба фикри шумо, кадом калимаҳо дар матни хаттӣ бо ҳарфи 

калон навишта мешаванд? 

 

Оѐ матн ѐ ҷумларо бо ҳарфи хурд оғоз кардан дуруст аст? 

 

1. Кӯшиш намоем 

Ташкил ва самараи дарс аз нақшаи мураттаб ва пурмазмун вобаста аст. Чандест, 

ки мо дар як гурӯҳи корӣ бо мақсади таҷдиди назари барномаҳои таълим ва китобҳои 

дарсии “Забони тоҷикӣ” фаъолият мекунем. Маводи мазкур “Дафтари хонанда” ном 

дошта,  маҳсули кори мо дар гурӯҳ аст ва онро мо дар мактабҳои озмоишӣ мавриди 

санҷиш қарор додем. Умедворем, бо маслиҳату тавсияҳои шумо, омӯзгорони азиз, кори 

мо мукаммалтар гашта, кумаке ба омӯзгорони ҷавон мегардад. Дар ин дарс мо мавзуи 

“Истифодаи ҳарфи калон дар матни хаттӣ” –ро дар синфи 5 мавриди таваҷҷуҳ қарор 

додем. 

Истифодаи ҳарфи калон дар матни хаттӣ 

Матнро хонед ва муайян кунед, ки кадом калимаҳо бояд бо ҳарфи калон навишта 

шаванд ва дар навишти кадом калимаҳо ҳарфи калон нодуруст истифода шудааст. 

душанбе Пойтахти ҷумҳурии тоҷикистон буда, дар водии ҳисор ҷой гирифтааст. 

душанбе 15-уми Марти соли 1925 чун Пойтахти ҷумҳурии худмухтори шуравии 

сотсиалистии тоҷикистон ба худ мақом (статус)-и Шаҳрро гирифтааст. аз соли 1929 то соли 1961 

сталинобод ном доштааст. иморатҳои барҳаво, биноҳои баландошѐнаи назаррабо, боғу 

гулгаштҳо, Нимпайкараву муҷассамаҳо, кӯчаҳои чароғону Фаввораҳои мусаффо ҳусни Шаҳрро 

даҳчанд меафзоянд. 

дар Шаҳри душанбе зиѐда аз 100 муассисаи таҳсилоти миѐнаи умумӣ, 30 мактаби олӣ, 

Академияи илмҳои ҷумҳурӣ, зиѐда аз 26 институти илмӣ-тадқиқотӣ, 5 театр, 180 китобхона, 5 

осорхона,филармонияи Давлатии тоҷикистон, осорхонаи миллии тоҷикистон, Китобхонаи миллӣ 

ва дигар вазорату идораҳо ҷой доранд. 

душанбеи кунунӣ ба 4 Ноҳияи маъмурӣ: шоҳмансур, исмоили сомонӣ, сино ва фирдавсӣ 

тақсим мешавад. 

 

   Супориши 1.2.  Кори дунафара (10 дақ.). 

Бо рафиқатон корҳои худро муқоиса кунед. Диққат диҳед, ки рафиқатон 

кадом калимаҳоро бо ҳарфи калон навиштааст ва дар навишти кадом 

калимаҳо иштибоҳ кардааст. Кори худро дар ҷадвали зер қайд кунед: 

 

ДУРУСТ НОДУРУСТ 

Душанбе Пойтахт 

Ҷумҳурии Тоҷикистон Март 

Ҷумҳурии Худмухтори Шуравии Сотсиалистии 

Тоҷикистон 

Шаҳр, Ноҳия, сомонӣ, сино, 

фирдавсӣ, шоҳмансур 

Сталинобод Нимпайкара, Фаввораҳо 

Филармонияи давлатӣ, Осорхонаи миллии 

Тоҷикистон. 

филармонияи Давлатии 

тоҷикистон 

 

 

 

 

 

 

1.Ба фикри шумо, оѐ шумо ҳарфи калонро дар матн дуруст истифода бурдед? 

2.Чаро маҳз ҳамин калимаҳо бо ҳарфи калон навишта мешаванд? 

3.Чаро баъд аз аломати нуқта бо ҳарфи калон менависем? 

Супориши 1.1 (8 дақиқа). Хоҳарчаатон дар синфи чорум мехонад ва бояд матни 

кӯтоҳе дар бораи шаҳри Душанбе нависад. Матни худро ба шумо нишон медиҳад ва 

маълум мешавад, ки ӯ дар кадом ҳолат аз ҳарфи калон истифода бурданашро 

намедонад. Шумо ба хоҳарчаатон чӣ тавр ёрӣ мерасонед? 

 

 Супориши 1.3.  Кори мустақилона (5 дақ.). Мустақилона кор кунед. Дар бораи 

кори худ, ки дар  супориши 1 иҷро кардед, фикр кунед ва ба саволҳои зерин ҷавоб 

диҳед.  

___________________________________________________________________________________

___________________________________________________________________________________ 

 

Супориши 1.3. Муқоиса (10 дақ.).  Матни дурустро, ки омӯзгор ба шумо пешниҳод кард, 

хонед ва бо матни худ муқоиса кунед. Оѐ шумо ҳарфи калонро дар матн дуруст истифода 

бурдед? Мушкили худро дар бобати истифодаи ҳарфи калон дар матн муайян 

карда, ба саволи зер ҷавоб гардонед. 

Ман чиро омӯхтан мехоҳам? 

Ман чиро намедонам? 

_____________________________________________________________________

_____________________________________________________________________ 

 

2. МУШОҲИДА НАМОЕМ 

Мушкили худро доир ба истифодаи ҳарфи калон дар матн муайян кардем. 

Барои мустаҳкам намудани донишҳои гирифтаи худ мисолҳои гуногунро дида 

мебароем ва маълумоти нав мегирем. 

 

Супориши 2.1. Санҷиши дониш  (10 дақ.). Нусхаи дурусти матнро бо 

диққат хонед ва хулосаатонро бо ду-се ҷумла нависед. Истифодаи дурусти ҳарфи 

калонро риоя намоед. 

Мо чиро намедонем? Мо чиро омӯхтан ва фаҳмидан мехоҳем? 

___________________________________________________________________________________

___________________________________________________________________________________ 

 

    Супориши 2.2. Кори дунафара (7 дақ.). 
⮚ Бо рафиқатон оид ба ягон мавзуи писандидаатон суҳбат карда, ҷумлаҳои якдигарро ба 

шакли нутқи айнан нақлшуда нависед ва муайян кунед, ки кадом калимаҳоро бо ҳарфи калон 

навиштан лозим. 

____________________________________________________ 

 

⮚ Ба кори якдигар баҳогузорӣ намуда, хулосаи худро нависед. 

 

 

 

 

 

 Супориши 2.3. Робитаи мутақобила (5 дақ.). Дар ҷумлаҳое, ки 

рафиқатон мехонад, истифодаи ҳарфи калонро риоя намуда, ҷумлаҳоро дар 

дафтаратон нависед: 

Ман асари устод Садриддин Айнӣ - “Одина”-ро хондам. 

Қаҳрамонони асар Одина, Гулбибӣ, Бибиоиша, Арбоб Камол ва дигарон 

мебошанд. 

Устод Садриддин Айнӣ асари худро бо маҳорати баланди нависандагӣ ба қалам додааст. 

 

 

Дар нутқи айнан нақлшуда 

__________________________________________ 

Супориши 2.4. Кори гурӯҳӣ (5 дақ.). Кори худро 

дар гурӯҳи умумӣ муҳокима намуда, муқоиса 

кунед. Чаро маҳз ҳамин калимаҳоро бо ҳарфи 

калон навиштед? 

3. ХУЛОСА НАМОЕМ 

Супориши 3.1.  Кори инфиродӣ (7 дақ.). 

Аз матни “Душанбе” се калимаеро, ки бо ҳарфи калон навишта шудаанд, интихоб намоед ва 

бо истифода аз онҳо ҷумлае нависед, ки бо ҳарфи хурд навишта шаванд. 

Душанбе 

Тоҷикистон 

Ҳисор 

(Намуна: Ман фахр мекунам, ки тоҷикистонӣ ҳастам.) 

Супориши 3.2. Кори гурӯҳӣ  (5 дақ.). Кори худро дар гурӯҳҳои худ муқоиса 

намоед. Чизҳои омӯхтаатонро ҷамъбаст намуда, ҷумлаҳои зеринро пурра кунед. 

Дар матн исмҳои хос бо ҳарфи __________________ ______________________ 

Баъд аз аломати нуқта ҳарфи _______________________________________ 

Суҳбати ду нафар ҳама вақт бо ҳарфи __________________ _______________________ 

 

Супориши 3.3 . Супориши хонагӣ  (3 дақ.). Ба фикри шумо, чаро баъд аз аломати китобати 

нуқта ҳарфи калон навишта мешавад? 

⮚ Ба матни дурусти «Душанбе»  нигаред. Оѐ шумо ҳамаи калимаҳоеро, ки бо ҳарфи калон 

навишта мешаванд, муайян карда тавонистед? 

_________________________________ 

____________________________________________________________________

____________ 

⮚ Оѐ баъд аз дигар аломатҳои китобат низ бо ҳарфи калон навиштан 

дуруст аст? 

Дар хотир нигоҳ доред: Дар матн ҳар як ҷумлаи нав бо ҳарфи калон навишта мешавад. 

Инчунин, исмҳои хос, нутқи айнан нақлшуда, суҳбати ду ва ѐ чанд нафар (диалог) ҳама вақт бо 

ҳарфи калон навишта мешаванд. 

⮚ Биѐед, хулосаи худро бароварда, ҷумлаҳои зеринро пурра намоем. 

Мо дар матн баъд аз аломати нуқта аз ҳарфи  _________________ истифода мебарем. 

Тамоми исмҳои хосро бо ҳарфи______________________ менависем. 

Дар нутқи айнан нақлшуда ва муколама  сухани ҳар як шахс бо 

ҳарфи______________________ навишта мешавад. 

Ҳамаи намуди ҷумлаҳо бо ҳарфи______________________ оғоз меѐбанд. 

4. ТАТБИҚ НАМОЕМ 
Супориши 4.1. “Худам худамро месанҷам”  (5 дақ.). Дар ҷумлаҳои зерин дар истифодаи 

ҳарфи калон иштибоҳ шудааст, онҳоро ислоҳ намоед: 

ин вақт хашми арбоб қадре паст гардида, худаш ҳам аз задан бисѐр монда гардида буд. 

-як бор беақлӣ кардааст, бубахшед. 

лекин раҳимабегим ба ин орзуи худ нарасида вафот кард. 

мулло хокироҳ ба ин ҳама шӯриши арбоб ханда карда гуфт: 

-ҳамин дардатро нашӯрида гӯйӣ ҳам, мешавад. 

Ҷавобатонро бо рафиқи худ муқоиса кунед. Агар шумо ҷавобҳои гуногун дошта бошед, дар 

асоси қоидаи худ шарҳ диҳед. 

___________________________________________________________________________________

___________________________________________________________________________________

___________________________________________________________________________________

__________________________________________________________________________________ 

Супориши 4.2. Саволу ҷавоб (10 дақ.). Ба савол ва супоришҳо, ки вобаста ба   

истифодаи ҳарфи калон дар матн мебошанд, ҷавоб гардонед. Онҳоро дар гурӯҳ 

иҷро намоед. 

Кадом исмҳо бо ҳарфи калон навишта мешаванд? 

________________________________________________________________ 

Оѐ баъд аз ҳамаи аломатҳои китобат мо бо ҳарфи калон менависем? 

________________________________________________________________Чаро номи шаҳру 

деҳот ва кӯҳу дарѐҳо бо ҳарфи калон навишта мешаванд? ____________________________ 

___________________________________________________________________________________ 

 

Супориш(ҳо) барои онҳое, ки ба кумак ниѐз доранд. 

Калимаҳоеро, ки бояд бо ҳарфи калон навишта шаванд, муайян кунед. 

● Ман дар шаҳри душанбе зиндагӣ мекунам. 

● рӯзи  Душанбе шарифҷон зодрӯз дорад. 

● падари ман зокир ном дорад. 

● ҳама медонанд,ки Тоҷикон мардуми меҳмоннавозанд. 

5. МУЛОҲИЗА НАМОЕМ 
Супориши 5.1. Инкишофи нутқ (2 дақ.). 

Фикр намуда ба саволи зерин ҷавобҳои худро нависед: 

1. Вақте ки рафиқатон ѐ омӯзгор матнеро ба шумо мехонад ва аз шумо хоҳиш 

мекунад, ки аломатҳоро гузоред, шумо ба чӣ диққат медиҳед? 

____________________________________________________________________

_______________________________________________________________________

____________________ 

Он чизеро, ки  шумо омӯхтед, дар куҷо истифода бурда метавонед? 

___________________________________________________________________________________

___________________________________________________________________________________ 

 

⮚ Кӯшиш кунед, ки ба саволи калидии ин фасл ҷавоб диҳед: 

⮚ Саволи калидӣ: 
Дар кадом ҳолат ман аз ҳарфи калон истифода мебарам? 

________________________________________________________________________

___________________________________________________________________ 

 

               Кадом саволҳое ҳастанд, ки шумо то ҳол ба онҳо посух нагирифтаед? 

● …………………………………………………………………… 

● .………………………………………… 

Супориш ба хона. Аз ягон асари бадеӣ матне нависед, ки дар он ҳарфи калон дар аввал, 

мобайн ва охири ҷумла истифода шуда бошад. Сабаби бо ҳарфи калон омадани калимаҳоро шарҳ 

диҳед. 

Ҷамъбаст, баҳогузорӣ ба дониши хонандагон ва хулосабарорӣ. 

 

Тарбияткунандаи кӯдак бояд оқил, бодиѐнат, донандаи хуби масоили тарбияи 

нафс,  донандаи хуби  роҳҳои тарбияи  кӯдакон,  бовиқору  ҷиддӣ,  хушахлоқу нармхӯ, 

зирак, ҷавонмард ва поксурату поктинат бошад. 

Ибни СИНО 

МАОРИФ ВА ИҚТИСОД 

 

Шодибег ҚОДИРОВ –  

номзади илми иқтисодӣ 

 

ИСТИФОДАИ НИШОНДИҲАНДАҲОИ 

СТАНДАРТИ БАЙНАЛХАЛҚИИ МАОРИФ 
дар таҳлили омории вазъи таҳсилоти миѐна 

 

 
Системаи ин нишондиҳандаҳоро 

Конфронси умумии ЮНЕСКО моҳи 
ноябри соли 1997 дар сессияи 29-уми 
худ тасдиқ намудааст. Тавассути ин 
нишондиҳандаҳо вазъи дараҷаҳои 
гуногуни маълумот ва умуман системаи 
маорифро таҳлил кардан мумкин аст. 
Системаи нишондиҳандаҳои ТСБМ, ки 
барои таҳлили вазъи маълумоти ибтидоӣ 
ва миѐнаи пурра истифода мешаванд, аз 
гурӯҳҳои зерин иборат мебошад: 
нишондиҳандаҳои иштирок дар ҷараѐни 
маълумотгирӣ; нишондиҳандаҳои 
самаранокии дохили системаи маориф; нишондиҳандаҳои натиҷаи маълумотгирӣ; 
нишондиҳандаҳои маблағгузории системаи маориф. Барои таҳлили дастрас будани маълумот аз 
нишондиҳандаҳои меъѐри қабул ва меъѐри ҳақиқии қабул истифода менамоянд. Нишондиҳандаи 
меъѐри қабул (МҚ) барои шарҳ додани дастрасии  дараҷаи маълумот зарур буда, асосан ҳангоми 
таҳлили вазъи маълумоти ибтидоӣ истифода мешавад. Тавассути ин нишондиҳанда қобилияти 
системаи маориф оид ба таъмини имконияти дар синфи якум хондани аҳолии ба синну соли 
мактабӣ расида, андоза карда мешавад. Нишондиҳандаи мазкур ба воситаи тақсими шумораи 
онҳое, ки новобаста аз синну солашон, бори аввал ба синфи якум рафтаанд, ба шумораи аҳолие, 
ки ба синну соли мактабӣ расидаанд, ҳисоб карда мешавад: МҚ= (Nt/ Pt)*100%                    (9) 

Дар ин ҷо:  МҚ  - меъѐри қабул; 
Nt - шумораи онҳое, ки бори аввал дар соли t ба мактаб рафтаанд; 
Pt - шумораи аҳолие, ки расман дар соли таҳсили t ба синну соли мактабӣ расидаанд. 
Ҳангоми ҳисобкунии МҚ набояд фаромӯш кард, ки ба Nt  (хонандагони синфи якум) 

шумораи хонандагонеро, ки соли дуюм дар синфи якум мехонанд, набояд дохил кард. Яъне, Nt ин 

тавр муайян карда мешавад:      BNN
t

1

t
                           (10) 

Системаи маорифи давлатҳои ҷаҳон бо сохтор, тарзи ташкил ва мазмун аз 

ҳамдигар фарқ мекунанд. Новобаста аз ин, миѐни маорифи давлатҳои гуногун 

умумиятҳои зиѐде ҷой доранд. Дар таҷрибаи ҷаҳонӣ барои таҳлили вазъи системаи 

маориф ва зерсохторҳои он аз як қатор нишондиҳандаҳои оморӣ истифода менамоянд, 

ки онҳоро Институти байналхалқии омори назди Ташкилоти Созмони Милали 

Муттаҳид оид ба маориф, илм ва фарҳанг (ЮНЕСКО) ба сифати нишондиҳандаҳои 

байналхалқии таҳлили омории системаи маориф тавсия намуда, дар таҷрибаи ҷаҳонӣ 

бо номи Таснифоти стандарти байналхалқии маориф (ТСБМ-МСКО) маъмул мебошад. 

Дар ин ҷо: Nt - шумораи онҳое, ки бори аввал дар соли t ба мактаб рафтаанд;   
t

1
N - шумораи 

хонандагоне, ки бори аввал ба синфи якум қабул шудаанд; В - шумораи хонандагоне, ки дар 
синфи якум такроран таҳсил менамоянд. 

Дараҷаи баланди нишондиҳандаи меъѐри қабул, сатҳи баланди дастрас будани маълумоти 
ибтидоиро инъикос менамояд. Азбаски ҳангоми ҳисоб кардани МҚ нишондиҳандаи шумораи 
хонандагоне, ки бори аввал ба синфи якум новобаста ба синну солашон, қабул шудаанд, 
истифода карда мешавад, дараҷаи он метавонад аз 100% зиѐд бошад. Ин ҳолат аз он сабаб рух 
медиҳад, ки ба Nt метавонанд хонандагоне дохил карда шаванд, ки синну солашон аз дараҷаи 
синну соли мактабӣ гузашта ѐ ҳоло ба ин дараҷа нарасидааст. Масалан, кӯдакони 9 - сола ѐ 6 - 
солае, ки бори аввал ба мактаб рафтаанд. Сифати нишондиҳандаи меъѐри қабул аз иҷрои 
шартҳои зерин вобаста мебошад: 

Якум, маълумот оид ба аҳолӣ, ки барои ҳисобкунии ин нишондиҳанда заруранд, онҳо бояд 
ба гурӯҳи синнусолие тааллуқ дошта бошанд, ки расман ба синну соли мактабӣ расидаанд. Дуюм, 
бояд аз шумораи хонандагони синфи якум ҳатман шумораи хонандагони дар ин синф соли дуюм 
таҳсилкунанда хориҷ карда шавад. Нишондиҳандаи меъѐри ҳақиқии қабул (МҲҚ) барои шарҳ 
додани дараҷаи дастрас будани маълумот ба гурӯҳи синнусолии муайян истифода карда 
мешавад. Ин нишондиҳанда тавассути муқоисаи шумораи хонандагоне, ки ба синну соли 
мактабӣ расидаанду ба синфи якум қабул шудаанд, бо шумораи аҳолии ҳамин синну сол ҳисоб 

карда, бо фоиз ифода карда мешавад:   МҲҚ=(
t

a
N

/
t

aP ) *100%          (11) 
Дар ин ҷо: МҲҚ- меъѐри ҳақиқии қабул; 

t

a
N

 - шумораи хонандагони дар соли t ба синну соли мактабӣ расида ва ба синфи якум 
қабулшуда; 

t

a
P

 - шумораи аҳолии расман дар соли t ба синну соли мактабӣ расида  (шумораи 7 - 
солаҳо). 

Масалан, ба синфи якум 1000 нафар хонанда қабул шудаанд, ки аз онҳо 800 нафарашон 
расман ба синни мактабӣ расидаанд, яъне 7 сола шудаанд. Агар шумораи аҳолии 7 сола дар 
ноҳия 900 нафарро ташкил намояд, пас нишондиҳандаи МҲҚ чунин ҳисоб карда мешавад: 

МҲҚ = (
t

a
N

/
t

a
P

)100%=(800/900)100%=88,9% 
Дараҷаи баланди ин нишондиҳанда аз сатҳи баланди дастрас будани маълумоти ибтидоӣ ба 

аҳолии ба синну соли мактабӣ расида шаҳодат медиҳад. Дараҷаи ин нишондиҳанда агар ба 100% 
баробар шавад, пас ин маънои онро дорад, ки маълумоти умумии ибтидоӣ барои ҳамаи онҳое, ки 
расман солашон ба синни мактабӣ расидааст, таъмин шуда, дастрас мебошад. Ҳангоми 

ҳисобкунии ин нишондиҳанда маълумоти оид ба 
t

a
N

 ва 
t

a
P

 танҳо бояд маълумотеро дар бар 
гирад, ки ба гурӯҳи синнусолии муайян дахл доранд. Шумораи онҳое, ки дар як синф такроран 

мехонанд, бояд ба 
t

a
N

 дохил карда нашаванд. Бинобар ин, дараҷаи МҲҚ аз 100% набояд зиѐд 
шавад. Фарогирӣ ба таълим яке аз масъалаҳои муҳимми системаи маориф ба ҳисоб меравад. 
Барои муайян кардани дараҷаи он дар таҷрибаи байналхалқӣ аз нишондиҳандаи коэффисиенти 
умумии фарогирӣ (КУФ) истифода менамоянд ва онро коэффитсиенти умумии бақайдгирӣ низ 
меноманд. Ин нишондиҳанда қобилияти системаро оид ба фарогирии аҳолӣ ба таҳсил инъикос 
менамояд. Коэффитсиенти умумии фарогирӣ тавассути муқоисаи шумораи хонандагони дар 
дараҷаи муайяни маълумот фарогирифташуда (ба қайд гирифташуда) бо шумораи аҳолии гурӯҳи 
синнусолие, ки расман ба ҳамин дараҷаи маълумот мувофиқат менамояд, ҳисоб карда, бо фоиз 
ифода карда мешавад. 

КУФ = (Еh / Ph. a)*100%                     (12) 
Дар ин ҷо: КУФ - коэффитсиенти умумии фарогирӣ; 
Еh - шумораи фарогирифташудагон (ба қайд гирифташудагон) ба дараҷаи муайяни маълумот; 
Ph.a - шумораи аҳолии синну соли а, ки синнашон расман  ба дараҷаи маълумоти h 

мувофиқат менамоянд. 

Барои ҳисоб кардани ин нишондиҳанда маълумотро дар бобати  бақайдгирӣ дар дараҷаи 
муайяни маълумот ва оид ба шумораи аҳолии гурӯҳҳои синнусолӣ, ки ба ҳамин дараҷаи 
маълумот мувофиқат менамоянд, ҷамъ овардан зарур аст. Масалан, агар дар ноҳияи А шумораи 
ба қайд гирифташудагон дар синфҳои якум, дуюм, сеюм ва чорум 500 нафар ва шумораи аҳолии 
аз 7 то 10 сола 540 нафарро ташкил диҳад, пас КУФ= (Еh / Ph. a)*100%=(500 / 540)*100%=92,5% 
аст. 

Мувофиқи қоида, дараҷаи баланди КУФ сатҳи баланди иштироки аҳолиро дар ҷараѐни 
маълумотгирӣ ифода менамояд. Агар дараҷаи ин нишондиҳанда баробари 100% бошад, пас ин аз 
он шаҳодат медиҳад, ки система тавонистааст, дастрас будани маълумотро барои гурӯҳи синну 
соли муайян таъмин намояд. Аз ҳамин ҷиҳат ҳангоме ки КУФ аз 90% бештар мегардад, миқдори 
умумии ҷойҳо барои хонандагон ба миқдори ҷойҳое, ки барои таъмини пурраи дастрас будани 
маълумот заруранд, наздик мешавад. Норасоии нишондиҳандаи мазкур он аст, ки ҳангоми 
ҳисобкунии Еh миқдори хонандагоне, ки пеш ва ѐ баъд аз муҳлат ба мактаб рафта, ба қайд 
гирифта шудаанд, ҳатман ба назар гирифта мешавад ва ҳангоми таҳлили динамикаи ин 
нишондиҳанда ҳисоби дубора сурат мегирад. 

Нишондиҳандаи дигаре, ки барои таҳлили вазъи фарогирӣ ба таълим зарур аст, 
нишондиҳандаи коэффитсиенти ҳақиқии фарогирӣ (КҲФ) буда, тавассути тақсим намудани 
шумораи аҳолии ба қайд гирифташудаи гурӯҳи синнусолии муайяни дараҷаи муайяни маълумот 
ба шумораи аҳолии гурӯҳи синнусолие, ки ба ҳамин дараҷаи маълумот мувофиқат менамояд, 
ҳисоб карда мешавад:                     КҲФh=(Eh.a / Ph.a )*100%             (13) 

Дар ин ҷо: КҲФh - коэффитсиенти ҳақиқии фарогирӣ барои дараҷаи маълумоти h; 
Еh -  шумораи фарогирифташудагони (ба қайд гирифташудагони) гурӯҳи синну соли а аз рӯи 

дараҷаи маълумоти h; 
Ph.a -  шумораи аҳолии синну соли а, ки синнашон расман ба дараҷаи маълумоти h 

мувофиқат менамоянд. 
Фарз кардем, ки дар мисоли дар боло овардашуда аз шумораи ба қайд гирифташудагон дар 

синфҳои якум, дуюм, сеюм ва чорум (500 нафар) 20-нафарашон 6-сола, 15 нафарашон 11-сола 
мебошанд. Пас, Eh,a ва КҲФh чунин ҳисоб карда мешаванд: Eh. a = 500-20-15=465 

КҲФh= (465/540)*100%=86,1% 
Дараҷаи баланди нишондиҳандаи КҲФh аз сатҳи баланди иштироки аҳолии синну соли 

мактабӣ дар ҷараѐни маълумотгирӣ шаҳодат медиҳад. Тамоили афзоиши онро ҳамчун 
нишондиҳандаи рушди иштирок дар дараҷаи муайяни маълумот фаҳмидан мумкин аст. Фарқи 
байни нишондиҳандаҳои КУФ ва КҲФh шумораи хонандагонеро ифода менамояд, ки аз ин 
гурӯҳи синнусолӣ ѐ хурдтаранд ѐ калонтар (дар мисоли мо 20 ва 15 нафар). Агар КУФ аз 100% 
камтар бошад, пас қисмати боқимонда, яъне он қисме, ки барои 100% шудан намерасад, 
шумораи кӯдаконеро нишон медиҳад, ки ба ин ѐ он дараҷаи маълумот дохил нашудаанд ва ба 
қайд низ гирифта нашудаанд. 

КУФ - КҲФh = 92,5% - 86,1% = 6,4% 
Бояд дар назар дошт, ки дараҷаи КҲФh набояд аз 100% зиѐд шавад. Дар сурати аз 100% зиѐд 

шудани дараҷаи ин нишондиҳанда маълумоти ибтидоии ҷамъовардашуда нодурустанд.  Агар 
ҳангоми таҳлил зарурати муайян намудани иштироки ҳар як гурӯҳи синнусолӣ дар ҷараѐни 
таълим ба вуҷуд ояд, пас аз коэффисиенти фарогирии синнусолӣ метавон истифода намуд, ки 

тавассути формулаи зерин ҳисоб карда мешавад:  КФC= (Еa
t
 / Pa

t)100%            (14) 
Дар ин ҷо: КФC - коэффисиенти фарогирии синнусолӣ; 

Еa -  шумораи аҳолии фарогирифташудаи гурӯҳи  синнусолии а, дар соли таҳсили t; 

Ph,a -  шумораи аҳолии гурӯҳи синнусолии а, дар соли таҳсили t; 

Дараҷаи баланди ин нишондиҳанда сатҳи баланди иштироки аҳолии синну соли муайянро 

нишон медиҳад. Агар дараҷаи нишондиҳандаи КФC аз 100% камтар бошад, пас фарқи бузургии 

байни ин нишондиҳанда ва 100% ҳиссаи аҳолии фарогирифтанашудаи гурӯҳи синнусолии 

муайянро ташкил менамояд. Дар дохили системаи маориф ҳаракати хонандагон, яъне ҷараѐни 

гузариш аз як синф ба синфи дигар ба вуҷуд меояд. Масалан, як қисми хонандагони синфи якум 

ба синфи дуюм мегузаранд, қисмати дигар дар синфашон монда, такроран таҳсил менамоянд ва 

қисмати дигар хонишро бо сабабҳои фавт, ҳиҷрати берунӣ ѐ хоҳиши худ тарк менамоянд. 

Азбаски ин ҳаракати хонандагон дар дохили система ба вуҷуд меояд, омӯзиши ҷиҳатҳои 

миқдории он имконият медиҳад, ки ба самаранокии дохилии кори система баҳо дода шавад. 

Барои баҳодиҳии самаранокии дохилии фаъолияти система дар таҷрибаи ҷаҳонӣ як қатор 

нишондиҳандаҳо, аз қабили коэффисиенти такроршавии хониш (второгодники), коэффисиенти 

гузариш аз синф ба синф ва коэффисиенти тарк намудани хониш (покидающий)-ро истифода 

менамоянд. Нишондиҳандаи коэффитсиенти такроршавии хониш (r) барои баҳисобгирии 

шумораи хонандагоне, ки такроран таҳсил менамоянд, инчунин, барои баҳисобгирии таъсири 

такроршавии хониш ба дигар нишондиҳандаҳои омории системаи маориф истифода карда 

мувофиқи формулаи зерин ҳисоб карда мешавад: 
t

i

1t

i
E/Rr


              (15) 

дар ин ҷо: rt - коэффиситенти такроршавии хониш; 
1t

i
R



 - шумораи хонандагоне, ки такроран дар синфи i дар соли таҳсили t+1 мондаанд; 
t

i
E

 – шумораи хонандагоне, ки дар синфи i дар соли  таҳсили t таҳсил менамуданд. 

Бузургии ин нишондиҳандаро тавассути фоиз низ ифода намудан мумкин аст. Дар ин сурат 

формулаи ҳисобкунии ин нишондиҳанда чунин шаклро мегирад: 
1

( / )
t t

i ir R E



100%                      (16) 

Дар асл коэффисиенти такроршавии хониш бояд ба сифр майл намояд. Дараҷаи баландтари 

ин нишондиҳанда аз мавҷудияти масоили ҷиддӣ дар дохили система дарак медиҳад. Ҳангоми 

ҳисобкунии ин нишондиҳанда бояд аз як қатор иштибоҳҳо канорагирӣ намуд. Ин иштибоҳҳо дар 

ҳолатҳои зерин рух медиҳанд: 

- агар маълумоти ҷамъовардашуда оид ба шумораи аслии хонандагони синфҳо ва шумораи 

такроран таҳсилкунандагон нодуруст бошанд; агар фарқ байни такроран таҳсилкунандагон ва 

шумораи нав ба синф дохилшавандагон гузошта нашуда бошад. 

Коэффисиенти гузариш аз синф ба синф қобилият ва самаранокии дохилии системаро ифода 

намуда, тавассути формулаи зерин ҳисоб карда мешавад:
t

i

1t

1i

t
E/Pp




                     (17).   

Дар ин ҷо:  p t- коэффисиенти гузариш аз синф ба синф; 

P 
i+1 - шумораи онҳое, ки аз як синф ба синфи дигар гузаштаанд; 

t

i
E

 - шумораи хонандагоне, ки дар синфи i дар соли таҳсили t  таҳсил менамуданд. 

Агар бузургии ин нишондиҳандаро тавассути фоиз ифода намоем, пас формула шакли 

зеринро мегирад:         pt= (Pi+1 / Ei
t)·100%                                 (18) 

Майли бештари ин нишондиҳанда ба 100% аз дараҷаи баландтари нигоҳдории хонандагон 

дар система хабар медиҳад. Хусусан, дараҷаи баландтари ин нишондиҳанда барои синфи 5-ум 

таъмини дараҷаи бештари маълумотнокиро инъикос менамояд. Коэффитсиенти тарк намудани 

таҳсил ҳиссаи онҳоеро, ки таҳсилро тарк кардаанд, нишон дода, барои ѐфтани шумораи ин 

хонандагон кумак менамояд. Ин коэффисиент тавассути формулаи зерин ҳисоб карда мешавад: 
t

i

1t

i

t
E/Dd




            (19) 

дар ин ҷо: dt - коэффисиенти тарк намудани хониш; 
1t

i
D



 - шумораи хонандагоне, ки синфи 1 -ро дар соли таҳсили t+1 тарк намудаанд; 

Ei
t – шумораи хонандагоне, ки дар синфи i дар соли таҳсили t таҳсил менамуданд. 

Бузургии ин нишондиҳандаро тавассути фоиз низ ифода намудан мумкин аст. Дар ин сурат 

формулаи ҳисобкунии ин нишондиҳанда чунин шаклро мегирад: 
1

( / )
t t t

i id D E



·100          (20) 

Азбаски ҳосили ҷамъи коэффитсиентҳои такроршавии хониш, гузариш аз синф ба синфи 

дигар ва коэффисиенти тарки таҳсил ба як воҳид баробар мебошанд, dt –ро тавассути ду 

коэффитсиенти аввала низ ѐфтан мумкин аст, яъне:  rt +pt+ dt=1. Аз ин ҷо: dt=1-rt-pt. 

муовини директор оид ба илм ва таълими 

Институти масъалаҳои об, гидроэнергетика ва экологияи 

Академияи миллии илмҳои Тоҷикистон 

 

ГАРМШАВИИ ГЛОБАЛИИ ИҚЛИМ БОИСИ 

КОҲИШЁБИИ БОСУРЪАТИ ПИРЯХҲОСТ 
 

 
Маҳз бо назардошти ҳамин нукта 

Асосгузори сулҳу ваҳдати миллӣ – 
Пешвои миллат, Президенти Ҷумҳурии 
Тоҷикистон, муҳтарам Эмомалӣ Раҳмон 
зимни суханронии хеш дар мулоқоти 
якуми Панели сатҳи баланд оид ба 
масъалаҳои об ва иқлим, ки моҳи марти 
соли 2021, дар сиғаи видеоконференсия 
баргузор гардид, оид ба таъсири манфии 
тағйирѐбии иқлим ба ҳолат ва дурнамои 
пиряхҳои ноҳияҳои кӯҳсор, чунин 
ибрози андеша намуданд: «Мусаллам 
аст, ки тағйирѐбии иқлим, пеш аз ҳама, 
аз ҳисоби таъсиррасонӣ ба захираҳои об 
ба ҳаѐти ҳаррӯзаи мо дигаргунӣ ворид 
менамояд. Аз дидгоҳи мо яке аз нишондиҳандаҳои асосии раванди мазкур ин обшавии босуръати 
пиряхҳо дар натиҷаи гармшавии глобалӣ мебошад. Мутаассифона, имрӯзҳо мо босуръат об 
шудани яхро дар Арктика, Антарктида ва Гренландия мушоҳида менамоем. Ҳамчунин, 
тағйироти ҷиддӣ дар пиряхҳои воқеъ дар хушкӣ низ ба амал омада истодаанд». 

Ҳақ ба ҷониби Президенти Ҷумҳурии Тоҷикистон, муҳтарам Эмомалӣ Раҳмон аст, зеро 
мувофиқи мушоҳидаҳои олимону коршиносон коҳишѐбии зиѐд пиряхҳо дар қаторкӯҳҳои арзҳои 
муътадил ва тропикӣ, аз қабили Тиѐншон, Помир, Ҳимолой, Қафқоз, Алп, Кордилер ва Анд ба 
назар мерасад. Масалан, тибқи ҳисоботи «Баҳодиҳии Ҳимолой дар Ҳиндукуш» (соли 2019), ки 
натиҷаҳои тадқиқоти маҷмуии глятсиологиро (яхшиносӣ) фаро мегирад, то интиҳои асри XXI аз 
се ду ҳиссаи пиряхҳои минтақа нобуд мешаванд. Маврид ба зикр аст, ки ин ҳисобот пас аз 
гузоришҳои гурӯҳи коршиносони байниҳукуматӣ оид ба тағйирѐбии иқлим нахустин пажӯҳиши 
бонуфузи байналмилалӣ буда, натиҷаи фаъолияти муштараки панҷсолаи зиѐда аз 350 муҳаққиқу 

Яке аз мушкилоти ҷаҳони муосир, тағйирѐбии иқлим буда, на танҳо ба соҳаҳои 

фаъолияти инсон, балки ба флора ва фаунаи Замин низ таъсири манфӣ мерасонад. 

Таъсири манфии тағйирѐбии иқлим боиси вайроншавии низоми табиати сайѐра 

гардида, ба пайдоиши мушкилоти дигар низ мусоидат мекунад.  Тағйирѐбии иқлим ба 

пиряхҳо, майдонҳои яхистон ва барфҳои доимӣ, алалхусус, ноҳияҳои кӯҳсор таъсир 

намуда, динамикаи экосистемаи ин минтақаҳоро халалдор кардааст. Ҳарчанд таъсири 

манфии тағйирѐбии глобалии иқлим дар манотиқи мухталифи Замин ба таври гуногун 

ба назар мерасад, вале дар раванди мазкур аз ҳама бештар ноҳияҳои кӯҳсор осеб 

мебинанд. 

коршинос аз 22 кишвар ва узви 185 созмон мебошад. Аз ин рӯ, ҳисоботи «Баҳодиҳии Ҳимолой 
дар Ҳиндукуш» боэътимод буда, мувофиқи пешгӯии он раванди обшавии пиряхҳои Ҳимолойро, 
ки манбаи муҳимми об барои ~250 млн нафар аҳолии навоҳии кӯҳӣ ва 1,65 млрд нафар сокинони 
водию ҳамвориҳои минтақа мебошанд, ҳатто ҳадафи ниҳоии Созишномаи иқлимии Париж, яъне 
маҳдуд кардани гармшавии глобалӣ то 1,5°С, боздошта наметавонад. Аз ин ҷо бармеояд, ки  
афзоиши ҳарорат боиси обшавии пиряхҳо гардида, агар гармшавии глобалӣ ва партови газҳои 
гулхонаӣ бо суръати кунунӣ идома ѐбанд,   ҳарорат дар Ҳимолой то соли 2100 метавонад то 
4,4°С гарм шавад. 

Тибқи арзѐбиҳои навин дар кӯҳҳои баланди Осиѐ пиряхҳо метавонанд, ки нисбат ба 
ҳолатҳои интизорӣ зудтар нобуд шаванд. Яъне, то солҳои 2060-ум пиряхҳои Ҳимолой, Тибет ва 
кӯҳсори Осиѐи Марказӣ нисфи ҳаҷми худро аз даст медиҳанд. Зеро пажӯҳишгарон тағйирѐбии 
ғафсии яхҳои Ҳимолойро барои ду давра (солҳои 1975-2000 ва 2000-2016) аз ҷиҳати миқдорӣ 
арзѐбӣ намуда, мушоҳида карданд, ки агар дар давраи аввал пиряхҳо ҳар сол 22 см (± 0,13) бо 
эквиваленти об кам мешуданд, дар давраи дуюм ин қимат соли то 43 см (± 0,14) афзоиш ѐфтааст. 
Илова бар ин, натиҷаи тадқиқоти илмӣ нишон медиҳанд, ки вусъат ѐфтани обшавии пиряхҳои 
минтақаро метавон бо гармшавии глобалии иқлим маънидод кард. Аз рӯйи маълумоти 
шабакаҳои обуҳавосанҷии минтақа ҳарорати ҳаво аз соли 2000 то соли 2016 назар ба фосилаи 
солҳои 1975-2000 ба андозаи 1,4°С баланд шудааст. Аз ин ҷо, вобастагии (коррелятсия) байни 
афзоиши ҳарорати ҳаво ва суръати обшавии пиряхҳо ба таври равшан аѐн аст. Дар умум, аз соли 
1975 инҷониб пиряхҳои Ҳимолой 28% коҳиш ѐфтаанд. Ҳолат ва дурнамои пиряхҳо дар ноҳияҳои 
кӯҳсори тропикӣ, аз ҷумла, қаторкӯҳҳои Анд (Амрикои Ҷанубӣ) низ нигаронкунанда мебошад. 
Дар доираи Конференсияи 24-уми (COP24) Конвенсияи қолабии СММ оид ба тағйирѐбии иқлим 
(2-14.12.2018, Лаҳистон), Атласи пиряхҳо ва захираҳои оби Анд, ки аз ҷониби Идораи СММ оид 
ба масоили илм, маориф ва фарҳанг (UNESCO) ва Маркази иртибототи экологии GRID-Arendal 
(Норвегия) таҳия карда шуд, муаррифӣ гардид ва мушкилоти мазкурро бозгӯ намуд. Тибқи 
маълумоти атлас, агар обшавии пиряхҳои Анд ба суръати имрӯз идома ѐбад, он гоҳ баъзе аз 
пиряхҳои минтақаҳои тропикии ин системаи кӯҳӣ то интиҳои асри ҷорӣ аз 78% то 97%-и ҳаҷми 
худро гум мекунанд. Бинобар тағйирѐбии глобалии иқлим аксар пиряхҳои минтақаи мазкур 
давоми даҳсолаҳои охир коҳиш ѐфта, ҳолати нисбатан ногувор дар ноҳияҳои тропикии Андҳо ба 
мушоҳида мерасад. Масалан, дар кишваре (Перу), ки миқдори зиѐди пиряхҳои манотиқи 
тропикии Анд маҳз дар он ҷо воқеанд, давоми даҳсолаи охир бо суръати баланд ақибнишинӣ 
намудаанд. 

Вазъи аз ҳама мураккабу нигаронкунанда дар Венесуэла ба назар расида, обшавии босуръати 
пиряхҳои Боливия ҳанӯз аз солҳои 80-уми асри пор ба қайд гирифта шудааст, яъне дар ин 
манотиқ баъзе пиряхҳо аз се ду ҳиссаи массаи худро коҳиш додаанд. Дар Чили ва Аргентина низ 
суръати обшавии пиряхҳое, ки дар Патагония ва Замини оташ воқеъ гардидаанд, вусъат ѐфтааст. 
Давоми 50 соли охир обшавии босуръати пиряхҳои Эквадор мушоҳида шуда, мувофиқи ангораҳо  
ки дар Колумбия то соли 2050 танҳо пиряхҳои бузурге боқӣ мемонанд, дар қуллаҳои 
баландтарин воқеъ гардидаанд. Ҳолати мазкур бинобар сабаби афзоиши солонаи ҳарорати 
миѐнаи ноҳияҳои тропикии системаи кӯҳии Анд (Колумбия, Эквадор, Перу ва Венесуэла) боз 
ҳам ташвишовар мегардад. Зеро далелҳои метеорологӣ нишон медиҳанд, ки давоми садсолаи 
охир дар кишварҳои болозикр ҳарорати миѐнаи ҳаво қариб 0,8°С афзуда, дар охири асри XXI 
метавонад боз 2-5°С боло равад. Зиѐда аз ин, тибқи ангораҳои иқлимӣ ҳарорати миѐнаи ҳаво дар 
ноҳияи ҷанубии Анд дар ҳудуди 1-7°С меафзояд. 

Аз таҳлили муқоисавии раванди обшавии пиряхҳои ду системаи кӯҳии (Ҳимолой ва Анд) ду 
қитъаи аз ҳам дури олам – Осиѐ ва Амрико бармало мегарад, ки тағйирѐбии глобалии иқлим ба 
ҳолати пиряхҳои тамоми ноҳияи кӯҳсор таъсироти манфӣ дошта, раванди обшавии онҳоро сол аз 
сол афзоиши мебахшад. Ин дар ҳолест, ки тибқи пешбиниҳои коршиносон, агар ҳарорат 2°С 
афзоиш ѐбад, 2 млрд.  аҳолии кураи арз аз норасоии шадиди об азият мекашанд ва дар сурати 3°С 
афзудани ҳарорат 3 млрд нафар  ба мушкилоти гуногун рӯ ба рӯ мегарданд. Аз ин ҷо равшан аст, 
ки ҳар қадаре иқлим тағйир ѐбад, ҳамон қадар мушкилоти марбут ба об печида мегардад ва 
миқдори обхезию тӯфонҳо меафзояд. Мисол, мувофиқи маълумоти олимони Донишгоҳи 

Вашингтон (ИМА), агар солҳои 80-уми асри XX дар сатҳи сайѐра соле ба ҳисоби миѐна 100-120 
ҳодисаю офати табиӣ рух медод, аз соли 2000-ум ин ҷониб миқдори тӯфон, обхези ва дигар 
офатҳои табиӣ ҳамасола 5 маротиба зиѐд шудааст. Мусаллам аст, ки аз ин офатҳои табиӣ пеш аз 
ҳама хоҷагии деҳот зарар мебинад, яъне афзоиши чунин офатҳо ба камшавии маҳсулот ва 
озуқаворӣ оварда мерасонад. 

Пиряхҳои гармтарин қитъаи сайѐра – Африқо бошад, дар раванди обшавии босуръат қарор 
дошта, мувофиқи гузориши Созмони ҷаҳонии обуҳавошиносӣ пиряхҳои ҳар се минтақаи асосии 
яхистони он – Кения (Кения), Килиманҷаро (Танзания) ва Рвензори (Уганда) то соли 2040 
эҳтимолан аз байн раванд, зеро гармшавии иқлим дар ин қитъа нисбат ба суръати миѐнаи 
гармшавии Замин тезтар рух медиҳад. Ба андешаи мутахассисон, айни ҳол суръати ақибнишинии 
пиряхҳои кӯҳсори Африқо аз суръати миѐнаи обшавии пиряхҳои дигар ноҳияҳои кӯҳии сайѐра 
калон буда, тибқи пешгӯйиҳо пиряхҳои Кения назар ба пиряхҳои Рвензори ва Килиманҷаро 10 
сол пештар об мешаванд. Ҳамчунин, коршиносони Созмони ҷаҳонии обуҳавошиносӣ гармшавии 
иқлимро дар Африқо арзѐбӣ намуда, иттилоъ медиҳанд, ки давоми 30 соли охир тамоюли 
гармшавӣ дар ин қитъа назар ба ду давраи сисолаи қаблӣ (1931-1960 ва 1961-1990) бештар 
афзудааст. Илова бар ин, суръати баландшавии сатҳи уқѐнусҳои Ҳинд ва Атлантика дар 
соҳилҳои Африқо аз нишондиҳандаи миѐнаи ҷаҳонӣ зиѐд буда, чунин ҳолат шиддатѐбии 
ҳодисаҳои фавқулоддаи гидрометеорологиро тақвият мебахшад. Коҳишѐбии низ босуръати 
пиряхҳо дар навоҳии қутбӣ – Арктика ва Антарктида мушоҳида мешавад. Мувофиқи ҳисобҳои 
олимони глятсиолог (яхшинос) давоми 50 соли охир Уқѐнуси Яхбастаи Шимолӣ аз рӯйпӯши 
яхин комилан озод мешавад. Ҳамзамон бо обшавии пиряхҳои Қутби шимол, яке аз ҳодисаҳои 
марбут ба обшавии пиряхҳо дар Қутби ҷануб, ки олимонро ба ташвиш оварда аст, обшавии 
яхпораи «Pine Island» (Антарктида) мебошад. Тибқи мушоҳидаҳои олимони Донишгоҳи Лидс 
(Британия) яхпораи аз ҳама азими Антаркида бо суръати  бениҳоят баланд об шуда истодааст. 
Агар ба маълумоти солҳои қабл назар намоем, обшавии яхпораи «Pine Island» 16 метр/сол ба 
қайд гирифта шудааст, вале мувофиқи нишондодҳои ахир он соле то 90 метр/сол коҳиш ѐфтааст. 

Ҳамин тавр, аз таҳлилу муқоисаи далелҳои болозикр аѐн мегардад, ки пиряхҳои тамоми 
ноҳияҳои яхистони замин дар раванди таназзул қарор доранд ва омили асосии он гармшавии 
глобалии иқлим ҳисобида мешавад. Маҳз ҳамин буҳрони глятсиологӣ ва хатари пайомадҳо аз 
обшавии босуръати пиряхҳо дар тамоми манотиқи кураи арз Президенти Ҷумҳурии Тоҷикистон, 
муҳтарам Эмомалӣ Раҳмонро ҳамчун ташаббускори ғояҳои ҷаҳонии обу иқлим водор намуд, ки 
ҷиҳати пешгирӣ аз ин мушкилот дар сатҳҳои миллию байналмилалӣ тадбирҳои мушаххасу 
саривақтиро пешбарӣ намоянд. Зеро таъсири манфии иқлим дар Осиѐи Марказӣ, алалхусус, дар 
Тоҷикистон, пеш аз ҳама, дар шакли кам шудани миқдори боришот дар фасли тобистон, 
зиѐдшавии рӯзҳо бо ҳарорати аз меъѐр баланд ва чангу ғубор  инчунин, обшавии босуръати 
пиряхҳо – сарчашмаи асосӣ ва ҷузъи муҳимми ғизодиҳии дарѐҳои ҳавзаи баҳри Арал мушоҳида 
мешавад. Минтақаи Осиѐи Марказӣ, махсусан, ҳудуди Тоҷикистон, ки яке аз манотиқи ба 
тағйирѐбии иқлим осебпазир мебошад, бинобар афзоиши ҳарорати ҳаво, кам шудани миқдори 
боришот ва тағйир ѐфтани амплитудаи дигар бузургиҳои метеорологӣ захираи пиряхҳо коҳиш 
ѐфта истодааст. Дар муқоиса ба раванди обшавии пиряҳои дигар навоҳии кӯҳӣ бо вазъи кунунию 
нигаронкунандаи пиряхҳои Тоҷикистон, Пешвои миллат хеле дақиқ мефармоянд, ки «Вазъи ба 
ин монанд дар пиряхҳои Помир низ ба вуҷуд омада истодааст. Обшавии бузургтарин пиряхи 
воқеъ дар хушкӣ дар Тоҷикистон намунаи возеҳи ин гуфтаҳо мебошад. Ман пиряхи Федченкоро, 
ки зиѐда аз 75 километр дарозӣ дорад, дар назар дорам». 

Албатта, бузургтарин пиряхи минтақа ва калонтарин пиряхи кӯҳию водигии ҷаҳон – 
Федченко, айни замон зери таъсири ҷиддии гармшавии иқлим қарор дорад. Зимни тадқиқот 
муайян карда шудааст, ки давоми солҳои 1976-1991 дар қисми поѐнии пирях 15 м ва аз соли 1976 
то соли 1980 дар давоми як сол 2,3 м фурӯ нишаста, баъдтар фурӯнишинӣ камтар гардидааст ва 
дар давоми як сол ба 0,5 м расидааст. Агар соли 1979 ғафсии забони пиряхи Федченко ба 40-50 м 
баробар буд, соли 1998 ҳамагӣ  20-25 метрро ташкил додааст. Дар баробари ин, тағйирѐбии 
иқлим ба пиряхҳои нисбатан хурд таъсири ҷиддӣ дошта, ҳолати онҳоро боз ҳам хароб намудааст. 
Мисол, мувофиқи пажӯҳиши олимони тоҷик майдони пиряхи №583, дар ҳавзаи дарѐи Мурғоб 

нисбат ба феҳристи соли 1976 ба андозаи 0,17 км2 ва то соли 2018 ба миқдори 0,28 км2 коҳиш 
ѐфтааст. Натиҷаи ченкуниҳо нишон медиҳанд, ки дарозии пирях давоми солҳои 1976-2018 ба 
ҳисоби миѐна 139 м кӯтоҳ шуда, дар минтақаи пирях давоми ин солҳо ҳарорати ҳаво 0,9°С 
баланд ва миқдори боришот 23,1 мм (28%) коҳиш ѐфтааст. 

Дар маҷмуъ, аз далелҳои овардашуда ва натиҷаҳои илмӣ равшан мегардад, ки тағйирѐбии 
иқлим ба пиряхҳои тамоми ноҳияҳои яхистони сайѐраи Замин, аз ҷумла, Ҷумҳурии Тоҷикистон 
таъсири манфии амиқ дорад. Дар ду даҳсолаи садаи XXI дар натиҷаи гармшавии глобалии иқлим 
обшавии пиряхҳо мушоҳида гардида, ҷиҳати пешгирӣ аз он дар кишвари мо ҳанӯз соли 2009 
«Барномаи давлатии омӯзиш ва ҳифзи пиряхҳо дар Тоҷикистон барои солҳои 2010-2030» ба 
тавсиб расидааст. Барои амалан роҳандозӣ шудани барномаи мазкур Ҳукумати Ҷумҳурии 
Тоҷикистон 25 миллиону 367 ҳазор сомонӣ ҷудо намудааст. Ин ҳама таваҷҷуҳи бевоситаи 
Президенти Ҷумҳурии Тоҷикистон, муҳтарам Эмомалӣ Раҳмон доир ба ҳалли мушкилоти 
глобалии экологӣ, махсусан. тағйирѐбии иқлим, норасоии оби нӯшокӣ ва ҳифзи пиряхҳо 
мебошанд. Зеро мушоҳидаҳои метеорологӣ, натиҷаи тадқиқот ва далелҳои илмӣ нишон 
медиҳанд, ки тағйирѐбии иқлим воқеан ҳам яке аз умдатарин мушкилоти ҷаҳонӣ боқӣ мемонад. 
Маҳз бо назардошти мушкилоти мавҷуда, Асосгузори сулҳу ваҳдати миллӣ  Пешвои миллат, 
Президенти Ҷумҳурии Тоҷикистон, муҳтарам Эмомалӣ Раҳмон иқдоми навбатии ҷаҳонии худро, 
ки бевосита ба масъалаи пиряхҳо равона гардидааст, пешкаши ҷомеаи ҷаҳонӣ гардониданд. Чун 
иқдоми мазкур, ба монанди дигар ташаббусҳои қаблӣ, дар асоси далелҳои мушаххасу дақиқи 
илмӣ рӯйи кор омада ва ба самти ҳалли яке аз мушкилоти глобалӣ равона гардидааст, дар асоси 
ташаббуси панҷуми Пешвои миллати тоҷик, Созмони Милали Муттаҳид зимни баргузории 
иҷлосияи 77-ум санаи 14 декабри соли 2022 қатъномаи навбатиеро таҳти унвони «Соли 2025 – 
Соли байналмилалии ҳифзи пиряхҳо» бо иттифоқи оро қабул намуд. Иқдоми навбатии Пешвои 
маҳбуби миллат, муҳтарам Эмомалӣ Раҳмон бо пуштибонии 154 кишвари узви СММ пазируфта 
шуд. Қабули чунин як Қатъномаи муфид боиси ифтихору сарфарозии ҳамаи мо, тоҷикону 
тоҷикистониѐн маҳсуб мешавад. Зеро дар асоси қатъномаи мазкур пешниҳодҳои дигари 
ироашудаи Президенти Ҷумҳурии Тоҷикистон аз ҷониби кишварҳои узви СММ дастгирӣ ѐфтанд, 
аз ҷумла: 

• Эълон гардидани 21 март ҳамчун Рӯзи байналмилалии ҳифзи пиряхҳо; 
• Дар назди СММ таъсис додани Фонди боварии байналмилалӣ барои саҳмгузорӣ ба ҳифзи 

пиряхҳо; 
• Дар соли 2025 доир намудани Конфронси байналмилалӣ оид ба ҳифзи пиряхҳо дар шаҳри 

Душанбе. 
 

 

 

 

ҲАМА ОБ

Хати сарнавишти Замин аст об, 

Ки бе он шавад гум ба кас сарҳисоб. 

Зи ҳар қатра обу зи ҳар зарра хок, 

Раҳидаст олам зи доми ҳалок. 

Кӯҳ аст об, дорад сафои сиришт, 

Биѐбон бигардад аз он чун биҳишт. 

Дили санг нармӣ биѐбад зи об, 

Ҳамоҳанг гарданд дар осиѐб. 

Зи об аст охир чаман хандарез, 

Гиѐҳу гул астӣ аз он мушкбез. 

Занад наъра тундар ба бурҷи фалак, 

Заминро зи борон расонад дарак. 

Ба ҳар риштаборон биѐбони реш 

Ту гӯӣ бидӯзад гиребони хеш... 

Зи об аст инсон гаҳи дар ҷанин, 

Вагарна надорад садояш танин. 

Тану ҷони одам кунад гуфтугӯ, 

Ки бе об набвад ба кас рангу рӯ. 

Дилу дида равшан ҳамин об кард. 

Заминро ба дунѐ замин об кард. 

Нафас дар ҳисобу қадам дар ҳисоб, 

Ҳама об, обу ҳама об, об! 

Давлат САФАР 

ФИЗИКА 

 

Азмиддин УБАЙДОВ - 

омӯзгор аз ноҳияи Мастчоҳ 

 

КОРКАРДИ МЕТОДИИ НАҚШАИ ДАРС 
 

Мавзуъ: Муайян кардани коэффитсиенти кори фоиданоки 

ҳамвории моил тибқи муносибати босалоҳият 
 
Муносибати босалоҳият дар таълим 

омӯзгоронро водор месозад, ки бо истифода аз 
шаклу усулҳои замонавии таълиму тарбия 
хонандагонро ҳаматарафа ба зиндагӣ омода 
намоянд, зеро ҷомеаи имрӯза шогирдони 
ботаҷриба, дорои қобилияти ҳалли проблемаҳои 
мураккаби ҳаѐтӣ ва ҷавобгӯ ба талаботи бозори 
меҳнатро аз мактабу маориф интизор аст. Дар 
замони татбиқи муносибати босалоҳият ба таълим 
ташкилу гузарондани дарси кори лабораторӣ, ки 
муҳимтарин ҷузъ дар омӯзиши фанни физика 
маҳсуб меѐбад, хеле зарур буда, омӯзгор тавассути 
проблемагузорӣ, саволу ҷавоб ва диққат додан ба тартиби дурусти иҷрои машқу риояи қатъии 
техникаи бехатарӣ дарсашро пурсамар мегузаронад.  Корҳои лабораторӣ имкон медиҳанд, ки 
донишҳои назариявӣ ба амалия алоқаманд карда шаванд. Ҳадаф аз ташкили корҳои лабораторӣ 
дар амал татбиқ кардани донишҳои омӯхташуда мебошад. Тавассути корҳои амалӣ ва лабораторӣ 
донишҳои назариявии азхудкардашуда боз ҳам мустаҳкам гашта, моҳият, мақсад ва мазмуни 
мавзуъро мефаҳманд. Корҳои лабораторӣ – манбаи дониш, методи таълиму воситаи аѐният 
мебошанд ва бо мақсадҳои зайл ташкил ва гузаронда мешаванд: а) дар хонандагон ташаккул 
додани маҳорати мушоҳида ва маънидод кардани ҳодисаҳо, чен кардани бузургиҳо: 

б) шинос кардани хонандагон бо сохт ва амали асбобҳо; 
в) ба хонандагон омӯхтани санҷиши қонунҳо дар амал; 
г) муайян кардани доимиҳо; 
ғ) ташаккул додани фарҳанги гузаронидани озмоишҳо, бо асбобу дастгоҳҳо ва ғайра. 
Дар ин суҳбат омӯзгор тарзи истифодаи таҷҳизотро фаҳмонда, амали онҳоро нишон медиҳад 

ва диққати хонандагонро ба хатоҳое, ки рӯй доданашон аз эҳтимол дур нест, усули бартараф 
кардани онҳо, инчунин, риояи қоидаҳои техникаи бехатарӣ ҷалб мекунад. Ба сабаби он ки 
хонандагони соли аввали таҳсил доир ба иҷрои корҳои лабораторӣ маҳорату малакаи заруриро 
надоранд, суҳбати муқаддимавӣ батафсил мегузарад, инчунин, тарзи тайѐр кардани ҳисобот низ 
фаҳмонда мешавад. Минбаъд барои мустақилияти хонандагонро зиѐд кардан, дар суҳбати 
муқаддимавӣ танҳо мақсади корро шарҳ дода, иҷрои онро ба худи хонандагон вогузоштан лозим 
аст. Ҳангоми суҳбати муқаддимавӣ таҷҳизот бояд рӯйи мизи кории хонандагон мавҷуд бошад, 
зеро дар идомаи суҳбат хонандагон нишондодро, ки дар навиштаҷоти кори лабораторӣ мавҷуд 
аст ба роҳбарӣ гирифта, ба иҷрои мушоҳида ва ченкуниҳои зарурӣ сар мекунанд.   Натиҷаҳои 
мушоҳида, озмоиш, ченкуниҳоро хонандагон дар дафтари худ қайд карда, аз рӯйи он ҳисобот 
менависанд. Дар ҳисоботи кор аксар вақт рақам ва номи кор, таърихи иҷрои он, мақсад, баѐни 
мухтасари назариявӣ, принсип ва тарзи амали дастгоҳ ва нақшаи он, ҷадвали натиҷаҳо, 
формулаҳо, инчунин, ҳисоб кардани хатоҳо ва хулосаҳо дохил карда мешаванд. Ҳангоми 
ҷамъбаст ва баҳогузорӣ дар тахтаи синф кори якчанд гурӯҳ (ду ѐ се хонанда якҷоя кор 
мекунанд)-ро навишта, хатоҳои мутлақро муайян мекунанд ва натиҷаро бо қиматҳои ҷадвалӣ 

муқоиса намуда, ба хонандагон таклиф карда мешавад, ки ҳисоботи худро санҷида, 
хатоҳояшонро ѐбанд. Баҳо барои иҷрои кори лабораторӣ дар дафтари хонандагон ва журнали 
синф гузошта мешавад. Ҳангоми баҳогузорӣ омӯзгор савияи дониши хонандагон (грамматикӣ, 
математикӣ, графикӣ ва ғайра)-ро низ ба эътибор мегирад. Хонандагоне, ки аз кори лабораторӣ 
баҳои ғайриқаноатбахш гирифтаанд, корро такроран иҷро мекунанд. 

Дар нигоштаи хеш мо нақшаи намунавии дарсиеро овардаем, ки ба кори лабораторӣ доир ба 
Муайян кардани коэффитсиенти кори фоиданокии ҳамвории моил мебошад. 

Tаърихи рӯз: 16 майии соли 2023 
Мавзуъ: Муайян кардани коэффитсиенти кори фоиданокии ҳамвории моил (кори 

лаборатории №9) 
Салоҳиятҳо 
Хонандагон бояд донанд: 
- коэффитсиенти кори фоиданок;  формулаи коэффитсиенти кори фоиданок;  кори фоиданок;  

кори пурра (сарфшуда). 
Натиҷаҳои таълим: 
- нақли омӯзгорро гӯш карда, доир ба кори лабораторӣ ба саволҳо ҷавоб дода тавонанд;  ба 

мавзуъ сарфаҳм раванд ва лаҳзаҳои асосии онро шарҳ дода тавонанд;  ба кори лабораторӣ 
сарфаҳм раванд ва лаҳзаҳои асосии онро шарҳ дода тавонанд; коэффитсиенти кори фоиданокро 
маънидод карда тавонанд; формулаи коэффитсиенти кори фоиданокро навишта маънои 
физикавии онро шарҳ дода тавонанд; кори фоиданокро фаҳмонда тавонанд; кори пурраро шарҳ 
дода, аз уҳдаи иҷрои кори лабораторӣ барояд;  баъди иҷрои кори лабораторӣ хулосабарорӣ карда 
тавонад. 

Лавозимот: тахтапора, динамометр, ҷадвали дарозисанҷ, бор, штатив 
Маводи таълимӣ: 
1. Ҳамид Маҷидов, Саидаҳмад Зубайдов. Физика. Китоби дарсӣ барои синфи 7-уми 

мактабҳои таҳсилоти умумӣ. ш. Душанбе, нашриѐти «Алиф», 2008. 
2. Файзи Нормурод, Сайидҷаъфари Қодирӣ. «Физика». Китоби дарсӣ барои синфи 7- уми 

мактабҳои таҳсилоти умумӣ. ш. Душанбе, нашриѐти «Собириѐн»-2013, 287 саҳ. 
Равиши дарс 
1.Омода намудани синф ба дарс: 
- шунидани гузориши навбатдор; қайд кардани давомоти хонандагон; муаррифӣ ва 

муҳокимаи мақсадҳои таълимӣ. 
2. Пурсиши вазифаи хонагӣ доир ба мавзуи гузашта мувофиқи саволҳои поѐнӣ: 
1. Кори пурра гуфта чиро меноманд? 
2. Кори фоиданок чист? 
3. Чаро, ки кори фоиданок назар ба кори пурра кам аст? 
4. Коэффитсиенти кори фоиданоки механизм гуфта чиро меноманд? 
5. ККФ дар физика чӣ гуна маъно дорад? 
6. ККФ-и механизмҳоро чӣ тавр зиѐд кардан мумкин аст? 
7. ККФ- и мошинҳову механизмҳо ченак дорад ѐ не? 
8. Чарост, ки ККФ-и мошинҳову механизмҳо беш аз 100% буда наметавонад?. 
3. Баѐни мавзуи нав: Кори лабаратории №9 
Тартиби иҷрои кори лабораторӣ: 
1. Вазни бор P – ро тавассути динамометр чен намоед. 
2. Tахтапораро тибқи дар расм нишондода ҷо ба ҷо гузоред. 

 
Расми 1 

3. Борро дар рӯи тахтапора гузоред ва ба он динамометро васл намоед. 
4. Борро бо суръатти доимӣ  ба ҳаракат оред. 
5. Роҳи тайнамудаи бор s дар рӯии тахтапораи моил ва баландии он h -ро чен кунед. 
6.Қувваи кашиш F -и динамомметро муайян кунед. 

7.Кори фоиданокро аз рӯии формулаи PhА 1  ва кори сарфшударо бо ѐрии формулаии 

FsА 2  ҳисоб намоед. 

8.Коэффисиенти кори фоиданоки ҳамвории моилро тавассути формулаи зерин ҳисоб кунед:  

%100
2

1 
А

А
  

9.Баландии тахтапораро тағйир дода, таҷрибаро такрор кунед. 
9.Натиҷаҳои ҳосилшударо дар ҷадвали зерин гузаронед. 

№ 
Баландӣ  

h, м 
Вазни 

бор, Р, Н 

Кори 
фоиданок, 

1А  

Дарозӣ, s, 
м 

Қувва, F, 
Н 

Кори 
сарфшуда, 

2А  

ККФ,  , % 

1        

2        
3        

4        

5        

 
4. Мустаҳкамкунӣ. Инкишофи малакаҳои салоҳиятнокӣ 
1. Фашангхое, ки дар расми 2 омадаанд, борҳои якхела доранд; қуввахои ба китфҳои бебори 

фашангхо таъсиркунанда ва инчунин, сойиши нуқтаҳои такягоҳи онҳо низ якхелаанд. Суди 
кадомин фашанг зиѐдтар аст? 

 
Расми 2 

2. Ҳарду ғарғараи дар расми 3 тасвиршуда якхелаанд, чуз ин ки якеи онхо карор асту дигаре 
сайѐр. Суди кадом ғарғара бештар аст? 

5. Супориш барои хона: §5.12. Машқи 37, саҳ. 260 
Арзѐбӣ 
Ҳамин тавр, омӯзгори фанни физика бо истифода аз саволу ҷавобҳо, 

ҳалли масъалаҳо ва таҷрибаҳо  дарсашро босамар гузаронда дар 
хонандагон салоҳиятҳои фаннӣ ва асосиро баланд бардошта метавонад. 
Муваффақияти омӯзгор дар ин самт маҳорату малакааш ва дуруст 
банақшагирии ҳар қадам дарсаш мебошад. 

 
Расми 3 

Омӯзгорони мо таблиғгари мумтозу самимии дастовардҳои Истиқлоли давлатӣ, 

ривоҷи созандагию бунѐдкорӣ, корномаҳо дар сохтмонҳои азими кишвар буда, қотеъона 

ҳама гуна ифротгароию тахрибкорӣ ва аъмоли ношоистаро маҳкум мекунанд. 

Саидзода Раҳим Ҳамро 

ТАЪРИХ 
 

Амиршоҳ  ЁРМУҲАММАДОВ –  устоди 

 Донишгоҳи миллии Тоҷикистон 

 

НАШРИЯҲОИ  

АВВАЛИН ВА АҲАМИЯТИ ОНҲО 
 

 

Новобаста аз иродаи мустамликадорони 

Россия, дар ҳаѐти халқи тоҷик (мардуми 

Осиѐи Миѐна) тағйироти бузург ба амал 

омад. Соли 1868 дар шаҳри Тошканд 

китобхонаи оммавӣ, сипас нахустин 

осорхона, мактабҳои русӣ, таҳҷоӣ ба кори 

худ шуруъ карданд, ки амалан тарзи нави 

таълимро фаро гирифта буданд. Таълим дар 

онҳо сифатан бо тарзи нав ба роҳ монда 

шуда буд. Инчунин, кино, театр, почта, 

телеграф беморхонаҳои зиѐде сохтаву ба 

истифода дода шуданд. Ҷамъиятҳои илмии 

мухталиф ва гуногун  дар кишвари мо ба 

фаъолият оғоз карданд, ки барои аз ҷиҳати 

илмӣ омухтани таърих ва табиати мо 

фаъолона ва самаранок кор мекарданд. Нахустин муассисаҳои нашрӣ таъсис дода шуданд. Ҳамаи 

ин боиси пайдо шудани матбуот дар Туркистон гашт . 

1. Газетаи “Туркестанские ведемости”. Нимаи дуюми соли 1869 генерал – губернатори 

Туркистон К.П.Фон Кауфман аз вазири ҳарбии Россия Д.А.Милютин хоҳиш мекунад, ки барои 

нашри газета дар шаҳри Тошканд иҷозат диҳад. (Туркистон доимо дар ҳолати ҳарбӣ буд ва зери 

назорати вазорати ҳарбии Русия нигоҳ дошта мешуд). Газета ҳамчун органи расмии генерал – 

губернатор бояд бо номи “Туркестанские ведемости” нашр мешуд. Ба ақидаи генерал Кауфман, 

газета вазифаҳои зеринро бояд иҷро мекард; 1.Аз  фармонҳои ҳукуматӣ ва супоришҳои генерал-

губернатор мардумро воқиф менамуд. 2. Аз воқеаҳои дохилии Россия хабарҳо нашр мекард.3. 

Дар омӯзиши илм ѐрӣ мерасонд. Яъне мақолаҳои илмӣ доир ба  таърих, ҷуғрофия, этнография ва 

табиати Осиѐи Миѐнаро  нашр мекард. Вазири ҳарбии Россия Д.А. Милютин ба чопи газета 

иҷозат медиҳад. Барои чопи газета матбаа лозим буд. Дар ин вақт дар Туркистон, дар шаҳри 

Тошканд фақат як матбааи хурд амал мекард. Он ҳам дар ситоди ҳарбии округи Туркистон. Вай 

фақат барои қисмҳои ҳарбӣ супориш ва фармонҳо нашр мекард. Матбааи мазкур  имкони чопи 

газетаро надошт. Барои ҳалли масъалаи матбаа генерал Кауфман ѐрдамчии худ,  полковник 

Н.Майевро ба пойтахти Россия – шаҳри Петербург мефиристад. Н.Майев моҳи марти соли 1870 

бо таҳҷизоти матбаа ва якчанд мутахассис ба шаҳри Тошканд бармегардад. 

Дар солҳои 60-уми асри 19 кишвари мо ба Россия ҳамроҳ карда шуд. Забт кардани 

сарзамини мо сиѐсати мустамликадории саризми рус бошад ҳам, баъзе натиҷаи он 

ҳодисаи мусбат дар тақдири мардуми мо ба ҳисоб меравад. Зеро бо забти Осиѐи Миѐна 

ҷангҳои байнихудии феодалҳои маҳаллӣ хотима ѐфтанд, роҳҳои тиҷоратӣ бехавф 

шуданд, роҳи оҳан то Бухоро оварда шуд. 

28 апрел (10 май бо солшумории нав) -и соли 1870 рӯзи пайдоиши матбуот дар кишвари 

Туркистон ба ҳисоб мерафт. Дар ин рӯз шумораи нахустини газетаи Туркестанские ведемости” 

(минбаъд “«ТВ»”) дастраси хонандагон гашт. Газета дар матбааи ҳарбии шаҳри Тошканд нашр 

шуда, зери назари ҳарбиѐн, тобеи бевоситаи  генерал - губернатори Туркистон буд. Дар муддати 

панҷ соли аввали фаъолияти «ТВ»  дар асл муҳаррири он худи генерал-губернатор Кауфман буд. 

Вай ҳамаи маводи газетаро пеш аз нашраш дида мебаромад. Аз соли 1874 сар карда, генерал 

Кауфман ба муҳаррири расмии газета Н.Майев иҷозат медиҳад, ки ба ӯ танҳо маводи муҳимро 

барои хондан пешниҳод кунад. “«ТВ»” иборат аз ду қисм буд. 1. Қисми расмӣ. 2.Қисми 

ғайрирасмӣ. Дар қисми расмӣ асосан қарорҳои ҳукуматӣ, фармонҳои генерал-губернатор ва 

супоришҳояш нашр мешуд. Дар қисми ғайрирасмии “«ТВ»” мақолаҳо доир ба забон, ҷуғрофия, 

таърих, этнография, адабиѐт, табиатшиносӣ, канданиҳои фоиданок, фаъолияти маҳфилҳои 

мухталифи илмӣ чоп карда мешуд. “«ТВ»” шуъбаҳои зерин дошт; хабарҳои дохилӣ, хабарҳои 

хориҷӣ, хроникаи маҳаллӣ, дар кишвар, Санкт - Петербург, фелетон, эълону реклама. Ӯ яке аз 

аввалин муҳаққиқони кишвари буда, асарҳои зиѐде оид ба ҷуғрофия ва этнографияи мардуми 

тоҷик офаридааст, ки намунаи онҳо, пеш аз ҳама, дар саҳифаҳои “«ТВ»” дастраси оммаи мардум 

гашта буд. Н.Майев солҳои 1870, 1892 вазифаи муҳарририи “«ТВ»”-ро  иҷро мекард.  Аз соли 

1892 то соли 1899 вазифаи муҳарририи “«ТВ»”-ро А.Романович ба уҳда дошт. Сипас солҳои 

1901, 1907 вазифаи муҳарририи “«ТВ»” ба уҳдаи Н.Малиский гузошта мешавад. 

“«ТВ»” дар ибтидо номураттаб нашр мешуд. Масалан, дар соли 1870, дар рӯзҳои мухталиф 

ҳамагӣ 17 шумора чоп шуд. Аз соли 1871 рӯзҳои нашри газета аниқ карда шуд. Он ҳафтае як 

маротиба - рӯзҳои сешанбе чоп мешуд. Аз соли 1893 “«ТВ»” ҳафтае ду маротиба нашр мешуд - 

рӯзҳои якшанбе ва панҷшанбе. Аз 3 июли соли 1907 “«ТВ»”  рӯзнома (ҳаррӯза) шуд. Фаъолияти 

газетаи “«ТВ»”-ро ба ду давра тақсим кардан мумкин аст. Давраи аввал аз соли 1870 то соли 

1900, давраи дуюм аз соли 1900 то соли 1917. Давраи муҳимми фаъолияти “«ТВ»” давраи аввали 

он мебошад. Зеро фаъолияти индавраинаи газета ба инкишофи таърихи марҳилаи мазкури  

кишварамон  зич алоқаманд аст. Дар саҳифаҳои рӯзнома ташаккулѐбии муборизаи синфӣ, 

инкишофи афкори ҷамъиятии кишвар инъикос ѐфтааст. “«ТВ»” зиѐда аз 48 сол фаъолият карда, 

охирин шуморааш  15 декабри соли 1917 аз чоп баромад. Дар маҷмуъ, 640 рӯзнома шумора нашр 

гашта буд. Бо ташкили газетаи «ТВ» ҳукумати саризми Русия  мақсади худро дошт. Нашрия бояд 

дар кишвар обрӯй ва нуфузи саризмро баланд мекард, барои дар амал тадбиқ намудани сиѐсати 

мустамликадории ҳукумати подшоҳии рус кумак менамуд Инчунин, “«ТВ»” барои инкишофи 

маориф мусоидат мекард. Зеро ин талаботи иқтисодӣ ва ҳам сиѐсии давру замон ба ҳисоб 

мерафт. Бо ҳамин нашри матбуот дар Туркистон ҳамчун воситаи тавонои муборизаи идеологӣ ва 

сиѐсӣ пайдо шуда, барои мақсадҳои ниҳоии саризм кумаки бевосита мекард. “«ТВ»” мухбирони 

штатии худро дар Петербург, Москва, Владивосток ва дигар шаҳрҳои калони Русия дошт. Он ба 

инкишофи пахтакорӣ низ диққати калон медод. Зеро ин ба сармоядорони рус манфиатовар буд. 

Дар шумораи нахустини рӯзнома мақола бо номи “Доир ба инкишофи пахтакорӣ дар кишвари 

Туркистон” нашр шуда буд. Ба таъкиди рӯзнома, ин ба тараққиѐти саноатии Русия зич алоқаманд 

мебошад. Аз таҷрибаи ғании пахтакорони ШМА мисолҳои зиѐде дар “«ТВ»” оварда мешуд.  

Газета барои васеъ кардани майдони пахтакорӣ талаб кард, ки заминҳои нав аз худ карда шаванд. 

Аз ҷумла, заминҳои бекорхобидаи Дилварзин (Голодной степи). “«ТВ»” барои беҳтар кардани 

сифати тухмии пахта, тадбирҳои мухталиф пешниҳод мекард. Зеро пахтакорони мо ба тухмиҳои 

замонавӣ эҳтиѐҷ доштанд. Ин пешниҳод дар амал сармоядорон ва саноатчиѐни русро низ 

ҳавасманд мегардонид.  Онҳо сол то сол ҳосили зиѐди ин зироатро аз худ карданӣ буданд. Дигар 

масъалае, ки доимо зери назари “«ТВ»” буд, проблемаи савдо ва саноати кишвар ба ҳисоб 

мерафт. Дар шумораи аввали соли 1872 «ТВ» муроҷиатномаи  “Ҷамъияти кумак ба саноат ва 

савдо” нашр шуда буд. Дар он қайд карда мешуд, ки “Ҷамъият” дар шаҳри Тошканд шуъбаи 

худро кушодааст. Газета дар ҳар шуморааш доир ба савдо ва саноат шарҳу маълумоти мукаммал 

медод. Бо ҳамин «ТВ» ба инкишофи қувваҳои истеҳсолкунанда, ҳайати он ва машғулияти 

мардуми маҳаллӣ диққати калон медод. «ТВ» ба масъалаҳои инкишофи маданият, маориф 

фаъолияти маҳфилҳои илмии Осиѐи Миѐна таваҷҷуҳи  калон зоҳир намуда, аз натиҷаи кори онҳо 

маводи фаровон чоп мекард. Инчунин, ягона нашрия дар Туркистон ба ҳисоб мерафт, ки дар он 

олимони пешқадами Русия ва кишварамон имкони асарҳои илмии худро чоп кардан доштанд. Бо 

боварии қатъӣ гуфтан мумкин аст, ки ягон масъалае набуд, ки он дар саҳифаҳои «ТВ» дар 

вақташ муҳокима карда нашуда бошад. «ТВ» фақат ба фаъолияти илмӣ – маорифпарварӣ маҳдуд  

нашуда, бисѐр масъалаҳои муҳимми ҳаѐти иқтисодӣ, фарҳангӣ ва сиѐсии кишварамонро низ дар 

саҳифаҳои худ таҳлил ва баррасӣ менамуд, барои ҳалли мусбати мушкилиҳо тадбирҳои 

мушаххас меандешид. 

Бо «ТВ» олимони маъруф, сайѐҳони машҳур ва шарқшиносони сатҳи ҷаҳонӣ ҳамкории 

эҷодӣ  доштанд. Ба омӯзиши табиат, ҷуғрофия ва таърихи Туркистон олими машҳур Николай 

Северсов ҳанӯз соли 1857 сар карда буд. Ӯ зиѐда аз 22 сол дар кишвари мо ба экспедитсияи 

илмии Академияи илмҳои Россия роҳбарӣ мекард. Н.Северсов ҳавзаҳои дарѐҳои Сир, Омӯ, Панҷ  

ва умуман, олами ҳайвоноту парандаҳои моро аз ҷиҳати илмӣ мукаммал омӯхт. Олим борҳо дар 

симпозиум ва конференсияҳои илмии ҷаҳонӣ оид ба олами парандаҳо ва ҳайвоноти ин минтақа 

маърузаҳои илмӣ карда, ба  гирифтани медалҳои тилло мушарраф гашта буд. Олими 

табиатшинос Алексей Павлович Федченко бори нахуст барои омӯзиши кишвари мо соли 1868 ба 

Туркистон омад. Аз соли 1870 сар карда, мақолаҳои илмии олим мураттаб ва пайиҳам дар «ТВ» 

нашр мешуданд. Олим амалан ба илми табиатшиносии кишвари мо асос гузошта буд. Бештар 

диққати олимро табиати Бадахшон ба худ ҷалб карда буд. Дар саҳифаҳои “«ТВ»” фаъолияти 

тадқиқотчии машҳури дигари Осиѐи Миѐна Иван Мушкетов мукаммал инъикос ѐфтааст. Аксари 

мақолаҳои дар “«ТВ»” чопкардаи олим ба табиат, ҷуғрофия ва таърихи Помир тааллуқ дошт. 

Баъди забти Осиѐи Миѐна аз ҷониби Русия баҳри Арал ҳамчун роҳи нақлиѐти обӣ аҳамияти 

калон пайдо мекунад. Флотилияи баҳри Арал таъсис меѐбад. Аз баҳри Арал ба воситаи киштиҳо 

тавассути дарѐи Омӯ то ҳудуди Тоҷикистони имрӯза то маҳаллаи Чӯбеки ноҳияи Москваи собиқ 

Ҳамадонии ҳозира рафтуомад мекарданд. Вобаста ба ин, сардори флотилияи баҳри Арал 

А.Бутаков дар «ТВ» як силсила  мақолаҳои илмӣ нашр кард, Дар онҳо вай ояндаи флотилияи 

баҳри Аралро  дар инкишофи иқтисодиѐти кишвари мо аз ҷиҳати илмӣ асоснок карда буд. 

Тарҷумони идораи генерал-губернатори Туркистон (сипас, муҳаррири аввалин газетаи ӯзбекии 

кишвар “Туркестанская туземная газета”) Шоҳимардон Иброҳимов дар «ТВ» як қатор очеркҳои 

этнографӣ доир ба зисту зиндагии мардуми қирғиз нашр кард. Ш.Иброҳимов аз намояндагони 

зиѐии тотор  буд. Ӯ дорои ақидаҳои пешрафтаи маорифпарварӣ буда,  бо маорифпарвари 

маъруфи қазоқ Чокан Валихонов алоқаи дӯстӣ дошт. Ш.Иброҳимов аз хотираҳояш  доир ба 

фаъолияти Чокан Валихонов як қатор мақолаҳо дар «ТВ» нашр карда буд. Шоҳимардон 

Иброҳимов доир ба фиребгарии муллоҳои мутаассиб,  эшонҳои қирғиз дар «ТВ» як қатор 

мақолаҳои танқидӣ нашр кард. Инчунин, мавсуф ҳамчун ҷамъкунандаи фолклори мардуми 

қирғиз маълуму машҳур мебошад. Намунаи ин фолклорро вай ба забони русӣ дар «ТВ» чоп 

карда буд. Бо «ТВ» маорифпарвари машҳури ӯзбек Сатторхон Абдуғаффоров ҳамкорӣ кардааст. 

Маорифпарвар кӯшиш мекард, ки халқи худро аз ҷаҳолати асримиѐнагӣ раҳо ва мардумашро бо 

дастовардҳои фарҳанги ҷаҳонӣ шинос намояд. Сатторхон Абдуғаффоров забони русиро хеле хуб  

аз худ карда буд, асарҳои классикони адабиѐти русро дар шакли асл мутолиа мекард. Ӯ яке аз 

ташвиқотчиѐни забони русӣ дар кишвари мо буд. Ба гуфти С.Абдуғаффоров, мардуми мо маҳз ба 

воситаи забони русӣ метавонад, комѐбиҳои илми ҷаҳониро аз худ кунад. Солҳои 1884, 1887 

пайиҳам дар «ТВ» асари мукаммали С.Абдуғаффоров бо номи “Очерки мухтасари хонигарии 

Қӯқанд дар арафаи забти он аз тарафи русҳо” чоп мешавад. Очерки таърихии мазкур аз тарафи 

мутахассисони машҳури он давра баҳои баланд гирифта буд. 

Аз ибтидои солҳои 80-уми асри 19 бо «ТВ» шарқшиноси машҳур, донандаи хуби дастхатҳои 

қадимаи мардуми мо Нил Сергеевич Ликошин ҳамкорӣ мекунад. Ӯ донандаи хуби забони тоҷикӣ 

ва ӯзбекӣ буд. Ликошин дар пеши худ  мақсад гузошта буд, ки мардуми русро бо тарзи маишат, 

урфу одат ва адабиѐти халқҳои Осиѐи Миѐна шинос кунад. Инчунин, баръакс, мардуми моро бо 

намунаи беҳтарини осори адабони рус ва Аврупо ошно созад. Дар омӯзиши таърих ва зисту 

зиндагонии халқҳои Осиѐи  Миѐна хидмати Владимир Наливкин хеле калон аст. Аксари мақола 

ва асарҳои олим дар «ТВ» дастраси мардум гашта, сипас ба маҷмуаи алоҳида табдил ѐфтаанд. Аз 

соли 1877 фаъолияти мукаммали кишваршиносии худро дар Туркистон Николай Остроумов оғоз 

кард. Ӯ маълумоти олиро дар академияи динии Қазон гирифта буд. Дар академияи динӣ забони 

арабӣ, форсӣ ва туркиро хуб аз бар карда, ба омӯзиши таърихи ислом машғул мешавад. 

Муаллифи зиѐда аз чиҳил асари илмӣ - оммавӣ мебошад. Асарҳои таълиф намудаи муаллиф 

“Арабистон ва Қуръон”, “Қуръон ва прогресс (инкишоф)”, “Қонунномаи Темур”, ,,Сартҳо: 

материалҳои этнографӣ”, “Афсонаҳои халқии сартҳо” ва ғайра мебошанд. Инчунин, бо «ТВ» 

ҳамкории дуру дарози олимони маҳаллӣ бо шарқшиноси маъруфи рус Н.Веселовский ба 

мушоҳида мерасад. 

Бо “«ТВ»” ҳамкории академик В.Бартолд назаррас мебошад. Академик В. Бартолд нахустин 

шуда, маводи “«ТВ»”-ро ҳамчун манбаи нодир ва пурқимат эълон кард. Академики  маъруф қайд 

карда буд. “Ташкилѐбии Генерал-губернатории Туркистон боиси  авҷи тадқиқотҳои илмӣ гашт. 

Мақсади асосии олимон, пеш аз ҳама, омӯзиши ҷуғрофия, табиат, таърих ва зисту зиндагии 

мардуми маҳаллӣ буд”. Аксари мақолаҳои олим оид ба ин масъалаҳо дар газетаи расмии «ТВ» 

нашр шуда буданд. Инчунин, дар саҳифаҳои газета маводи пурқимат оид ба афкори ҷамъиятии 

мардуми мо нашр мегашт. Муаллифони аксари мақолаҳои илмии дар “«ТВ»” чопшуда 

шарқшиносони рус буданд. Ибтидои фаъолияти илмии худро академикҳои ояндаи шуравӣ 

А.Семенов ва М.Андреев маҳз аз ҳамкории эҷодӣ бо «ТВ» оғоз карда буданд. Дар қатори 

тағйироти куллӣ дар иқтисодиѐти кишвар «ТВ» дигаргуниҳои дар ҳаѐти фарҳангӣ 

баамаломадаро низ таъкид мекард. Доир ба масъалаи тандурустии мардуми маҳаллӣ «ТВ», пеш 

аз ҳама, мақолаҳои духтуронро чоп мекард. Дар ин солҳо дар байни мардум бемориҳои зиѐди 

сирояткунанда паҳн шуда буданд. Аксари аҳолии маҳаллӣ барои муолиҷа ба фолбинҳо муроҷиат 

мекарданд. Фолбинҳо ягон гуна дониши тиббӣ надоштанд, бештар ба бемор зарар мерасонданд. 

«ТВ»-ро  бештар вазъияти тандурустии занони маҳаллӣ ба ташвиш оварда буд. Зеро занони 

маҳаллӣ аз рӯи ақидаи динӣ ва қонунҳои шариат имкон надоштанд, ки аз духтурони рус, ки 

аксаран дар Туркистон мард буданд, ѐрии тиббӣ гиранд. Вобаста ба вазъияти ба амаломада «ТВ» 

дар шумораи  51, соли 1866 навишта буд, ки бояд ба кишвари Туркистон бештар духтурони зан 

фиристода шавад. Инчунин, газета аз фаъолияти занон-духтурони рус, ки дар шароити мушкили 

кишвари мо кор карда, қарзи граждании худро ба дараҷаи олӣ иҷро мекарданд, ба таври доимӣ 

гузориш чоп мекард. Фаъолияти онҳоро аз ҳар ҷиҳат ташвиқу тарғиб менамуд, то дигарон ба 

онҳо пайравӣ кунанд. Духтурзанони рус бояд ба боварии занони маҳаллӣ медаромаданд, ба онҳо 

амалан бартарии тибби замонавиро нишон медоданд. Инкишофи маорифи халқ ҳама вақт дар 

«ТВ» ҷои муҳимро ишғол мекард. «ТВ» масъалаи маорифи занҳои маҳаллиро ба ҷои аввал 

мегузошт. Зеро занҳои кишвари мо дар ин масъала аз ҳама зиѐд зарар дида буданд. Газета кӯшиш 

мекард, ки онҳоро ба омӯзиш ба мактабҳо ҷалб кунад. Дар бораи зарурати маориф барои занҳо 

пай дар ҳам мақолаҳо нашр мекард. 

2.”Туркестанская туземная газета” (Туркистон вилоятининг газети, минбаъд «ТТГ»  

Ё.А.). Ҳукумати саризми Россия ба хулоса омад, ки аксари аҳолии Туркистон забони русиро 

намедонанд. Аз ин рӯ, “Туркестанские ведомости”-ро  хонда наметавонанд. Ин дар иҷрои 

супоришҳои ҳукуматӣ мушкилиҳо ба амал меорад. Барои бештар ба мардум таъсири сиѐсӣ ва 

идеологӣ расондан ба забони онҳо бояд газета таъсис дод. Газетаи мазкур низ бо ташаббуси 

генерал-губернатори Туркистон Кауфман таъсис дода шуда буд. Дар рафти таъсиси он 

мушкилиҳои зиѐд пеш омаданд. Барои чопи газета ҳуруфи арабӣ зарур буд, ки он дар Тошканд 

мавҷуд набуд. Дар Тошканди онвақта ҳамагӣ як матбааи шахсӣ амал мекард. Дар он ҳуруфи 

арабӣ  вуҷуд надошт.  Аз мардуми маҳаллӣ як нафар ҳуруфчин буд. Вай Муҳаммад Шариф 

Каримов ном дошт.  Барои ҳалли ин масъала генерал-губернатор Кауфман ба пойтахт, ба шаҳри 

Петербург муроҷиат мекунад. Баъди ним сол дар корвони уштурҳо (ҳанӯз роҳи оҳан амал 

намекард, Ё.А.)  таҷҳизот ва мутахассисон ба шаҳри Тошканд меоянд. Нахустин ҳуруфчинони 

газетаи маҳаллӣ Сироҷиддин Хоҷаев ва Муҳаммад Шариф Каримов буданд. Бо кумаки онҳо 

нахустин газета ба забони аҳолии маҳаллӣ “Туркистон вилоятининг газети” (Туркестанская 

туземная газета. Минбаъд «ТТГ»)  соли 1870 аз чоп баромад. Он ҳамчун саҳифаи иловагии «ТВ» 

нашр мешуд. Газета аз соли 1871 дар ҳаҷми хурд,  моҳе 4 бор  чоп мешуд.  Ду бор ба забони 

қирғизӣ, ду бор ба забони узбекӣ. Аввалин муҳаррири «ТТГ» тарҷумони идораи генерал-

губернатор, тадқиқотчии фолклори кишварамон Шоҳимардон Иброҳимов буд. Сипас, ӯро дигар 

тарҷумони идораи генерал-губернатор Х.Чанишев иваз кард. Соли 1883 муҳаррири «ТТГ» 

шарқшиноси маъруф, донандаи хуби дастхатҳои мардуми мо Николай Остроумов таъйин карда 

мешавад. Дар ин марҳила газета бо ду забон-русӣ ва ӯзбекӣ нашр мегардид. Бо «ТТГ» аз 

маорифпарварони маъруфи ӯзбек Фурқат, Сатторхон Абдуғаффоров ва дигарон ҳамкорӣ 

кардаанд. Дар бораи фаъолияти «ТТГ» муҳаррири он Н.Остроумов ба идораи генерал-губернатор 

чунин ҳисобот фиристода буд; 1.Маълумоти кӯтоҳ оид ба хонадони аҳли оилаи императори 

Руссия. 2. Чопи маълумот, супориш ва амрҳои генерал-губернатори Туркистон оид ба аҳолии 

маҳаллӣ. 3. Маълумот дар супориш ва фармонҳои губернатори ҳарбии вилояти Сирдарѐ. 4. 

Шарҳу эзоҳи супоришҳои муассисаҳои болоӣ. 5. Мақола ва маълумотҳои илмӣ оид ба таърих, 

ҷуғрофия, этнографияи мардуми кишвар. 6. Фаҳмондани сабабҳои гирифтани офтоб, моҳтоб ва 

дигар падидаҳои табиӣ.7. Шарҳи вазъияти савдо ва саноат, ки ба он мардуми маҳаллӣ  мароқ 

доранд. 8. Маълумоти мухтасар оид ба баъзе ҳодисаҳои дар кишвар ба амал омада. Шарҳи 

масъалаҳои мазкур дар «ТТГ» аҳамияти калон дошт. Ба он мардуми маҳаллӣ таваҷҷуҳи зиѐд 

дошт. Масалан, дар қисми хабарҳои кӯтоҳ ҳама вақт оид ба навовариҳои илм ва техника 

маълумот дода мешуд, ки  мардум аз он бо таври васеъ истифода мебурд. Вале ба ин нигоҳ 

накарда, газета наметавонист ҳамаи навигариҳои баамаломадаро фаро гирад. Аз ин рӯ газета як 

силсила китобчаҳои нашршударо дар саҳифаҳояш ташвиқу тарғиб мекард. Аз ҷумла, “Оид ба 

зарари афюн, кӯкнор, наша ва ғайра”, “Доир ба пахтакорӣ”, “Таърихи мухтасари Миср”, “Доир 

ба пиллакорӣ”  ва монанди инҳо. 

Бояд махсус қайд кард, ки адади нашри  «ТТГ» он қадар зиѐд набуд, ҳамагӣ 500, 600 нусха 

чоп мешуд. Сабаби кам чоп шудани газета дар саросар бесавод будани аҳолӣ буд. Газета бо баъзе 

ҷиҳатҳои манфии худ нигоҳ накарда, дар шинос кардани мардуми кишвари мо  ба адабиѐти 

пешқадами рус саҳми калон бозидааст. Дар саҳифаҳои он бори аввал ба забони ӯзбекӣ асарҳои 

адибони маъруфи рус А.С. Пушкин, М.Ю. Лермонтов, Н.В. Гогол, Л.Толстой, И.Крилов чоп ва 

дастраси мардуми кишварамон шуданд. 

 

Китоб дар радифи Модар ва Ватан арзандатарин муқаддасот ба ҳисоб 

меравад. Тамоми бузургон, донишмандон ва хирадмандони гузаштаву муосир 

китобро яке аз беҳтарин арзишҳои зиндагӣ дониста, онро «аниси кунҷи 

танҳоӣ» ва «фурӯғи субҳи доноӣ» пиндаштаанд. 

Эмомалӣ РАҲМОН 

***** 

Он ѐр, ки хомӯшу сухангӯст, китоб аст, 

Он кас, ки накухоҳу накухӯст, китоб аст. 

Он дӯст, ки бе ранҷу таманнову таваққуъ 

Бошад ба ҷаҳон аз дилу ҷон дӯст, китоб аст. 

Ҳусайн Пажмони Бахтѐрӣ 

ВАРЗИШ 

 

Мирзоватан САЛИМОВ –  

омӯзгори МТМУ №52,  

ноҳияи Мир Сайид Алии Ҳамадонӣ 

 

ҲИФЗИ САЛОМАТӢ  

ВА ДАРСҲОИ ТАРБИЯИ ҶИСМОНӢ 
(Ба озмун) 

 

Варзиши бадан ҳамчун ҳифзи саломатӣ бояд ҷузъи органикии тарзи ҳаѐти ҳар як инсон, аз 

таваллуд то пиронсолӣ бошад. Бояд гуфт, ки бо мақсади ҳифзи саломатӣ ва тарғиби тарбияи 

ҷисмонӣ ва варзиш дар мактаби мо аз рӯи меъѐрҳо аз фанни варзиш ба мактаббачагон, ки 

Вазорати маориф ва илми Ҷумҳурии Тоҷикистон пешниҳод намудааст, диққати ҳамешагӣ дода 

мешавад. Ин меъѐрҳо, ба монанди давидан, ҷаҳидан, турник кашидан, паридан, партофтани туби 

вазнин ба масофаи муайян, шиноварӣ ва ғайра аз дарси тарбияи ҷисмонӣ барои талабагони дар 

мактабҳои Тоҷикистон пешниҳод гардидаанд.  

р/

т 
Машқҳои озмоишӣ барои синфи 9 

Меъѐрҳо 

Писарҳо Духтарҳо 

5 4 3 5 4 3 

1.  Давидан, 60м. (сония) 9 9,4 10,0 9,8 10,4 10,6 

2.  Ҷаҳидан ба дарозӣ (см) ѐ ин ки ҷаҳидан ба 

баландӣ ( см) 

350 

120 

3340 

1115 

330 

110 

330 

110 

320 

100 

290 

95 

3.  Ба дурӣ ҳаво додани тӯби 150гр. (м) 38 336 31 26 22 19 

4.  Овезон шуда худро кашидан дар турники 

баланд (маротиба) 

10 8 7    

5.  Хоб рафта кашидан дар турники паст 

(маротиба) ѐ ин ки ба тахтапушт хоб рафта 

бардоштани бадан (маротиба) 

   20 

 

20 

16 

 

15 

12 

 

10 

6.  Пойга -800м. (писарҳо) дақ.с. 

Пойга -500м. (духтарҳо) дақ.с. 

3,05 3,10 3,25  

2,10 

 

2,20 

 

2,30 

7.  Шиноварӣ (м), вақт (дақ, сония) 50 

0,43 

50 

б/в 

25 

б/в 

50 

1,05 

50 

б/в 

25 

б/в 

Агар хонандагон кори фикриро муштарак бо меҳнати ҷисмонӣ иҷро намоянд, дар кори худ 

муваффақияти назаррас ба даст меоваранд. Шахсоне, ки асосан бо меҳнати фикрӣ машғуланд, 

бояд тадриҷан сарборӣ, аз ҷумла, машқҳоро барои мушакҳо ва машқҳои нафаскаширо бо саъю 

кӯшиш зиѐд иҷро кунанд. Ҳангоми машқҳои тарбияи ҷисмонӣ ва варзиш, машқҳои умумии 

инкишоф ҳатман якҷо бо машқҳои нафаскашӣ истифода мешаванд. Охирин барои баланд 

бардоштани сифатҳои ҷисмонӣ нигаронида шудааст. Дар пиронсолӣ машқҳои ҷисмонӣ ба нигоҳ 

доштани сатҳи зарурии саломатӣ мусоидат мекунанд. Машқҳои ҷисмонӣ ба ҳолати 

Бузургтарин сарвати ҳар як инсон саломатӣ аст. Беҳтарин василаи тарғиби 

тарзи ҳаѐти солим тарбияи ҷисмонӣ ва варзиш мебошад.Организми инсон системаи 

биологии худинкишофѐбандае мебошад, ки ба он омилҳои иҷтимоӣ, экологӣ, биологӣ ва 

ғайра таъсир мерасонанд. Тарбияи ҷисмонӣ ҷузъи маданияти умумии ҷомеа буда, 

сатҳи истифодаи мақсадноки машқҳои ҷисмонӣ солимгардонӣ ва инкишофи 

мутаносиби шахсиятро инъикос менамояд. 

функсионалии системаи марказии асаб таъсири судманд мерасонанд, ҳолати системаи дилу 

рагҳоро беҳтар мекунанд, равандҳои мубодилаи моддаҳо ва танзими функсияҳоро ба эътидол 

меоранд, ҳолати системаи мушакҳо ва устухонҳоро беҳтар мекунанд ва ҳолати дурустро 

ташаккул медиҳанд. Тарбияи ҷисмонӣ назорати ҳатмии тиббӣ, инчунин, худтанзимкуниро талаб 

мекунад. Тафовут байни фаъолияти ҷисмонӣ ва қобилиятҳои функсионалии бадан метавонад 

боиси халалдор шудани системаҳои гуногуни бадан гардад, ки ин метавонад сабабгори зиѐд 

шудани фишор гардад. 
Унсурҳои асосии тарзи ҳаѐти солими кормандони соҳаи маориф машқ ва тарбияи ҷисмонӣ 

мебошад. Тамринҳо маҷмуи машқҳои гимнастикии ҷисмониянд, ки бо мақсади гигиенӣ ва ҳифзи 
солимӣ иҷро карда мешаванд.  

Варзиши пагоҳӣ маҷмуи машқҳои ҷисмонӣ нест, ки субҳ пас аз бедоршавӣ анҷом дода 
мешавад ва ин унсури муҳими тарзи ҳаѐти солим мебошад. Варзиш фаъолияти системаҳои 
функсионалии баданро фаъол мекунад. Маҷмуи машқҳои ҷисмонии дуруст интихобшуда ба 
узвҳои нафаскашӣ ва гардиши хун, фаъолияти дастгоҳи мушакӣ-буғумҳо таъсири судманд 
мерасонад ва фаъолияти рӯдаҳоро танзим менамояд. Машқ ба ҳар як фард, аз ҷумла, барои 
одамоне, ки тарзи камҳаракатонаро пеш мебаранд, одамони калонсол, инчунин, онҳое, ки ба 
бемориҳои шадиди роҳи нафас гирифторанд, манфиати махсус дорад. 

Маҷмуи машқҳои ҷисмонӣ мувофиқи синну сол, ҷинс, вазъи саломатӣ, сатҳи омодагии 
ҷисмонии шахс интихоб карда мешавад. Пайдарҳамии машқҳои иҷрошуда тавре ба роҳ монда 
мешавад, ки бадан тадриҷан ба кор омода мешавад. Варзиш бояд аз машқҳои нафаскашӣ оғоз 
шавад, ки ба бартараф кардани фишори пас аз хоб, рушди мушакҳои нафаскашӣ мусоидат кунад. 
Машқи баданро дар ҳама гуна мавқеъ (хобидан, нишастан, рост истодан) анҷом додан ѐ онҳоро 
иваз кардан мумкин аст. Машқ бояд ҳамаи 231 гурӯҳи мушакҳо ва буғумҳоро ба кор дарорад. 
Сарбории ҷисмонӣ бо мураккабии машқҳо, шумораи онҳо (10-15), шумораи такрорҳо ва суръати 
иҷро муайян карда мешавад. Ба мардон машқҳои қувват ва статикӣ бо истифода аз снарядҳо 
(масалан, гантелҳо, вазнҳо) хосанд. Ба занон машқҳое тавсия карда мешаванд, ки чандириро 
инкишоф медиҳанд, мушакҳои шикам ва қабати коси хурдро мустаҳкам мекунанд (бо чӯбчаи 
гимнастикӣ, тӯб, ресмон). Ба пиронсолон машқҳое тавсия карда мешаванд, ки ба нигоҳ доштани 
ҳаракати муштарак, рост кардани сутунмуҳра мусоидат мекунанд; машкҳо бо суръати суст ичро 
карда мешаванд ва бо худмассажкунии сару гардан ба охир мерасанд. 

Ҷавоби организм ба кори мушакҳо ҳангоми машқ бояд муътадил бошад: набзи дил, 
фишори хун пас аз 3-5 дақиқаи истироҳат барқарор карда шавад. Кӯтоҳии нафас, заъф, чарх 
задани дил фишори аз ҳад зиѐди ҷисмонӣ ѐ маҷмуи бемуваффақият интихобшудаи машқҳоро 
нишон медиҳад. 

Варзиши бадан ҳар рӯз (ба истиснои давраҳои шадиди беморӣ ѐ ҷароҳат) пеш аз наҳорӣ, 
агар имконпазир бошад, дар ҳавои тоза анҷом дода мешавад. Давомнокии машғулиятҳо 8-15 
дақиқа мебошад.  

Машқ худдорӣ карданро талаб мекунад. Диққати махсус бояд ба дуруст нафас кашидан 
дода шавад (он бояд амиқ, ритмикӣ бошад). Либос ва пойафзол бояд ба ҳарорати ҳаво мувофиқ 
бошанд, ҳаракатро маҳдуд накунанд. Маҷмуи машқҳо давра ба давра иваз карда мешавад ва 
баробари баланд шудани омодагии ҷисмонӣ душвортар мешаванд. 

Машқҳои гимнастикӣ дар гимнастика барои истифодаи мақсаднок аз рӯи хусусияти 
анатомӣ (масалан, машқҳо барои дастҳо, пойҳо, тан), аз рӯи хусусияти самти ҳадафи машқ 
(нафаскашӣ, ҳамоҳангсозии ҳаракатҳо, мувозинат, ислоҳкунанда ва ғайра) гурӯҳбандӣ карда 
мешаванд. Ба шарофати машқҳои нафаскашӣ таъминоти беҳтари оксиген ба бофтаҳо таъмин 
карда мешавад. Машқҳои нафаскашӣ, ки танҳо бо ҳаракати қафаси сина ва диафрагма ҳамроҳ 
мешаванд, шартан статикӣ номида мешаванд ва агар онҳо бо ҳаракатҳои дастҳо, пойҳо, танҳо 
якҷо шаванд, динамикӣ ном мегиранд. 

Тавсия дода мешавад, ки машқҳои субҳона ѐ машқҳои инфиродӣ дар давоми рӯз (барои 
рафъи хастагӣ, махсусан, бо фаъолияти дарозмуддати равонӣ, фишори равонӣ) ѐ шом (барои ба 
эътидол овардани хоб) такрор карда шаванд. 

САНАД 

 

Бо қарори Ҳукумати Ҷумҳурии Тоҷикистон 

аз 2 октябри соли 2010, №499 тасдиқ шудааст 
. 

КОНСЕПСИЯИ РАҲНАМОИИ КАСБИИ 

ХОНАНДАГОН ДАР ҶУМҲУРИИ ТОҶИКИСТОН 
 

Муқаддима 

Консепсияи раҳнамоии касбии хонандагон дар Ҷумҳурии Тоҷикистон (минбаъд Консепсия) 

дар асоси Конститутсияи (Сарқонуни) Ҷумҳурии Тоҷикистон, нақшаи чорабиниҳо ҷиҳати иҷрои 

дастуру супоришҳои Президенти Ҷумҳурии Тоҷикистон дар вохӯрӣ бо намояндагони илму 

маориф бахшида ба Соли маориф ва фарҳанги техникӣ ва дигар санадҳои меъѐрии ҳуқуқии соҳаи 

маориф таҳия гардидааст. Консепсия дар шароити соҳибистиқлолӣ, рушди техникаю 

технологияи муосир ва талаботи бозори меҳнат ба кадрҳои ихтисосманд сиѐсати дурнамои 

давлатро дар соҳаи тарбияи меҳнатӣ ва интихоби дурусти касб муайян месозад. Он дар марҳилаи 

нави таърихӣ моҳият, мақсаду вазифаҳо ва мазмуни тарбияи меҳнатӣ ва раҳнамоии касбии 

хонандагонро ба танзим дароварда, нақш ва мақоми онро дар ташаккули шахсият мукаммал 

месозад. Дар Консепсия хусусиятҳои равонии синнусолии хонандагон дар интихоби касб, 

истеъдоди фардӣ, соҳиби дониш ва маҳорати технологӣ гардидани касбомӯзон ва роҳҳои амалӣ 

намудани онҳо нишон дода шудааст. Он тамоюли инкишофи сиѐсати давлатиро бо назардошти 

мазмун ва мундариҷаи фанни технологияи меҳнат ва интихоби касб дар шароити муносибатҳои 

нави ҷамъиятӣ амалӣ мегардонад. Консепсияи мазкур санадест, ки фарогири асосҳои бунѐдии 

назариявӣ, методию методологӣ буда, мақсаду вазифаҳо, мазмуну мундариҷа ва хусусиятҳои 

раҳнамоии касбии хонандагонро дар муассисаҳои таҳсилоти миѐнаи умумӣ ва ибтидоии касбӣ 

дар Ҷумҳурии Тоҷикистон муайян месозад. Амалисозии Консепсия ба интихоби дурусти касб ва 

баланд бардоштани сифати касбии мутахассисон мусоидат менамояд ва аз ҳамаи сохторҳои 

давлатӣ, муассисаҳои таълимӣ новобаста аз тобеияти сохториашон, дигар идораҳои дахлдор ва 

шаҳрвандони ҷумҳурӣ татбиқи онро тақозо мекунад. 

1. Раҳнамоии касбӣ самтҳои он, мақсад ва усулҳо 

1. Раҳнамоии касбӣ яке аз қисматҳои фарҳанги умумибашарӣ буда, дар шакли ғамхории 

ҷамъият барои ташаккули касбии насли наврас, дастгирӣ ва инкишофи истеъдодҳои табиӣ, 

инчунин гузаронидани маҷмуи чорабиниҳои махсуси психологию педагогӣ, психофизиологӣ, 

тиббӣ ва давлатии мусоидат ба шахс дар худмуайянкунии касбӣ ва интихоби намуди 

мувофиқтарини касб бо назардошти шавқу ҳавас, майлу рағбат, қобилият, ҳолати иҷтимоию 

иқтисодии бозори меҳнат ва талаботи ҷамъият ба касбҳо зоҳир мегардад. 

2. Қисматҳои муҳимтарини раҳнамоии касбӣ иборатанд аз: маълумоти касбӣ - шинос 

намудани ҷавонон бо намудҳои истеҳсолот, вазъи бозори меҳнат, талаботи иқтисодиѐт ба 

кадрҳои ихтисосманд, мазмун ва дурнамои рушди касбҳо, роҳҳои фаро гирифтани касбҳо, шаклу 

шароитҳои азхудкунии онҳо, талаботи касбҳо нисбат ба шахс, имкониятҳои такмили касбии 

тахассусӣ ва худтакмилдиҳӣ дар ҷараѐни фаъолияти меҳнатӣ; машварати касбӣ – расонидани ѐрӣ 

ба шахс дар худмуайянкунии касбӣ бо мақсади қабули қарори бошуурона дар интихоби касб бо 

назардошти хусусият ва имкониятҳои психологӣ, ҳамчунин талаботи ҷомеа; интихоби касбӣ – 

пешниҳоди тавсияҳо ба шахс доир ба самтҳои имконпазири фаъолияти касбии ба хусусиятҳои 

психологӣ ва физиологии он мувофиқ дар асоси натиҷаҳои ташхисҳои психологӣ, 

психофизиологӣ ва тиббӣ; хостагирии касбӣ – муайян намудани дараҷаи коршоямии касбӣ ба 

касби мушаххас мувофиқи талаботи меъѐрӣ; мутобиқсозии касбӣ, истеҳсолӣ ва иҷтимоӣ – 

тартиби меъѐрҳое, ки ба ташаккули касбии коргар, ташаккули сифатҳои марбутаи иҷтимоӣ ва 

касбии ӯ, нишондодҳо ва талабот ба меҳнати фаъоли эҷодӣ ва дарѐфти сатҳи олии касбӣ 

мусоидат менамояд.  

3. Раҳнамоии касбӣ бо мақсадҳои зерин амалӣ гардонида мешавад: 

- таъмини кафолатҳои иҷтимоӣ дар соҳаи интихоби озоди касб, шакли машғулият ва роҳҳои 

худамалисозии шахсият дар шароити муносибатҳои бозорӣ; ноил гаштан ба мувозинати байни 

шавқу ҳаваси касбии шахсият, хусусиятҳои психофизиологии он ва имкониятҳои бозори меҳнат; 

пешбинии муваффақияти касбӣ дар яке аз соҳаҳои фаъолияти меҳнатӣ; мусоидат ба инкишофи 

бемайлони маҳорати касбии шахсият ҳамчун шарти муҳимтарини қаноатмандии ӯ аз меҳнат ва 

мақоми шахсии иҷтимоӣ, амалисозии неруи фардӣ, ташаккули тарзи ҳаѐти солим ва некӯаҳволии 

арзанда. 

4. Усулҳои асосии раҳнамоии касбӣ: 

- маълумотдиҳӣ – инфиродӣ, гурӯҳӣ, оммавӣ (бевосита: лексия суҳбат; ғайримустақим: бо 

воситаҳои ахбори умум); машварати психологӣ ва тиббӣ; ташхиси психологӣ, психофизиологӣ 

ва тиббӣ; усулҳои гуногуни педагогӣ. 

2. Зарурати таҳия ва қабули Консепсия 

 5. Вобаста ба шароити нави муносибатҳои ҷамъиятӣ ташкил ва рушди низоми 

давлатии роҳнамои касбӣ яке аз равандҳои асосии тараққиѐти инкишофи давлат ба ҳисоб 

рафта, он тамоми қаламрави ҷумҳуриро дар бар мегирад ва ба ҷавонон имкониятҳои гуногуни 

хизматрасониро оид ба роҳнамоии касбӣ, таҳияи пояи ҳуқуқии меъѐрҳои татбиқи он, тайѐр 

намудан, бозомӯзӣ ва такмили ихтисоси мутахассисонро таъмин менамояд. Зарурати таҳия ва 

қабули Консепсия маҳз аз ҳамин муқаррарот сарчашма мегирад ва интихоби дурусти касбро дар 

асоси истеъдоди табиӣ, талаботу имкониятҳо, омӯзиши асосҳои илм ва фанҳои интихоби касб ва 

технологияи меҳнатро тибқи талаботи меъѐрҳои ҷаҳонӣ талаб мекунад. Бо ин мақсад, Консепсия 

ба интихоби саривақтию бошууронаи касб, интихоби муассисаи таълимӣ, дигар шаклҳои 

тайѐрии касбӣ, ҳамчунин, барои бо кор таъмин намудан ва ба мутобиқшавӣ ба фаъолияти 

иҷтимоию касбии хонандагон мусоидат мекунад. Системаи раҳнамоии касбӣ бояд ҷузъи 

ҷудонашавандаи тамоми сиѐсати кадрии давлатӣ ва қисми ду низоми ба ҳам пайваст: таҳсилоти 

муттасил ва шуғли самаранок гардад. 

6. Раҳнамоии касбӣ дар асоси принсипҳои (усулҳои) зерин амалӣ мегардад:  

- имкониятҳои баробар барои гирифтани машварати касбӣ, новобаста аз маҳалли зист, ҷойи 

таҳсил ѐ кор, синну сол, ҷинс, миллат ва эътиқоди динӣ; дастрасии иттилооти касбии зарурӣ 

баҳри интихоб ва ивазнамоии касб, шакли омӯзиш ва бокортаъминкунӣ; ихтиѐрӣ будани 

истифодаи имконоти интихоби касб барои ҳамаи гурӯҳҳои иҷтимоӣ; хусусиятҳои махфию 

тавсиявии машварати касбӣ ва интихоби касбӣ, риояи одоби касбӣ аз тарафи мутахассисон; 

муттасилии ҷараѐни раҳнамоии касбӣ, мушоҳидаҳои дарозмӯҳлати ҷарѐни ташаккул ва 

инкишофи касбӣ; афзалияти шавқу ҳавас ва имкониятҳои шахс, ҷанбаи инсондӯстонаи 

раҳнамоии касбӣ. 

3. Самтҳои асосии рушди низоми раҳнамоии касбии хонандагон 

7. Дар рушди низоми раҳнамоии касбии хонандагон фаъолияти якҷояи ҳамоҳангшудаи 

қисматҳои низоми раҳнамои касбӣ – мактабҳои таҳсилоти умумӣ, муассисаҳои таҳсилоти касбӣ, 

мақомоти давлатии соҳаҳои маориф, тандурустӣ, меҳнат ва шуғли аҳолӣ, кор бо ҷавонон, 

марказҳои минтақавии раҳнамои касбӣ, муассисаю ташкилотҳо, воситаҳои ахбори умум, оила, 

иттиҳодия ва созмонҳои ҷамъиятӣ, дигар ташкилотҳои иҷтимоии масъули тарбия, таълим, 

таълими касбӣ ва бо кор таъминкунии ҷавонон бояд аҳамияти махсус дошта бошанд. 

8. Ҷузъи муҳими низоми минтақавии раҳнамоии касбӣ муассисаҳои таҳсилоти умумии 

ҳамаи намудҳо ба шумор мераванд.  

Самтҳои асосии фаъолияти ин муассисаҳо иборатанд аз:  

- фароҳам овардани шароит барои гузаронидани корҳои бонизом, тахассусӣ ва маҷмуӣ оид 

ба раҳнамои касбӣ; омӯзиш ва ташаккули муносибати бошууронаи хонандагон ба интихоби касб 

дар раванди таълиму тарбия мувофиқи шавқу ҳавас, майлу рағбат ва қобилиятҳои ҳар кадом бо 

назардошти талаботи минтақа (маҳал) ба касбҳо; берун аз дарс ҷалб намудани хонандагон ба 

эҷодиѐти техникию бадеӣ ва баланд бардоштани нақши эҷодиѐт дар интихоби касб;  

шиносонидани хонандагон дар раванди фаъолияти таълимӣ ва берун аз таълим бо муассисаҳои 

таълимии касбӣ, касбҳо ва ихтисосҳо, муассисаю ташкилотҳо ва дурнамои инкишофи онҳо; 

ташкили маълумоти касбӣ ва маслиҳати касбии хонандагон ташаккули мақсаду ниятҳои касбӣ 

дар асоси омӯзиши маҷмуии шахсияти хонанда бо назардошти хусусиятҳои фардӣ, 

психофизиологӣ, вазъи саломатӣ ва талаботи минтақавӣ ба кадрҳо;  истифодаи хадамоти 

равоншиносии мактабӣ барои гузаронидани корҳо оид ба раҳнамои касбӣ; ба роҳ мондани 

таълими тафриқаи хонандагон барои пурра ошкор намудани шавқу ҳавас, майлу рағбат ва 

қобилиятҳои фардии онҳо. 

9. Муассисаҳои таълимӣ, комбинатҳои таълимии байнимактабӣ, идора ва ташкилотҳои 

истеҳсолӣ яке аз ҷузъҳои асосии корҳо оид ба раҳнамои касбӣ дар ноҳия (шаҳр) буда, корҳоро 

оид ба раҳнамои касбӣ якҷоя бо муассисаҳои таҳсилоти умумӣ тавассути иштироки мустақими 

хонандагон дар фаъолияти мушаххаси меҳнатӣ ва касбӣ амалӣ мегардонанд. 

10. Муассисаҳои таҳсилоти ибтидоӣ, миѐна ва олии касбӣ: низоми меъѐрҳоро оид ба тарғиби 

касб ва ихтисосҳое, ки барои соҳаҳои иқтисодиѐт ва бозори меҳнат заруранд, амалӣ менамоянд; 

ба ташаккул ва таҳкими мақсадҳои касбиинтихобкунии хонандагон ва донишҷӯѐн мусоидат 

мекунанд; оид ба омода намудани ҷавонон ба фаъолияти таълимӣ ва меҳнатӣ ва барои 

таҳкимбахшии мақсадҳои касбинтихобкунии онҳо кор мебаранд; принсипҳои (усулҳои) 

интихоби касбӣ ва хостагирии касбиро дар амал татбиқ менамоянд;  мутобиқгардонии касбии 

истеҳсолӣ ва иҷтимоии коргарону мутахассисони ояндаро амалӣ месозанд; гурӯҳҳои равиявӣ, 

факултативҳои (марказҳои) омодасозии то донишгоҳиро бо мақсади инк ишофи сифатҳо, майлу 

рағбат ва қобилиятҳои касбии ҷавонон ташкил медиҳанд; хонандагонро бо иттилооти зарурӣ оид 

ба талаботе, ки ба таҳсил ва мазмуни он пешниҳод гардидаанд ва ба маълумот оид ба 

имкониятҳои касбӣ дар соҳаҳои интихобшуда таъмин менамоянд; якҷоя бо мутахассисони 

марказҳои раҳнамои касбии ташкилотҳои соҳаҳои иқтисодиѐт таҳияи маводи тарғибкунандаи 

касбҳоро аз рӯи соҳаҳои муассисаҳои таълимӣ амалӣ мегардонад. 

11.Муассисаҳо ва ташкилотҳои соҳаҳои мухталифи иқтисодиѐт якҷоя бо муассисаҳои 

таълимӣ:  

- барои раҳнамоии касбии хонандагон, шахсоне, ки фаъолияти меҳнатиро оғоз менамоянд, 

ташаккули рағбати онҳо ба касбҳои истеҳсолоти марбута дар раванди таълими меҳнатии онҳо ва 

меҳнат дар муассисаҳо кор мебаранд; усулҳои интихоби касбӣ ва хостагирии касбиро ҳангоми 

омодасозӣ ва азнаватйѐркунии коргарони ҷавон дар истеҳсолот, фиристодани онҳо ба таълим дар 

муассисаҳои таълимӣ ва марказ ҷорӣ намуда, меъѐрҳои мутобиқгардонии касбии истеҳсолӣ ва 

иҷтимоии коргарони ҷавон ва мутахассисонро амалӣ мегардонанд; дар таҳияи маводи 

тарғиботии касбӣ иштирок менамоянд; дар таҳҷизонидани кабинетҳои раҳнамоии касбӣ дар 

муассисаҳои таълимӣ ва марказ иштирок менамоянд.  

12.Марказҳои шуғли аҳолии мақомоти иҷроияи ҳокимияти давлатӣ:  

- ба хонандагони синфҳои болоӣ ва хатмкунандагони муассисаҳои таҳсилоти умумӣ, 

омӯзгорон ва падару модарон дар маҷмуъ доир ба вазъи бозори меҳнат, роҷеъ ба касбҳои дар 

бозори меҳнат арзишманд ва имкониятҳои соҳибшавӣ ба онҳо дар муассисаҳои таълимии 

минтақа ва вилоят, аз ҷумла, аз рӯи самтҳои мақомоти хадамоти давлатии шуғли аҳолӣ 

маълумоти касбӣ медиҳанд; якҷоя бо мақомоти идоракунӣ, иттиҳодияҳо ва ташкилотҳои 

ҷамъиятии ҷавонон дар гузаронидани чорабиниҳои оммавию мавзуии раҳнамои касбӣ барои 

ҷавонон ширкат меварзанд; барои бекорон ва дигар гурӯҳҳои аҳолии бекор кафолатҳои татбиқи 

Қонуни Ҷумҳурии Тоҷикистон «Дар бораи шуғли аҳолии Ҷумҳурии Тоҷикистон»-ро дар самти 

ба онҳо расонидани хидмати раҳнамои касбӣ ва дастгирии психологиро таъмин менамоянд; 

кабинетҳои махсусгардонидашудаи раҳнамоии касбиро ташкил карда, фаъолияти онҳоро дар 



  

 

59 
«Маорифи Тоҷикистон» – №11, ноябри соли 2023 

марказҳои шуғли аҳолӣ ба роҳ мемонанд; бо мақомоти маҳаллии идораи маориф, иттиҳодияву 

ташкилотҳои ҷамъиятии ҷавонон, комиссариатҳои ҳарбӣ, муассисаҳои таълимии касбӣ ва 

корхонаҳо дар ҳалли масъалаҳои раҳнамоии касбии ҷавонони минтақа ҳамкорӣ мекунанд. 

13.Самтҳои асосии рушди раҳнамоии касбии хонандагону ҷавонон дар васоити ахбори омма 

инҳо мебошанд:  

- иттилоъ додан роҷеъ ба вазъи бозори меҳнат, талаботи иқтисодиѐт ба кадрҳои 

ихтисосманд; шиносоӣ бо мазмун ва пешомадҳои талаботи бозори касбҳо, бо шаклҳо ва шароити 

азхудкунии онҳо, бо талаботи ба инсон пешниҳоднамудаи касбҳо, бо имкониятҳои рушди касбии 

ихтисосӣ; шинос намудани хонандагон бо намудҳои муосири истеҳсолот; паҳн намудани маводи 

профессиографӣ – маълумотномаи касбҳои мухталиф. 

14.Оила баҳри инкишоф ва таълими кӯдакон ғамхорӣ карда, дар интихоби касб, намуди 

шуғл ва кор мусоидат менамояд. Иттиҳодияҳо ва ташкилотҳои ҷамъиятӣ дар раҳнамои касбии 

ҷавонон тибқи намуди фаъолияти онҳо ширкат меварзанд. Фаъолияти касбӣ ҳамчунин, аз ҷониби 

муассисаҳои маданию равшаннамоӣ, маҷмааҳои варзишию намоишӣ, комиссариатҳои ҳарбӣ, 

мақомоти умури дохилӣ низ амалӣ гардонида мешавад. 

15.Барои ташкили таъмини методӣ ва идоракунии кори раҳнамои касбӣ дар муассисаҳои 

таълимӣ ва созмонҳокабинетҳо (озмоишгоҳҳо) ҳамчунин шӯроҳои ҷамъиятӣ оид ба раҳнамоии 

касбӣ ташкил карда мешаванд. Ҳангоми зарурат созмонҳо метавонанд бо муассисаҳои таълимӣ 

ва дигар шахсони манфиатдор оид ба раҳнамоии касбӣ шӯроҳои якҷояро таъсис диҳанд. 

4. Таъминоти ташкили кор оид ба раҳнамоии касбӣ 

16.Кори раҳнамоии касбӣ дар ҷумҳурӣ таҳти роҳбарии методии Шӯрои ҷумҳуриявии 

ҳамоҳангсозии раҳнамоии касбии хонандагони Вазорати меҳнат ва ҳифзи иҷтимоии аҳолии 

Ҷумҳурии Тоҷикистон, Вазорати маорифи Ҷумҳурии Тоҷикистон, Вазорати тандурустии 

Ҷумҳурии Тоҷикистон, Кумитаи ҷавонон, варзиш ва сайѐҳии назди Ҳукумати Ҷумҳурии 

Тоҷикистон, вазоратҳои соҳавӣ ва дигар мақомоти идоракунии давлатӣ сурат мегирад. 

17.Вазорати маорифи Ҷумҳурии Тоҷикистон, раѐсат ва шуъбаҳои маорифи мақомоти 

иҷроияи ҳокимияти давлатии Вилояти Мухтори Кӯҳистони Бадахшон, вилоятҳо, шаҳри Душанбе 

ва раѐсату шуъбаҳои маорифи мақомоти иҷроияи ҳокимияти давлатии шаҳру ноҳияҳои тобеи 

ҷумҳурӣ: роҳбариро аз болои муассисаҳои зертобеъ ва мақомоти идораи маориф дар раванди кор 

оид ба раҳнамоии касбии хонандагону ҷавонон амалӣ месозанд; ташкили шуъбаҳои (қисмҳои) 

марбутаро оид ба раҳнамоии касбӣ таъмин менамояд ва ба муҷаҳҳаз гардонидани онҳо бо 

дастурҳои таълимию методӣ, таҳҷизоти ташхисию касбӣ ва дигар таҳҷизот мусоидат менамоянд; 

методҳои интихоби касбӣ ва хостагирии касбиро оид ба таъмини муассисаҳои таҳсилоти 

ибтидоӣ, миѐна ва олии касбӣ татбиқ менамоянд; бозомӯзӣ ва такмили ихтисоси кормандони 

соҳаи маорифро оид ба масъалаҳои раҳнамоии касбӣ, мубодилаи таҷрибаи кори онҳо дар ҳамин 

соҳа, фаъолияти илмию таҳқиқотӣ ва таҷрибавиро ташкил менамоянд; оид ба беҳтар кардани 

раҳнамоии касбӣ дар муассисаҳои таълимӣ чорабиниҳоро таҳия ва татбиқ менамоянд, санадҳои 

меъѐрии ҳуқуқиро оид ба масъалаи мазкур омода мегардонанд; таҳияи маводи иттилоотӣ, 

дастурҳои методӣ, профессиографӣ ва дигар маводро ба роҳ мемонанд. 

18.Вазорати меҳнат ва ҳифзи иҷтимоии аҳолии Ҷумҳурии Тоҷикистон, Агентии ҳифзи 

иҷтимоӣ ва шуғли аҳолӣ якҷоя бо мақомоти марбутаи маориф, тандурустӣ, кор бо ҷавонон, 

марказҳои ҷумҳуриявӣ ва вилоятии раҳнамоии касбии хонандагон ва дигар корхонаҳои 

ҳавасманд: 

- барои рушди низоми раҳнамоии касбии ҷавонон чораҷӯӣ намуда, онҳоро амалӣ 

мегардонанд; фаъолияти раҳнамоии касбиро дар вилоятҳо, шаҳру ноҳияҳои ҷумҳурӣ ҳамоҳанг 

месозанд; марказҳои раҳнамоии касбиро бо маводи ахборию методӣ ва маълумотӣ таъмин 

мекунанд; хизматрасонии раҳнамоии касбиро ба ҷавонони бекор, ки барои таълим ва бозомӯзӣ 

роҳхат доранд, ташкил менамоянд; низоми чорабиниҳоро оид ба раҳнамоии касбии хонандагони 

дорои рақобатпазирии пастро дар бозори меҳнат таъмин месозанд; чорабиниҳоро оид ба 

беҳсозии кори раҳнамоии касбӣ дар муассисоти тобеъ таҳия намуда, онҳоро амалӣ мегардонанд; 

санадҳои меъѐрии ҳуқуқӣ, дастурҳои методӣ, тарғибкунанда ва дигар маводи марбутаро омода 

менамоянд; омӯзиш ва густариши таҷрибаи пешқадами хориҷи кишварро оид ба раҳнамоии 

касбии ҷавонон ташкил мекунанд; бозомӯзӣ ва такмили ихтисоси мутахассисонро оид ба 

раҳнамоии касбӣ якҷоя бо Маркази ҷумҳуриявии раҳнамои касбӣ ташкил менамояд; 

19.Вазорати тандурустии Ҷумҳурии Тоҷикистон, раѐсатҳои тандурустии мақомоти иҷроияи 

ҳокимияти давлатии Вилояти Мухтори Кӯҳистони Бадахшон, вилоятҳо, шаҳри Душанбе, 

шуъбаҳо ва бахшҳои тандурустии мақомоти иҷроияи ҳокимияти давлатии шаҳру ноҳияҳои тобеи 

ҷумҳурӣ: 

- аз муоинаи тиббӣ гузаронидани хонандагон ва ҷавонон, гузаронидани машварати касбии 

тиббии шахсони саломатиашон нуқсондор ва такмили ихтисоси кормандони соҳаи тандурустиро 

оид ба масъалаҳои машварати касбии тиббӣ таъмин менамоянд; барои беҳтар кардани кори 

раҳнамоии касбӣ дар муассисаҳои зертобеъ чораҷӯӣ намуда, санадҳои меъѐрии ҳуқуқӣ, 

дастурҳои методӣ, маводи ташвиқотии касбӣ ва ғайраро тайѐр менамояд. 

20.Кумитаи кор бо ҷавонон, варзиш ва сайѐҳии назди Ҳукумати Ҷумҳурии Тоҷикистон, 

раѐсату шуъбаҳои кор бо ҷавонони Вилояти Мухтори Кӯҳистони Бадахшон, вилоятҳо, шаҳри 

Душанбе ва шаҳру ноҳияҳои тобеи ҷумҳурӣ:  

- ҳамоҳангсозии фаъолияти иттиҳодия ва ташкилотҳои ҷамъиятиро оид ба кор бо ҷавонон 

дар раванди раҳнамоии касбӣ амалӣ мегардонанд; таҳияи санадҳои меъѐрии ҳуқуқӣ ва тавсияҳои 

методиии марбутаро таъмин месозанд; ба таҷҳизонидани марказҳои раҳнамоии касбии ҷавонон, 

нуқтаҳои машварати касбӣ, муассисаҳои таълимӣ созмон бо техникаи компютерӣ, аудиовизуалӣ 

ва дигар намудҳои таҷҳизот мусоидат мекунанд; дар баргузории чорабиниҳои ташкилию оммавӣ 

оид ба раҳнамоии касбии хонандагон ширкат меварзанд, таҷрибаи онҳоро паҳн менамоянд. 

21.Дар соҳаҳои иқтисодиѐти ҷумҳурӣ таъминоти ташкилию методӣ ва роҳбарӣ ба кори 

раҳнамоии касбиро вазоратҳои марбута ва дигар мақомоти идораи давлатӣ амалӣ мегардонанд. 

Вазифаҳои асосии онҳо инҳоянд: 

- бунѐдгузорӣ ва рушди низоми соҳавии раҳнамоии касбӣ, амалигардонии таъминоти кадрии 

методӣ ва таҳҷизонидани техникии низоми мазкур; таҳия ва чораҷӯӣ оид ба татбиқи усулҳои 

илман асосноки интихоби касбӣ, хостагирии касбӣ ва мутобиқгардонии касбӣ дар амалияи тайѐр 

кардан ва азнавтайѐркунии коргарон дар истеҳсолот ва дар муассисаҳои таълимӣ, ташкилотҳои 

таҳсилоти бефосилаи кормандони соҳа; ташкили таҳияи нақшаҳои касбӣ (профессиограммаҳо) аз 

рӯи касбҳою ихтисосҳои соҳа бо назардошти тағйироти баамалоянда дар шароит, хусусият ва 

мундариҷаи меҳнат;  расонидани кӯмак ба муассисаҳо дар ташкили кори раҳнамоии касбӣ, 

ҷамъбаст ва густариши таҷрибаи пешқадам; ташкили такмили ихтисоси кормандони соҳа аз рӯи 

масъалаҳои раҳнамоии касбӣ.  

22.Асоси ташкилии рушди низоми раҳнамоии касбии хонандагон ташкили шабакаи 

марказҳои вилоятию минтақавии раҳнамои касбӣ (нуқтаҳои машваратҳои касбӣ) ба ҳисоб 

мераванд, ки чунин вазифаҳоро иҷро менамоянд:  

- пешниҳод намудани хизматрасониҳои раҳнамоии касбӣ ба хонандагон ва ҷавонон; якҷоя бо 

муассисаҳои ҳифзи саломатӣ ва ҳифзи иҷтимоии аҳолӣ ташкил намудани машварати касбии 

тиббии наврасоне, ки нуқсони ҷисмонӣ доранд ва маъюбон аз кӯдакӣ бо мақсади офияти касбии 

онҳо; ташкили фаъолияти мунтазами раҳнамои касбӣ дар муассисаҳои таълимии намудҳои 

гуногун; гузаронидани таҳқиқоти иҷтимоӣ, омӯзиши шавқи касбии ҷа вонон, таҳлили 

маълумотҳои гирифташуда ва коркарди тавсияҳои мувофиқ; ширкат дар тайѐр кардан, бозомӯзӣ, 

расондани ѐрии методӣ ба кормандони соҳаҳои маориф, тандурустӣ, мутахассисони ташкилотҳо 

дар фаъолияти раҳнамоии касбӣ; таҳияи тавсияҳои методӣ, феҳристҳо ва дигар дастурҳои 

маълумотӣ, ташкили манбаи маълумотҳои марбута; ҳамоҳангсозии фаъолияти раҳнамои касбӣ 

дар ҳудуд, гузаронидани чорабиниҳое, ки ба баландбардории самаранокии он нигаронида 

шудаанд; иштирок дар корҳои илмию таҳқиқотии таҷрибавӣ; ширкат дар таҳияи барномаҳои 

ҷумҳуриявӣ, минтақавӣ ва соҳавии раҳнамоии касбии ҷавонон. 

23.Занҷираи асосии (марказии) илмию методии низоми раҳнамоии касбӣ Маркази 

ҷумҳуриявии раҳнамоии касбии хонандагон мебошад, ки сиѐсати ягона, ҳамоҳангсозии 

фаъолияти амалӣ ва таҳқиқотӣ, таҳияи барномаҳои ҷумҳуриявии раҳнамои касбӣ ва тавсияҳоро 

барои амалигардонии он татбиқ менамояд. Маркази ҷумҳуриявии раҳнамои касбии хонандагон 

роҳбарии методиро дар якҷоягӣ бо Маркази ҷумҳуриявии таълимию методӣ ба фаъолияти 

раҳнамоии касбӣ дар ҷумҳурӣ амалӣ менамояд. 

24.Ташкилкунандаи асосии расонидани хизматҳои раҳнамоии касбӣ ба хонандагон маркази 

вилоятии раҳнамои касбии хонандагон мебошад, ки роҳбарии методии марказҳои минтақавии 

раҳнамоии касбиро (нуқтаҳои машварати касбӣ) таъмин менамояд. 

25. Фаъолияти маркази вилоятии раҳнамоии касбиро шӯрои вилоятии ҳамоҳангсозӣ оид ба 

раҳнамои касбии хонандагон ба танзим медарорад.  

Шӯро аз ҳисоби намояндагони мақомот оид ба меҳнат ва шуғли аҳолӣ, маориф, тандурустӣ, 

кор бо ҷавонон, муассисаҳои таълимӣ, ташкилотҳо, марказҳои раҳнамоии касбӣ, иттиҳодияҳои 

ҷамъиятӣ ва ғайра таъсис дода мешавад. 

26.Вазифаҳои шӯро иборатанд аз: 

- муайян намудани самтҳои асосии раҳнамоии касбӣ дар ҳудуди вилоят бо назардошти 

хусусиятҳои минтақавӣ; таъмини ҳамкории ҳамаи созмонҳое, ки дар кори раҳнамоии касбӣ 

ширкат меварзанд; таҳия ва татбиқи нақшаҳои ҳамоҳангсозӣ ва барномаҳои минтақавии 

раҳнамоии касбӣ; омӯзиш, натиҷагирӣ ва паҳн кардани таҷрибаи кор, гузаронидани чорабиниҳои 

оммавии раҳнамоии касбӣ.  

27.Низомномаи шӯрои ҳамоҳангсозии вилоятӣ ва ҳайати он бо қарори мақомоти иҷроияи 

ҳокимияти давлатии вилоят тасдиқ карда мешаванд. 

28.Занҷираи ибтидоии хадамоти минтақавии раҳнамоии касбӣ марказҳои минтақавӣ 

мебошанд, ки дар низоми раҳнамоии касбӣ ҳамчун воҳиди мустақил бо шабакаи нуқтаҳои 

машварати касбӣ ҳамкорӣ менамояд. 

29.Вазифаҳои асосии марказ (нуқтаи машварати касбӣ) - таъмини хизматрасониҳои 

раҳнамоии касбӣ ба шахсоне, ки дар ҳамин минтақа зиндагӣ мекунанд, амалӣ кардани роҳбарии 

кори раҳнамоии касбӣ дар муассисаҳои таълимӣ ва ташкилотҳое, ки дар ҳамин минтақа 

ҷойгиранд ва ҳамоҳангсозии фаъолияти онҳо мебошад. 

5. Таъмини системаи раҳнамоии касбӣ бо кадрҳо 

30.Раҳнамоии касбии ҷавонон аз тарафи мутахассисони марказҳои минтақавии раҳнамоии 

касбӣ, хадамоти шуғли аҳолӣ, муассисаҳои таълимӣ ва идораю ташкилотҳо гузаронида мешавад. 

Дар ин кор бевосита педагогҳо, психологҳо, педагог - психологҳо, педагогҳои иҷтимоӣ, 

методистон оид ба раҳнамоии касбӣ, машваратчиѐни касбӣ ва физиологу сотсиологҳо иштирок 

менамоянд. 

31.Вазифаҳои хизматии мутахассисони соҳа ва тартиби гузаронидани аттестатсияи онҳо аз 

тарафи Вазорати меҳнат ва ҳифзи иҷтимоии аҳолии Ҷумҳурии Тоҷикистон, Вазорати маорифи 

Ҷумҳурии Тоҷикистон ва Вазорати тандурустии Ҷумҳурии Тоҷикистон муқаррар карда мешавад. 

32.Тайѐр кардани мутахассисони соҳаи раҳнамоии касбӣ дар донишгоҳ ва донишкадаҳои 

омӯзгорӣ тавассути ба барномаҳои таълимӣ ворид намудани курсҳои махсус, ҳамчунин 

тахассусҳои марбутаи психолог, педагог, физиолог, сотсиолог, иқтисоддон, пизишкон – 

духтурони бачагона ва пизишкони амрози дарунӣ ташкил карда мешавад. 

33.Бозомӯзии мутахассисони соҳаи раҳнамоии касбӣ тавассути низоми махсуси факултетҳои 

донишкадаю марказҳои такмили ихтисос, шуъбаҳои муассисаҳои таҳсилоти олӣ, ҳамчунин 

тариқи ташкили таҷрибаомӯзӣ,семинарҳо ва омӯзиши таҷрибаи пешқадам, аз ҷумла, дар ҳамкорӣ 

бо давлатҳои хориҷӣ амалӣ гардонида мешаванд. 

6. Натиҷаи Консепсия 

34.Татбиқи Консепсия дар Ҷумҳурии Тоҷикистон барои гузаштан ба низоми нави таҳсилот 

дар зинаи таҳсилоти миѐнаи умумӣ, ибтидоӣ, миѐна ва олии касбӣ замина фароҳам оварда, барои 

ворид шудан ба фазои ягонаи таҳсилоти ҷаҳонӣ шароит муҳайѐ месозад, ҳамчунин имконият 

медиҳад, ки мазмуни тарбияи меҳнатӣ ва раҳнамоии касбии ҷавонон дар асоси рушди техникаю 

технологияи замонавӣ куллан тағйир дода шавад. Дар натиҷаи иҷрои вазифаҳои Консепсия 

тарбияи меҳнатӣ барои таълимгоҳҳои таҳсилоти миѐнаи умумӣ ва дигар зинаҳои таҳсилоти 

касбӣ рушд ме ѐбад, ки он ба самаранокии раҳнамоии касбӣ ва тарбияи меҳнатии наврасону 

ҷавонон мусоидат хоҳад кард, аз ҷумла:  

- дастовардҳои нави тарбияи меҳнатӣ ва раҳнамоии касбӣ ҳамчун объекти таҳқиқот амалӣ 

мешаванд; сатҳи раҳнамоии касбӣ ва тарбияи меҳнатии насли наврас баланд гардида, ба 

меъѐрҳои байналмилалӣ наздик мешавад; алоқамандии иҷтимоии тарбия бо ҳаѐт ва фаъолияти 

меҳнатӣ дар ҷомеа пурзӯр мегардад; ҳамкории субъектҳои асосии таълим ва омӯзиш ба нафъи 

тарафайн ва ҷомеа инкишоф ѐфта, самараи мусбат ба бор меорад; наврасону ҷавонон бо усулу 

тарзҳои истифодаи технологияи муосир дар раванди тарбияи меҳнатӣ шинос мегарданд, ки 

барои тайѐр кардани кадрҳои ихтисосманди рақобатпазир ба бозори меҳнат мусоидат 

менамоянд; дар мактабҳои таҳсилоти умумӣ ва дигар муассисаҳои таҳсилоти касбӣ барои дуруст 

азхуд кардани истифодаи шабакаи Интернет ва шинос шудан бо усулҳои нави интихоби касб ва 

истифодаи он дар амалия шароит фароҳам оварда мешавад; дар шароити гузариш ба низоми нави 

тарбияи меҳнатӣ истифодаи компютер дар раванди корҳои амалӣ таъмин мегардад. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ЗИНДА БОД! 

Мардуми тоҷик бо тоҷи Каѐнаш зинда бод, 

Бо чунин фарҳанги волову забонаш зинда бод!  

Номи тоҷик ҷовидон бо шеърҳои Рӯдакӣ, 

Бо ҳама соҳибдилони ҷовидонаш зинда бод! 

Сарзамини Тоҷикистон гарчи бошад кӯҳсор, 

Бо тамоми ганҷҳои Зарфишонаш зинда бод! 

Вахшу Хатлону замини Суғд бодо бегазанд, 

Ҳам Бадахшону Ҳисори Шодмонаш зинда бод! 

Бо Самарқанду Бухоро реша андар бостон, 

Беш аз ин, бо Душанбеи ҷавонаш зинда бод! 

Чун ҷаҳон моро шиносад бо ҳамин шеъри баланд, 

Ин Ватан бо мардуми сарводахонаш зинда бод! 

 

Кӯҳзоди ФАТҲУЛЛО 

Д А Ъ В А Т 
 

ТАРЃИБИ ОБУНА 
 

Муштариѐни азиз! 
Оѐ медонед?  

Муҳтавои маљаллаи «Маорифи Тољикистон» дархӯри фаъолияти тамоми 

муассисаҳои соҳаи илму маориф ва онҳоест, ки дар роҳбарӣ, касбият, усули кор дар 

таълим, тарбия, рушди истеъдод, такмили ихтисос, таҳсилоти иловагӣ, назорати 

дохилимактабӣ, робита бо оила ва ҷомеа, иттиҳодияҳои методӣ ва даҳҳо паҳлуҳои 

дигари илму маориф ба маслиҳат ниѐз доранд, таҷрибаи худро муаррифӣ кардан 

мехоҳанд ва ҳадафашон як аст: ШИНОХТАНИ МАҚОМИ МАОРИФ ЧУН 

ОМИЛИ АМНИЯТИ МИЛЛӢ 
 

Вақте маҷаллаи моро ба даст гирифтед, ба 

саҳифаҳои он ҷиддӣ назар кардед, андеша, 

пешниҳод, таҳлил, фикри бикре дар робита 

ба муҳтавои он манзури алоқамандон 

гардондед, ҳатман интизор бошед:  

• маорифи кишвар рушд мекунад; 

• сифати таҳсилот боло меравад; 

• сатҳи касбияти омӯзгор беҳтар 

мегардад; 

• идеологияи миллӣ шакли комил 

мегирад; 

• маърифати ҷомеа 

такмил меѐбад...  

 Пас, биштобед, то аз 

манфиатҳои маҳаллаи «Маорифи 

Тоҷикистон» баҳра баред. Обуна 

шудан ба маҷалла шарти муҳимми 

расидан ба ҳадафҳост.  

Нархи солонаи обуна барои соли 2024 

дар идора (ѐ тариқи суратҳисоб) 170 

сомонӣ бо назардошти хизматрасонист.  

«Маорифи Тоҷикистон» аз шумо ва 

барои шумост! 

